
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᐃᖅᑲᓇᐃᔭᖅᑎᓄᑦ 

ᑕᐅᖅᓯᖅᑕᐅᓂᖏᓐᓄᓪᓗ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 

ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

ᐃᒃᓯᕙᐅᑕᐅᑉ ᑐᓪᓕᐊ, 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

 
 

ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ........................................................................................................................................... 1104 

ᐊᖓᔪᖅᑳᑦ ᐅᖃᐅᓯᖏᑦ ....................................................................................................................................................... 1104 

ᒪᓕᒐᓕᐅᖅᑏᑦ ᐅᖃᐅᓯᖏᑦ ................................................................................................................................................ 1107 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ ........................................................................................................ 1112 

ᐅᖃᐅᓯᒃᑯᑦ ᐊᐱᖅᑯᑎᑦ ........................................................................................................................................................ 1112 

ᑎᑎᖅᑲᒃᑯᑦ ᐊᐱᖅᑯᑎᑦ ........................................................................................................................................................ 1129 

ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᓄᑦ .................................................................................................................... 1133 

ᐊᑎᓕᐅᕈᑕᐅᓯᒪᔪᑦ ................................................................................................................................................................ 1133 

ᓴᖅᑭᑕᐅᓂᖏᑦ ᑎᑎᖅᑲᐃᑦ ................................................................................................................................................. 1133 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ...................................................................................................................................... 1135 

ᐱᒋᐊᖅᑎᑕᐃᑦ ........................................................................................................................................................................ 1135 

ᑲᑎᒪᔾᔪᑎᒃᓴᐃᑦ ...................................................................................................................................................................... 1136 

 



 
 

 
 

ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

 
ᕿᑎᖅᑰ, ᒫᑦᓯ 4, 2010 ...................................................................................................................................................... 1104 

 
ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
088 - 3(2): ᐸᓐᓂᖅᑑᒥ ᐋᓐᓂᐊᖅᑐᓕᕆᓂᕐᒧᑦ ᐊᐅᓪᓚᐅᔾᔨᔨᒃᑯᑦ ᐊᓪᓚᕝᕕᖓᑦ ᓄᑦᑎᕐᓂᐊᕐᓂᖓ ᐃᖃᓗᓐᓄᑦ 

(ᑰᓕ) ................................................................................................................................................................................ 1104 

089 - 3(2): ᓄᓇᕗᑦ ᐃᓚᐅᓂᕆᔭᖓ ᐊᖅᓴᕐᓂᒃᑯᑦ 2010-ᒥ ᑕᑯᕋᓐᓈᖅᑎᑦᑎᓂᖓᓐᓂ (ᑕᑉᑑᓇ) ................... 1105 

090 - 3(2): ᒥᐊᓕᒐᒃᑯᑦ ᑐᒃᓯᕋᐅᑎᖓᑦ ᓇᓄᕐᓂᑦ ᐃᓕᔭᐅᖁᔨᓂᖏᓐᓂᑦ ᐅᓗᕆᐊᓇᖅᑎᑕᐅᔪᓄᑦ (ᓯᐅᑦᓴᒃ) . 1106 

091 - 3(2): 2010-ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓇᖅ (ᑕᐹᕐᔪᒃ) ....................................................................... 1106 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
137 - 3(2): ᒪᓕᒐᓕᐅᖅᑎ ᐃᓄᒃ ᐸᐅᓗᓯᐅᑉ ᓄᖅᑲᕐᓂᖓ ᐊᒻᒪᓗ ᓇᑦᑎᓕᒻᒥ ᑭᒡᒐᖅᑐᖅᑕᐅᔪᑦ (ᐅᑲᓕᖅ) .... 1107 

138 - 3(2): ᐃᑲᔪᕐᓂᐅᑉ ᑲᔪᓯᓂᖃᑦᑎᐊᕐᓂᖓ ᐱᓐᖑᐊᖅᑐᓕᕆᓂᕐᒥ (ᓯᐊᓪ) ........................................................ 1107 

139 - 3(2): ᐊᑎᓕᐅᕈᑕᐅᓚᐅᖅᑐᖅ ᕿᒫᕕᒃᓴᒥᒃ ᑰᒑᕐᔪᒻᒥ (ᓂᓐᖓᖅ).................................................................... 1108 

140 - 3(3): ᑲᔪᓯᑦᑎᐊᖁᔨᓂᖅ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕆᐊᖅᑐᖅᑐᓂᑦ ᐃᒃᐱᐊᕐᔪᒻᒥᒃ (ᐃᐊᓕᐊᑦ) ........ 1109 

141 - 3(3): ᓄᑖᖅ ᐋᓐᓂᐊᕕᒃᓴᖅ ᐸᓐᓂᖅᑑᒥ (ᖁᒻᒧᐊᑦᑐᖅ) ................................................................................... 1109 

142 - 3(2): ᓴᐃᒪᓐ ᑯᒪᒃ ᐱᖃᑕᐅᓂᖓ ᑎᒥᒥᒍᑦ ᐊᔪᕈᑎᖃᖅᑐᓂᑦ ᐱᓐᖑᐊᕕᔾᔪᐊᖅᑐᓂᒃ (ᓯᐅᑦᓴᒃ) .............. 1110 

143 - 3(2): ᐊᕙᑕᖅ Hᐋᑭᕐᓂᖅ ᑲᖏᖅᖠᓂᕐᒥ (ᑯᓱᒐᖅ) .......................................................................................... 1111 

 



 
 

 
 

ᐱ. 
ᐅᖃᐅᓯᒃᑯᑦ ᐊᐱᖅᑯᑎᑦ 

 
203 - 3(3): ᓄᓇᕗᒥ ᐃᒥᐊᓗᓕᕆᔨᒃᑯᑦ ᓂᐅᕕᐅᑎᖃᕐᓂᖓᑦ ᑕᕆᐅᑉ ᐊᑭᐊᓂᒃ ᐃᒥᐊᓗᓕᐊᒥᓂᕐᓂᑦ (ᓯᐊᓪ)

 ......................................................................................................................................................................................... 1112 

204 - 3(3): ᐃᓕᓴᐃᔨᓄᑦ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᖑᔪᑎᒍᑦ (ᓂᓐᖓᖅ)

 ......................................................................................................................................................................................... 1113 

205- 3(2): ᖃᑦᓰᓐᓇᐅᓛᒥᒃ ᐃᑲᕐᕋᖅᓯᐅᑕᐅᔪᓐᓇᖅᑐᖅ ᓄᓇᕗᒥ (ᕋᒻᐴᑦ)(ᐅᑲᓕᖅ) ............................................... 1114 

206 - 3(2): ᓄᑖᖅ ᐋᓐᓂᐊᕕᒃᓴᖅ ᐸᓐᓂᖅᑑᒥ (ᖁᒻᒧᐊᑦᑐᖅ) ................................................................................... 1115 

207 - 3(2): ᖃᓄᐃᓕᖓᓂᖓ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ ᓄᓇᓕᓐᓂ ᐃᑳᕈᑎᓄᑦ ᐊᖅᑯᑎᓄᓪᓗ (ᐃᐊᓕᐊᑦ)

 ......................................................................................................................................................................................... 1116 

208 - 3(2): ᐃᑯᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᐃᓱᒪᓕᐅᕐᓂᕆᔭᖓᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

ᐊᑭᑐᔪᖅᑐᕈᑎᓄᑦ ᐱᓇᓱᐊᒐᖏᓐᓂᑦ (ᐅᑲᓕᖅ) ...................................................................................................... 1118 

209 - 3(2): ᐃᓕᓴᐃᔨᓄᑦ ᐃᒡᓗᖃᑦᑎᐊᕐᓂᖅ (ᓂᓐᖓᖅ) ........................................................................................... 1119 

210 - 3(2): ᐅᐊᔭᓂᑦ ᖃᐅᔨᓴᖅᑎᒃᓴᖅ ᑭᕙᓪᓕᕐᒧᑦ (ᓂᖏᐅᖓᓐ) ........................................................................... 1121 

211 - 3(2): ᑎᑎᕋᕐᕕᒃᓴᖅ ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓄᑦ (ᐅᑲᓕᖅ) ................................................................ 1122 

212 - 3(2): ᐊᑲᐃᓪᓕᐅᕈᑎᑦ ᓴᓂᑭᓗᐊᑉ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ (ᐃᐊᓕᐊᑦ) .......................................... 1124 

213 - 3(2): ᐸᓐᓂᖅᑑᒥ ᐃᖅᑲᓇᐃᔭᖅᑏᑦ ᐋᓐᓂᐊᖅᑐᓕᕆᔨᒃᑯᑦ ᐊᐅᓪᓚᑎᑦᑎᓕᕆᔨᖏᓐᓂ (ᖁᒻᒧᐊᑦᑐᖅ) .... 1126 

214 - 3(2): ᑕᕆᐅᑉ ᐊᑭᐊᓂᕐᒥᐅᑦ ᐃᒥᐊᓗᖁᑎᖏᓐᓂᑦ ᓂᐅᕕᖅᑕᐅᖁᔨᒍᓐᓃᕐᓂᖅ (ᓯᐊᓪ) ............................. 1128 

215 - 3(2): ᒥᓂᔅᑕᐃᑦ ᑎᓕᐅᖅᑕᖏᑦ ᓄᓇᕗᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ (ᐅᑲᓕᖅ) .................................... 1128 

ᐳ. 
ᑎᑎᖅᑲᒃᑯᑦ ᐊᐱᖅᑯᑏᑦ 

 
003 - 3(2): ᐊᕐᕌᒍᑕᒫᑦ ᐅᖅᓱᐊᓗᒃᑖᕈᑎᒋᕙᒃᑕᖏᑦ ᓄᓇᕗᑦ ᒐᕙᒪᒃᑯᑦ (ᕋᒻᐴᑦ) .................................................. 1129 

004 - 3(2): ᓄᓇᕗᑦ ᒐᕙᒪᒃᑯᖓᑦ ᑭᐅᔾᔪᑎᖓᑦ ᐱᖁᔨᕗᖔᕈᑕᐅᓚᐅᖅᑐᓂᑦ 2009-ᒥ ᐊᕐᕌᒍᑕᒫᖅᓯᐅᕐᓂᖓᓄᑦ 

ᓄᓇᕗᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ (ᓯᐊᓪ) ....................................................................................................... 1130 



 
 

 
 

005 - 3(2): ᒥᓂᔅᑕᐃᑦ ᖃᖓᑦᑕᖃᑦᑕᕐᓂᖏᑦ (ᐅᑲᓕᖅ) ............................................................................................ 1130 

006 - 3(2): ᖃᓄᐃᓕᖓᓂᖓᑦ ᓄᓇᕗᑦ ᐃᒡᓗᓂᑦ ᐸᐸᑦᑎᔨᒃᑯᑦ ᐋᖅᑭᒃᓯᒪᓂᖓᑕ ᐊᑐᓕᖅᑎᑕᐅᓂᖓ 

(ᖁᒻᒧᐊᑦᑐᖅ) .................................................................................................................................................................. 1131 

007 - 3(2): ᐊᑐᓕᖅᑎᑕᐅᓂᖓ ᐆᒪᔪᓕᕆᓂᕐᒧᑦ ᒪᓕᒐᖅ (ᓂᖏᐅᖓᓐ) ............................................................... 1131 

008 - 3(2): ᐊᓄᓪᓚᒃᓰᕖᑦ, ᐱᕋᔭᒃᑲᓐᓂᕈᑕᐅᕙᒃᑐᐃᑦ ᐊᒻᒪ ᒪᒥᓴᕈᑏᑦ (ᐃᐊᓕᐊᑦ) ............................................... 1131 

009 - 3(2): ᓄᓇᕗᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ ᐊᑐᓚᐅᖅᑕᒥᓂᖏᑦ (ᓂᓐᖓᖅ) ...................................... 1133 

ᐸ. 
ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 3(2): ᐃᓱᓕᑦᑎᓂᕐᒧᑦ ᖃᓄᐃᓕᖓᔭᕆᐊᖃᖅᑐᑦ ᓄᓇᕘᓕᒫᒥ 

(ᑎᑎᕋᖅᑎ) ..................................................................................................................................................................... 1133 

ᑎ. 
ᐊᑎᓕᐅᕈᑕᐅᓯᒪᔪᑦ 

 
003 - 3(2): ᐊᑎᓕᐅᕈᑕᐅᓚᐅᖅᑐᖅ ᕿᒫᕕᒃᓴᒥᒃ ᑰᒑᕐᔪᒻᒥ (ᓂᓐᖓᖅ).................................................................... 1133 

ᑐ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
105 - 3(2): ᐅᖁᕐᒧᑦ ᒪᑐᔭᐅᔪᖅ ᒥᓐᑐ ᐅᔭᕋᕐᓂᐊᕐᕕᐅᑉ ᓯᓂᑦᑕᕐᕕᖏᑦ (ᐅᑲᓕᖅ) ............................................... 1133 

106 - 3(2): 2009-ᒥ ᑐᑉᐹᑲᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ (ᑰᓕ) .................................................... 1134 

107 - 3(2): 2008-2009 ᐊᕐᕌᒍᑕᒫᑦ ᐅᓂᒃᑳᖅ ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᐅᑉ ᐊᐅᓚᑕᐅᓂᖓᓄᑦ (ᑰᓕ)

 ......................................................................................................................................................................................... 1134 

108 - 3(2): ᑎᑎᖅᑲᐃᑦ ᐊᖓᔪᖅᑳᖅ ᓕᐅᓇ ᐊᒡᓘᒃᑲᕐᒧᑦ, ᒥᓂᔅᑕ ᑲᒪᒋᔭᓕᒃ ᐅᑭᐅᖅᑕᖅᑐᒥᒃ (ᐅᑲᓕᖅ) ....... 1134 

109 - 3(2): ᑎᑎᖅᑲᐃᑦ ᔨᒻ ᐳᕆᓐᑎᔅᒧᑦ, ᒥᓂᔅᑕ ᐊᕙᑎᓕᕆᓂᕐᒧᑦ (ᐅᑲᓕᖅ) ...................................................... 1134 

110 - 3(2): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 199 - 3(2), 200 - 3(2), 202 - 3(2) (ᑎᑎᕋᖅᑎ)

 ......................................................................................................................................................................................... 1134 

 



 
 

 
 

ᑕ. 
ᐱᒋᐊᖅᑎᑕᐃᑦ 

 
015 - 3(2): ᑎᒃᑯᐊᖅᑕᐅᓂᖓ ᑐᑭᓯᒋᐊᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕘᒧᑦ - ᖃᐅᔨᒃᑲᐃᒍᑦ 

(ᓯᐊᓪ) .............................................................................................................................................................................. 1135 

015 - 3(2): ᑎᒃᑯᐊᖅᑕᐅᓂᖓ ᑐᑭᓯᒋᐊᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒧᑦ (ᓯᐊᓪ) ............... 1135 

 

 



ᕿᑎᖅᑰ, ᒫᑦᓯ 4, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1104

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 4, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): 
ᐱᒋᐊᓚᐅᖏᓂᑦᑎᓐᓂ ᐊᐱᕆᔪᒪᓪᓗᒍ ᑖᓐᓇ ᒥᔅᑕ 
ᓂᖏᐅᓐᖓᑦ ᑐᒃᓯᐊᓂᒃᑯᑦ ᒪᑐᐃᖅᓯᓂᖃᕈᓐᓇᕐᒪᖔ. 
ᒥᔅᑕ ᓂᖏᐅᓐᖓᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑏᓪᓗ ᓄᓇᕗᒥᐅᓕᒫᓪᓗ. 
 
ᑲᑎᒪᔾᔪᑎᒃᓴᑎᓐᓄᑦ. ᒥᓂᔅᐃᑦ ᐅᖃᐅᓯᖏᑦ. ᒥᓂᔅᑕ 
ᑰᓕ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 088 - 3(2): ᐸᓐᓂᖅᑑᒥ 

ᐋᓐᓂᐊᖅᑐᓕᕆᓂᕐᒧᑦ ᐊᐅᓪᓚᐅᔾᔨᔨᒃᑯᑦ 
ᐊᓪᓚᕝᕕᖓᑦ ᓄᑦᑎᕐᓂᐊᕐᓂᖓ ᐃᖃᓗᓐᓄᑦ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᒫᓐᓇ ᖁᕕᐊᓱᒃᐳᖓ ᐊᒻᒪ ᑕᐃᒃᑯᐊ 
ᓄᓇᑦᑎᓂᑦᑐᓕᒫᑦᑎᐊᑦ ᑐᓐᖓᓱᑦᑎᑦᑎᐊᕈᒪᕙᒃᑲ 
ᑕᒪᐅᖓ ᑲᑎᒪᓂᐊᓕᖅᑎᓪᓗᑕ ᐊᒻᒪᓗ 
ᐊᐱᖅᑯᑎᔅᓴᖃᕈᑎᒃ ᐅᖃᓗᖃᑦᑕᑦᑎᐊᕐᓕᑦ  

ᑲᖏᖅᖠᓂᕐᒥᐅᑦ.  
 
ᒫᓐᓇ, ᐅᖃᖅᑏ, ᖁᕕᐊᓱᒃᐳᖓ ᑖᓐᓇ 
ᐃᖅᑲᓇᐃᔭᖅᕕᕗᑦ ᐋᓐᓂᐊᖅᑕᐃᓕᕆᓂᕐᒧᑦ ᐊᒻᒪᓗ 
ᐃᓄᓕᕆᔨᒃᑯᑦ ᐃᒫᒃ ᐱᔨᑦᑎᑦᑎᐊᕐᕈᒪᒻᒪᑕ 
ᐱᐅᓂᖅᐹᒥᒃ ᐊᒻᒪᓗ ᐊᑭᓗᓐᓂᖅᐹᖑᒋᐊᕐᓗᒍ 
ᐊᑭᖓ ᐃᖢᐊᕐᕆᐊᕐᓗᒍ ᑕᒪᒃᑯᐊ ᐃᖏᕐᕋᖃᑦᑕᖅᑐᑦ 
ᑕᒫᓂ ᓄᓇᑦᑎᓐᓂ ᐱᔾᔪᑎᒋᓪᓗᒋᑦ. ᑖᓐᓇ 
ᖃᓂᒪᔪᓄᑦ ᐃᖏᕐᕋᔪᓕᕆᕝᕕᒃ ᕿᑭᖅᑖᓗᒃᒧᑦ 
ᐱᓗᐊᖅᑐᓄᑦ ᑕᒪᐅᖓ ᐃᖃᓗᓐᓄᖓᐊᖃᑦᑕᖅᑐᑦ 
ᕿᑭᖅᑖᓗᒻᒥ ᐃᑲᔪᖅᑕᐅᖃᑦᑕᕐᒪᑕ 
ᐃᖏᕐᕋᔾᔪᑎᓕᒫᖏᑦ ᑕᐃᑰᓇ ᐸᖕᓂᖅᑑᖅ 
ᐊᐅᓚᑦᑎᕝᕕᖓᒍᑦ ᖃᓂᒪᔪᓕᕆᔨᒃᑯᓐᓄᑦ 
ᐃᖏᕐᕋᓂᐊᖅᑐᓄᑦ ᑕᐃᑲᓐᖓᑦ ᐱᒋᐊᖅᖢᒍ 2006 
ᑕᐃᒫᒃ ᐋᖅᑭᒃᑕᐅᓯᒪᓕᕐᓂᕐᒪᑦ. 
 
ᑭᓯᐊᓂᓕ ᑕᒪᒃᑯᐊ ᐃᑲᔫᑕᐅᖃᑦᑕᖅᑐᑦ ᑕᒪᒃᑯᐊ 
ᑖᒃᑯᐊ ᐊᒃᓱᕈᓐᓇᖅᑐᖃᒐᓚᖃᑦᑕᓚᐅᕐᒪᑕ ᐅᑭᐅᑦ 
ᐊᒥᓱᑦ ᐊᒻᒪᓗ ᐊᕐᕌᒍᑕᒫᑦᓯᐊᖅ ᑕᕝᕙᓂ ᑲᑎᒪᕝᕕᐅᑉ 
ᐃᓗᐊᓂ ᐊᐱᖅᑯᑕᐅᖃᑦᑕᖅᖢᑎᒃ, 
ᐅᖃᐅᓯᐅᖃᑦᑕᖅᖢᑎᒃ ᑖᓐᓇ ᐃᖢᐊᓐᖏᓐᓂᖓᓄᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᑕᒪᒃᑯᐊ 
ᑐᓴᖃᑦᑕᐅᑎᒐᓚᐃᑦ, communication-ᒐᓚᐃᑦ 
ᐃᖏᕐᕋᔾᔪᑎᑦ ᑕᐃᒪᐃᒃᑲᓗᐊᖅᑎᓪᓗᒋᑦ 
ᑐᓴᖅᑎᑕᐅᖏᓐᓇᖃᑦᑕᓚᐅᖅᐳᒍᑦ 
ᐃᖢᐊᓐᖏᓐᓂᖓᓂᒃ ᓈᒻᒪᖏᒻᒪᒡᒎᖅ ᑕᐃᒫᒃ.  
 
ᐅᖃᖅᑏ, ᐊᐅᔭᐅᓚᐅᖅᑐᖅ ᑖᓐᓇ ᐱᓕᕆᕝᕕᒋᔭᕋ 
ᖃᐅᔨᓴᖅᑎᑦᑎᓚᐅᕐᒪᑦ ᓄᓇᓕᓐᓄᑦ 
ᐃᖏᕐᕋᑎᑦᑎᓪᓗᑕ. ᒪᐃᔭᓕᒫᓪᓗ 
ᐅᖃᖃᑎᒋᔭᐅᑎᑦᑐᑎᒍ ᐸᖕᓂᖅᑑᒦᑦᑐᖅ ᑖᓐᓇ 
ᐃᖏᕐᕋᔪᓕᕆᕝᕕᒃ ᖃᓄᐃᒋᔭᐅᒻᒪᖔᑦ 
ᑐᓴᖅᕕᒋᔪᒪᓪᓗᑎᒍ ᕿᑭᖅᑖᓗᒻᒥᐅᑦ. ᑕᒪᒃᑯᐊ 
ᖃᓂᖃᑦᑎᐅᔪᑦ ᑕᕝᕙᓂ 11-ᕙᓐᖑᓚᐅᖅᑐᑦ 
ᕿᑭᖅᑖᓗᒻᒥ ᓄᓇᓖᑦ ᐳᓚᕋᖅᑕᐅᔪᑦ 
ᑕᒪᕐᒥᓕᒫᑦᑎᐊᓪᓗ ᐋᖅᑭᒋᐊᖅᑕᐅᑲᓐᓂᖁᔨᓪᓗᑎᒃ 
ᐅᖃᓚᐅᕐᒪᑕ ᑕᕝᕗᖓ ᖃᐅᔨᓴᖅᑎᑕᑦᑎᓐᓄᑦ, 
ᐅᖃᖅᑏ. 
 
ᑕᐃᒪᓕ ᒫᓐᓇ, ᐅᖃᖅᑏ, ᐅᖃᕈᒪᕗᖓ 
ᓈᓚᓚᐅᕐᕋᑦᑕ ᐊᒻᒪᓗ ᑖᒃᑯᐊ ᒥᓂᔅᑑᖃᑎᒃᑲ 
ᑖᒃᓱᒥᖓ ᓈᓚᓚᐅᖅᖢᑎᒃ ᑐᓴᖅᑎᑕᐅᓚᐅᖅᖢᑕ 
ᑖᓐᓇ ᐃᖏᕐᕋᔪᓕᕆᕝᕕᐅᔪᖅ ᕿᑭᖅᑖᓗᒻᒥᐅᓄᑦ, 
ᑕᕝᕗᖓ ᐃᖃᓗᓐᓄᑦ ᓄᑦᑎᓚᖓᓕᖅᑐᖅ. ᑖᓐᓇ  

ᐱᔾᔪᑎᒋᓪᓗᒍ ᐃᓱᒪᒋᔭᕗᑦ, ᐱᐅᓂᖅᓴᒥᒃ 
ᐊᐅᓚᑦᑎᒋᐊᓐᓂᐊᖅᑐᒍᑦ ᐊᒻᒪᓗ ᑐᓴᖃᑦᑕᕝᕕᐅᔪᑦ 
ᐃᑉᐱᒋᓂᖅᓴᕆᒋᐊᓐᓂᐊᖅᖢᑎᒍ. Accountability-
ᖃᑦᑎᐊᓪᓗᑕ, ᐊᒻᒪᓗ ᐃᒻᒪᖃ ᑕᒪᒃᑯᐊ ᐃᖏᕋᔪᒪᔪᑦ 
ᐊᐅᓚᔾᔭᔅᓵᓕᑕᐅᖃᑦᑕᓚᖓᓕᖅᑐᑦ ᑕᒫᓂ. 
 
ᐅᖃᖅᑏ, ᐅᖃᕈᒪᕗᖓᑦᑕᐅᖅ ᑖᓐᓇ 
ᐱᓕᕆᕝᕕᒋᔭᕗᑦ ᐱᓕᕆᖃᑎᖃᑦᑎᐊᓚᖓᔪᖅ 
ᑖᒃᑯᓂᖓ ᐃᖅᑲᓇᐃᔭᖅᑎᓂᒃ ᑲᒪᔨᐅᔪᓄᑦ, 
ᑲᑎᒪᔨᐅᖃᑎᒪ ᑖᓐᓇ ᒥᔅᑕ ᓯᐅᑦᓴᒃ ᐱᓕᕆᕝᕕᖓ. 
ᑕᐃᒃᑯᐊ ᐃᖅᑲᓇᐃᔭᓚᐅᖅᑐᑦ 
ᐱᓕᕆᐊᔅᓴᖃᖅᑏᓐᓇᓚᖓᔭᕗᑦ ᑕᐃᑲᓂ 
ᐸᓐᓂᖅᑑᒦᑦᑐᑦ. ᑖᓐᓇ ᐱᔾᔪᑎᒋᓪᓗᒍ, ᑕᕝᕗᖓ 
ᓄᑦᑎᖅᑎᓪᓗᒋᑦ ᖃᐅᔨᒪᓂᐊᖅᐳᑦ ᕿᑭᖅᑖᓗᒻᒥᐅᑦ, 
ᑖᓐᓇ ᐅᓪᓗᖅ ᐊᑐᓕᕝᕕᒋᓂᐊᖅᑕᖓ ᐊᐃᐳᕈ 1, 
2010, ᑕᕝᕗᖓ ᓄᑦᑎᓐᓂᖓ ᐃᖃᓗᓐᓄᑦ. ᑖᓐᓇ 
ᐅᓪᓗᖅ ᖃᐅᔨᒪᔭᐅᓂᐊᖅᐳᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 089 - 3(2): ᓄᓇᕗᑦ 

ᐃᓚᐅᓂᕆᔭᖓ ᐊᖅᓴᕐᓂᒃᑯᑦ 2010-ᒥ 
ᑕᑯᕋᓐᓈᖅᑎᑦᑎᓂᖓᓐᓂ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐅᓐᓄᓴᒃᑯᑦ ᐃᓘᓐᓇᓯ, ᓄᓇᕘᒥᐅᑦ, 
ᐊᒻᒪ ᑕᐅᕙᓃᑦᑐᑦ ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑏ, ᓂᑯᕕᒋᐊᔅᓴᖅ ᖁᕕᐊᓱᑉᐳᖓ 
ᑐᓴᖅᑎᑦᑎᒋᐊᔅᓴᖅ ᒪᓕᒐᓕᐅᕝᕕᒻᒥ, ᑖᒃᑯᐊ 
ᒐᕙᒪᒃᑯᑦ ᐃᓚᐅᓚᐅᓐᓂᖏᑦ ᓇᒻᒥᓂᖃᖅᑐᑦ 
ᑕᑯᔅᓴᐅᑎᑦᑎᓪᓗᒋᑦ ᐊᖅᓴᕐᓃᑦ ᑖᒃᑯᐊ 
ᓴᖅᑭᓚᐅᖅᑐᑦ ᒪᓐᑐᕆᐊᓕᒥᑦ ᑕᖅᑭᐅᓚᐅᖅᑐᒥ. 
ᑖᓐᓇ ᓴᖅᑭᖃᑦᑕᒻᒪᑦ ᒪᕐᕉᕐ ᐊᕐᕌᒎᒃ ᐊᓂᒍᑐᐊᕌᖓᑕ 
ᑖᒃᑯᐊ ᕿᑭᖅᑖᓗᒻᒥ, ᓚᐳᕋᑐᐊᒥ ᓇᒻᒥᓂᖃᖅᑐᓄᑦ 
ᑲᑐᔾᔨᖃᑎᒌᑦ. ᑖᒃᑯᐊ ᐊᖅᓴᓐᓃᑦ 2010 
ᑕᑯᔅᓴᐅᑎᑦᑎᓂᖓ ᒪᓐᑐᕆᐋᓪᒦᓚᐅᖅᑐᖅ  

ᓯᕗᒧᐊᑦᑎᐊᖅᖢᓂᓗ 2008-ᒥᓂᑦ 
ᐱᒋᐊᖅᓚᐅᖅᓯᒪᔪᖅ ᐋᑐᕚᒥᑦ. 
 
ᑖᒃᑯᐊ ᐊᖅᓴᓃᑦ ᑕᑯᔅᓴᐅᑎᑦᑎᔩᑦ ᐱᑕᖃᖅᑎᑦᑎᔪᑦ 
ᓇᒻᒥᓂᖃᖅᑐᓂᒃ ᐱᕙᓪᓕᐊᑎᑦᑎᓂᒻᒥᑦ, 
ᐃᓕᖅᑯᓯᕆᔭᐅᔪᓪᓗ ᑕᑯᔅᓴᐅᑎᑕᐅᓪᓗᑎᒃ, 
ᓄᓇᕗᒥᑦ, ᓄᓇᕕᒻᒥᑦ ᐊᒻᒪᓗ ᓛᐳᕋᑐᐊᒥ ᐊᒻᒪ 
ᓄᓇᔅᓯᐊᕗᓪᓗ. ᑕᒪᓐᓇ ᑲᑎᒪᓂᐅᓚᐅᖅᑐᖅ 
ᐃᓕᖅᑯᓯᓐᓂᑦ ᑕᑯᔅᓴᐅᑎᑦᑎᓪᓗᓂᓗ 
ᓇᒻᒥᓂᖃᓐᓂᒻᒥᓪᓗ. ᑕᒪᒃᑯᐊᓗ 
ᐱᕕᔅᓴᖃᖅᑎᑕᐅᓪᓗᑎᒃ ᓇᒻᒥᓂᖅ ᐱᓕᕆᕕᖃᖅᑐᑦ 
ᐊᒻᒪᓗ ᑭᒃᑯᑐᐃᓐᓇᐃᑦ ᖃᐅᔨᒪᓂᖅᓴᐅᖁᓪᓗᒋᑦ 
ᐅᑭᐅᖅᑕᖅᑐᒥ.  
 
ᐅᖃᖅᑏ, ᑖᒃᑯᐊ ᐊᖅᓴᓃᑦ 2010 
ᓯᕗᒧᐊᑦᑎᐊᓚᐅᖅᑐᑦ 800 ᐅᖓᑖᓃᑦᑐ 
ᑕᑯᔅᓴᐅᑎᑦᑎᑎᓪᓗᒋᑦ ᐊᒻᒪᓗ 300 ᑲᑐᔾᔨᖃᑎᒌᑦ 
ᓇᒻᒥᓂᖃᖅᑐᓪᓗ ᑭᒡᒐᑐᖅᑕᐅᓪᓗᑎᒃ. ᑖᒃᑯᐊ 
ᓴᖅᑭᓯᒪᓗᐊᓚᐅᖅᑐᑦ ᑕᑯᔅᓴᕈᖅᑎᑕᐅᓂᖓ 
ᓄᓇᕘᒧᑦ ᓴᖅᑭᔮᑎᑦᑎᕕᐅᓂᐊᖅᑐᑦ 
ᓴᓇᓐᖑᐊᒐᓐᓄᓪᓗ ᖃᓪᓗᓈᑦ ᓄᓇᖏᓐᓂ. 
 
ᑖᒃᑯᐊ ᐊᖅᓴᓐᓃᑦ ᑕᑯᔅᓴᐅᑎᑦᑎᔨᐅᔪᐃᑦ 
ᐱᕕᖃᖅᑎᑕᐅᑦᑎᐊᓚᐅᖅᑐᑦ ᓄᓇᕘᒥᐅᑦ, ᐃᒪᓐᓇ 
ᖃᐅᔨᖁᓪᓗᒋᑦ ᐱᔪᓐᓇᓐᓂᐅᔪᖅ ᓴᓐᖏᓂᐅᔪᓂᒃ 
ᐊᒻᒪᓗ ᖃᓄᐃᓕᐅᕈᓘᔭᕈᓐᓇᓐᓂᖏᓐᓂᒃ ᐃᓄᐃᑦ 
ᓄᓇᓕᖁᑎᖏᓐᓂᒃ. ᑕᒪᓐᓇ ᑕᑯᒡᓇᐅᑎᑦᑎᓂᕗᑦ 
ᓇᒻᒥᓂᖃᖅᑎᑦ ᐱᒍᓐᓇᓐᓂᒻᒥᑦ ᐃᓕᖅᑯᓯᓕᕆᔪᐃᑦ, 
ᐳᓚᕋᑦᑐᓕᕆᔩᑦ ᐊᒻᒪᓗ ᐊᓯᖏᑦ 
ᐃᑲᔪᖅᑎᒋᔪᓐᓇᖅᑕᕗᑦ. 
 
ᐅᖃᖅᑏ, ᑕᐃᒪ ᕿᓚᓈᕈᑎᖃᖅᐳᖓ ᑕᒪᓐᓇ 
ᐱᕙᓪᓕᐊᑎᑕᐅᓂᐊᓐᓂᖓᓂᒃ ᐊᒻᒪᓗ 
ᓇᒻᒥᓂᖃᖅᑎᑦ ᐃᑲᔪᖅᑕᐅᓂᐊᓐᓂᖏᓂᒃ ᓄᓇᕘᒥᑦ 
ᑕᒪᒃᑯᐊ ᓴᖅᑭᓯᒪᓂᖏᓐᓄᑦ ᓯᕗᓂᔅᓇᒥᑦ. ᓇᑯᕐᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ. 

ᐊᖓᔪᖅᑳᑉ ᐅᖃᐅᓯᖓ 090 - 3(2): 

ᒥᐊᓕᒐᒃᑯᑦ ᑐᒃᓯᕋᐅᑎᖓᑦ ᓇᓄᕐᓂᑦ 
ᐃᓕᔭᐅᖁᔨᓂᖏᓐᓂᑦ 
ᐅᓗᕆᐊᓇᖅᑎᑕᐅᔪᓄᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 
ᑐᓴᖅᑎᑦᑎᒋᐊᔅᓴᖅ ᑖᒃᑯᐊ ᐊᕙᑎᓕᕆᔨᒃᑯᑦ 
ᐃᓚᒋᔭᐅᓂᐊᒻᒪᑕ ᑲᓇᑕᒥᐅᖑᖃᑕᐅᓗᑎᒃ 
ᓄᓇᔾᔪᐊᒥᐅᑦ ᐊᑦᑕᓐᓇᖅᑐᒦᓂᕋᐃᔪᑦ ᓂᔾᔪᑎᓂᒃ 
ᑲᑎᒪᕕᔾᔪᐊᖅᑎᓪᓗᒋᑦ. ᑖᒃᑯᐊ 15-ᖑᓂᐊᖅᑐᑦ 
ᑕᒫᓂ ᑕᖅᑭᒥᑦ, ᑑᕼᐊ, ᑲᑖᒥᑦ. 
 
ᑖᒃᑯᐊ ᐱᖃᑎᒋᓪᓗᒋᑦ ᑲᓇᑕᒥ ᐊᕙᑎᓕᕆᔨᒃᑯᑦ 
ᐊᓯᖏᓪᓗ ᑲᓇᑕᒥ ᐊᕕᑦᑐᖅᓴᒪᓂᐅᔪᑦ, ᓄᓇᕗᑦ 
ᑐᓐᖓᕕᒃᑯᑦ, ᐃᓄᐃᑦ ᑕᐱᕇᑦ ᑲᓇᑕᒥ. ᑕᐃᒪ 
ᑕᒪᓐᓇ ᐱᒻᒪᕆᐅᑎᓪᓗᒍ ᐊᑭᕋᖅᑐᓐᓂᐊᕋᑦᑎᒍᑦ 
ᐊᑐᓕᖁᔭᓕᐅᓪᓗᑕ ᑖᒃᑯᓄᖓ ᑕᕆᐅᑉ ᐊᑭᐊᓂ 
ᐃᖃᓗᓕᕆᓂᒻᒧᑦ ᐆᒪᔪᓕᕆᓂᒻᒥᓪᓗ ᐱᔨᑦᑎᕌᖅᑏᑦ 
ᑖᒃᑯᐊ ᓇᓄᐃᑦ ᐊᑦᑕᓐᓇᖅᑐᒦᒍᓐᓃᖁᔭᐅᖁᓪᓗᒋᑦ. 
 
ᑕᒪᒃᑯᐊ ᑭᓱᓕᒫᖏᑦ ᓇᓄᐃᑦ, ᐊᒥᖏᑦ, 
ᖁᕕᐊᓱᑐᐃᓐᓇᖅᑐᓄᑦ ᓄᓇᕘᒥ ᓇᓐᓄᒐᓱᐊᖅᑎᓄᑦ 
ᐊᑦᑐᖅᑕᐅᓚᐅᕐᖓᑕ ᓄᓇᕘᒥᐅᑦ. ᑕᒪᑐᒥᖓ 
ᐋᖅᑭᐅᒪᑎᑦᑎᓗᑕ ᐊᖑᓇᓱᐊᕈᓐᓇᑎᓪᓗᒋᑦ ᐊᒻᒪᓗ 
ᐊᒃᑐᐃᒻᒪᕆᓚᐅᕐᒪᑦ ᐃᓄᐃᑦ 
ᐃᑲᔪᖅᑕᐅᔾᔪᑎᒋᒋᐊᖃᑦᑕᖏᓐᓄᑦ ᓲᕐᓗ 
ᓂᐅᕐᕈᑕᐅᖃᑦᑕᕐᓂᖏᓐᓄᑦ ᐊᒦᑦ ᐊᒻᒪᓗ ᐊᓯᖏᑦ 
ᓴᓇᓯᒪᔪᑦ ᐊᒻᒪᓗ ᑖᒃᑯᐊ ᐅᓄᕐᓂᖏᑦ ᓇᓄᐃᑦ 
ᐊᖑᑕᐅᖃᑦᑕᖅᑐᑦ. 
 
ᐅᕙᒍᑦ ᐃᑲᔪᖅᓱᐃᔪᒍᑦ ᑲᓇᑕᐅᑉ ᒐᕙᒪᖏᓐᓂᒃ 
ᐊᒻᒪᓗ ᐃᑲᔪᖅᑎᑎᓐᓂᒃ. ᑕᒪᒃᑯᐊ ᓄᓇᖅᔪᐊᕐᒥᐅᑦ 
ᐃᓚᐅᖃᑕᐅᔪᑦ ᓴᐃᑎᔅᑯᓐᓄᑦ ᑖᒃᑯᓂᖓ 
ᑐᑭᓯᑦᑎᐊᖁᓪᓗᒋᑦ. 
 
ᑭᒡᒐᖅᑐᐃᓪᓗᑕ ᑖᒃᑯᐊ ᑲᓇᑕᒥ ᐊᕙᑎᓕᕆᔨᒃᑯᑦ 
ᓴᐃᒪᓐ ᐋᕙ ᐊᒻᒪᓗ ᐆᒪᔪᓕᕆᔨᒃᑯᓐᓄᑦ 
ᑐᑭᒧᐊᑦᑎᑦᑎᔨ ᑑᑲᔅ ᒋᓯᖕ ᐃᓚᐅᓂᐊᖅᑐᖅ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 091 - 3(2): 2010-ᒥ 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓇᖅ 
(ᑕᐹᕐᔪᒃ) 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᓐᖓᓱᒋᑦᓯ ᐃᖃᓗᓐᓄᑦ. 
ᐊᓕᐊᓇᐃᑦ ᑲᑎᒪᓕᕐᒥᒐᑦᑕᐃᓛᒃ, ᐊᓐᓄᕌᖃᑏᒃ. 
ᐊᐅᓚᑦᑎᑎᐊᕐᓂᐊᕐᒥᔪᐊᓘᔪᑎᑦ ᓇᓗᓇᓐᖏᑦᑐᖅ.  
 
ᐅᖃᖅᑎᑦᑎᔩ, ᐅᑯᐊ ᐅᓂᒃᑳᕆᔪᒪᓪᓗᒋᑦ 
ᐅᑭᐅᖅᑕᖅᑐᒥ ᑕᐃᒪ ᐱᓐᖑᐊᕕᔾᔪᐊᕐᕈᒫᓕᕐᒥᒻᒪᑕ 
ᑕᒪᒃᑯᐊ ᐅᑭᐅᖅᑕᖅᑐᒥᐅᓕᒫᕌᓗᐃᑦ ᑕᒫᓃᓛᒃ 
ᑎᑦᓯᓂᑦᓴᐃᓐ. ᑕᒪᒃᑯᐊ ᐱᓐᖑᐊᖅᑎᖏᑦ 
ᑲᑎᓐᓂᐊᕐᒥᒻᒪᑕ. ᑕᒪᒃᑯᐊ ᐱᓐᖑᐊᖃᑦᑕᕐᒪᑕᐃᓛᒃ 
ᑕᒪᒃᑯᓂᖓ ᓲᕐᓗ ᐃᓛᒃ ᖁᕕᐊᓱᒐᓱᕈᓘᔭᕐᒪᕆᒃᖢᑎᒃ 
ᐃᓚᒌᖅᓱᖅᖢᑎᓪᓗ ᓵᓚᒋᖃᑦᑕᐅᑎᓇᓱᒃᖢᑎᒃ ᐊᒻᒪ 
ᑕᒪᒃᑯᐊ ᐱᓕᒻᒪᓴᖅᑕᐅᖃᑦᑕᕐᒪᑕ. ᐊᒻᒪᓗ 
ᑕᐱᖅᑖᖅᓱᖃᑦᑕᖅᖢᑎᒃ ᒪᑯᓂᖓ 
ᖃᐅᔨᒪᓚᐅᖏᑕᕋᓗᐊᕐᒥᓐᓂᒃ ᖃᐅᔨᕙᓪᓕᐊᒐᒥᒃ 
ᐃᓚᒌᓕᑦᑎᐊᑉᐸᓪᓕᐊᖃᑦᑕᕐᒪᑕ. ᑕᒪᓐᓇ 
ᐊᑑᑎᖃᕕᔾᔪᐊᐸᒻᒪᑦ ᐃᓕᖅᑯᓯᑦᑎᓄᓪᓗ ᐊᒻᒪᓗ 
ᐱᐅᓯᑦᑎᓐᓄᑦ. 
 
ᑖᒃᑯᐊ ᐱᓐᖑᐊᓐᓃᑦ, ᐱᓐᖑᐊᕈᑎᐅᓇᔭᖅᑐᑦ ᐃᓛᒃ 
ᐃᓅᓯᕐᒧᑦ ᐊᑲᐅᓯᕚᓪᓕᕈᑎᒻᒪᕆᐅᕙᑦᑐᑦ 
ᐃᓕᖅᑯᓯᕐᓄᓪᓗ ᑕᒪᒃᑯᓄᖓ ᑕᑯᔭᐅᕚᓪᓕᓇᖅᖢᓂ 
ᐅᑭᐅᖅᑕᖅᑐᒥᐅᓂᒃ. ᑖᓐᓇ ᐱᓐᖑᐊᓂᒃ ᑕᐃᒪ 
ᐃᑲᔫᑎᖃᕕᔾᔪᐊᕐᓂᐊᕐᒥᒻᒪᑦ ᓄᓇᕘᒥᐅᑦ 
ᐱᓐᖑᐊᖅᑎᑐᖏᓐᓄᑦ ᑕᐃᒪ 
ᓵᓚᒋᖃᑦᑕᐅᑎᓇᓱᒃᑲᓗᐊᕐᓗᑎᓪᓗ 
ᖁᕕᐊᓱᓐᓂᐊᖅᑐᑦ ᓇᓗᓇᓐᖏᑦᑐᖅ ᐊᒻᒪᓗ 
ᐃᓕᖅᑯᓯᖏᓐᓄᑦ ᑕᒪᒃᑯᓂᖓ 
ᑕᑯᔭᐅᑎᑦᑎᑲᓐᓂᓂᐊᕐᒪᑕ. 
 
ᑕᒫᓂ ᐅᑭᐅᖅᑕᖅᑐᒥ 21-ᒋᔭᐅᓕᖅᑐᖅ ᑖᓐᓇ 
ᐅᑭᐅᒃᑯᑦ ᐱᓐᖑᐊᕐᓂᖅ ᒍᕌᓐ ᐳᐃᐊᕆ, ᐋᓪᐴᑕᒥ 
ᐱᓐᖑᐊᓂᐊᖅᑐᑦ ᒫᑦᓯ 16-ᒥᑦ 30-ᒧᑦ, 2010. 
ᑖᒃᑯᐊᓗ ᐱᓐᖑᐊᕐᓂᐅᓂᐊᖅᑐᑦ ᑕᒪᒃᑯᓄᖓᐃᓛᒃ 
ᐱᕕᖃᑦᑎᑎᑦᑎᐊᓂᐊᕐᒥᒻᒪᑕᓕ 227-ᕙᐅᓂᐊᖅᖢᑎᒃ 
ᐱᓐᖑᐊᕐᕆᐊᖅᑐᖅᑐᑦ ᐊᒻᒪᓗ 
ᑕᑯᒃᓴᐅᑎᑦᑎᔭᖅᑐᖅᑐᑦ ᑕᒪᒃᑯᓂᖓ ᐊᓯᖏᓐᓂᒃ 
37-ᕙᐅᓂᐊᖅᖢᑎᒃ. ᑖᒃᑯᐊ ᐃᑲᔪᖅᑏᑦ, Coaches 
ᐊᒻᒪᓗ 14 ᐃᖅᑲᓇᐃᔭᖅᑎᖏᑦ ᑖᒃᑯᓇᓂ 
ᐃᑲᔪᕐᓂᐊᖅᑐᑦ ᑕᐅᕙᓂ ᓄᓇᕘᒻᒥ ᐊᒻᒪ ᑖᒃᑯᐊ 
ᓇᓗᓇᓐᖏᑦᑐᖅ ᒪᒃᑯᑦᑑᖃᑎᒥᓐᓂᒃ ᑕᒫᓂ 
ᐅᑭᐅᖅᑕᖅᑐᒥ ᑕᑯᖃᑦᑕᓂᐊᕐᒥᒻᒪᑕ ᒫᑦᓯ 6-
ᓯᐅᓕᖅᑲᑦ. ᑕᒪᓐᓇ ᖁᕕᐊᓇᑦᑎᐊᕐᓂᐊᖅᑐᖅ. 

ᒫᓐᓇ ᑖᒃᑯᓂᖓ ᑕᑯᔭᐅᖁᔨᓪᓗᖓ ᖃᓄᖅ 
ᐊᓐᓄᕌᖅᓯᒪᓂᐊᕐᒪᖔᑕ ᓄᓇᕘᒥᐅᑦ 
ᐱᓐᖑᐊᖅᑎᖏᑦ. ᑖᒃᑯᐊ ᑕᕝᕙ ᐊᑐᖅᑕᐅᔪᑦ, ᐋᒻᐳᕐ 
ᐃᓕᕼᐄᑦᑐᒃ, ᓇᖏᖅᓯᒋᑦ. ᑕᐃᓐᓇ ᑕᕝᕙ ᐊᑐᖅᑐᖅ 
ᐅᖅᓱᖅᑑᕐᒥᐅᑕᖅ. ᐊᒻᒪ ᐳᕆᑕᓂ ᓚᐃᓵᓐ 
ᐃᖃᓗᒻᒥᐅᑕᖅ, ᑕᐃᑲ ᐊᑐᕐᒥᔪᖅ ᐊᒻᒪᓗ ᓯᑕᕚᓐ 
ᐊᖑᑎᐊᓗᒃ, ᓇᐅᔮᕐᒥᐅᑕᖅ. ᑖᒃᑯᐊ  ᓄᓇᕘᒥᒃ 
ᑭᒡᒐᖅᑐᐃᓂᐊᖅᑐᖅ ᕚᓕᕚᖅᑎᓪᓗᒋᑦ ᑖᒃᑯᐊ ᑕᕝᕙ 
ᐊᓐᓄᕌᖁᑎᒋᓂᐊᖅᑕᕗᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᑖᒃᑯᐊ ᐊᑐᖅᑕᐅᓂᐊᖅᑐᑦ 
ᓄᓇᕗᒻᒥᐅᑦ ᐱᓐᖑᐊᖅᑎᖏᓐᓄᑦ, ᑖᒃᑯᐊ ᑕᕝᕙ 
ᑕᑯᔭᓯ ᐊᒻᒪ ᑕᐃᒪ ᑕᐅᓇᓂ 
ᑐᖅᓲᓃᑦᑐᖃᕐᓂᐊᕐᒥᒻᒪᑦ ᑕᐃᒃᑯᓂᖓ ᖃᕿᖅᑯᐊᓂᒃ 
ᑖᒃᑯᐊᓗᒃᑕᐅᖅ ᓲᖃᐃᒻᒪᑦ 
ᑕᐅᖅᓰᔾᔪᑕᐅᖃᑦᑕᕕᔾᔪᐊᓂᐊᕐᒥᒻᒪᑕ 
ᓄᓇᖅᑲᑎᒌᖏᑦᑐᓄᑦ, ᓄᓇᕗᒻᒦᖔᖅᓯᒪᔪᑦ 
ᐱᐅᒋᔭᐅᖃᑕᐅᓂᖅᐹᖑᓂᐊᖅᑐᖅᓴᐅᒻᒥᔪᖅ 
ᓇᓗᓇᖅᑰᔨᓐᖏᑦᖢᓂ.  
 
ᐃᓚᒃᑲᐃ, ᓂᕈᐊᖅᑕᐅᖃᑎᒋᓯᒪᔭᒃᑲ ᐃᓕᒃᓯᓐᓄᑦ 
ᐃᑲᔪᖅᓯᖅᑕᐅᔪᒪᕗᖓ ᑖᒃᑯᐊ 
ᐱᓐᖑᐊᕆᐊᖅᑐᓂᐊᖅᑐᑦ ᐱᓐᖑᐊᑦᑎᐊᖁᓪᓗᒋᑦ 
ᐊᒻᒪᓗ ᐅᓗᒥᖃᐃ ᐅᓄᖅᔫᒥᓱᖓᑦᑐᓂᒃ 
ᐅᔭᒥᑦᑕᐅᖁᓪᓗᒋᑦ. ᑖᒃᑯᐊ ᖁᔭᓐᓇᒦᕈᒪᕙᒃᑲ 
ᐃᖅᑲᓇᐃᔭᖅᑎᕗᑦ ᐊᒻᒪ ᑕᐃᑲᓂ ᐱᓐᖑᐊᓕᖅᐸᑕ. 
ᑖᒃᑯᐊ ᐊᑏ ᓵᓚᒃᓴᕋᓱᓐᓂᐊᖅᐳᑦ ᐱᓗᐊᖅᑐᒥᒃ 
ᖁᕕᐊᓱᓐᓂᐊᖅᐳᑦ ᑖᒃᑯᐊ ᒪᒃᑯᑦᑑᖃᑎᖏᑦ 
ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᐱᒋᑦᑎᐊᐸᑦᑎ 
ᐱᓐᖑᐊᕆᐊᖅᑐᓂᐊᖅᑐᓯ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᐸᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎ ᐃᓄᒃ ᐸᐅᓗᓯᐅᑉ ᓄᖅᑲᕐᓂᖓ 
ᐊᒻᒪᓗ ᓇᑦᑎᓕᒻᒥ ᑭᒡᒐᖅᑐᖅᑕᐅᔪᑦ 
(ᐅᑲᓕᖅ)  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᑖᒃᑯᐊᑯᓗᐃᑦ ᒪᒃᑯᑦᑐᐃᑦ, ᑐᓐᖓᓱᑦᑎᐊᕆᑦᓯ. ᐊᒻᒪᓗ 
ᓂᕈᐊᖅᑕᐅᖃᑎᒋᓯᒪᔭᒃᑲ, ᖁᔭᓐᓇᒦᒃ 
ᑕᒪᐅᖓᕈᓐᓇᖅᑐᓯ ᐊᒻᒪᓗ ᑐᓐᖓᓱᑦᑎᐊᕆᑦᓯ 
ᐅᕙᒍᑦ ᓄᓇᑯᓗᐊᓂ.  
 
ᑕᐃᒪᐃᓛᒃ ᐃᓚᓐᖓᕋᑖᓚᐅᕋᑦᑕ ᑕᕝᕙᓂ 
ᑲᑎᒪᕕᑦᑎᓐᓂ. ᑕᐃᓐᓇ ᑭᒡᒐᖅᑐᓚᐅᖅᑐᖅ 
ᓇᑦᑎᓕᒃᑯᓐᓄᑦ. ᑕᐃᓐᓇ ᐅᒡᒍᕆᔭᕋᓗᐊᕗᑦ ᐊᒻᒪᓗ 
ᖁᕕᐊᓱᖁᑦᑎᐊᖅᑐᒍ ᓯᕗᓂᒃᓴᖃᑦᑎᐊᖁᓪᓗᒍ 
ᐃᓚᖏᑦ ᐃᓱᒪᒋᓗᐊᖅᑐᒋᑦᑕᐅᖅ ᐃᓚᒥᓂᒃ 
ᐃᓱᒪᓐᖑᐊᑕᖅᓯᓇᕐᖓᑦ.  
 
ᐊᒻᒪᓗ ᑕᐃᒃᑯᐊ ᑭᒡᒐᖅᑐᓚᐅᖅᑕᖏᑦ 
ᓇᑦᑎᓕᒻᒥᐅᑕᐃᑦ ᖃᐅᔨᒪᑎᒍᒪᑦᑎᐊᑕᒃᑲ 
ᐅᖅᓱᖅᑑᕐᒥ ᐊᒻᒪ ᑕᓗᖅᔪᐊᕐᒥ ᑕᐃᒃᑯᐊ ᒪᐃᔭᖏᒃ 
ᐅᖃᖃᑎᒋᓚᐅᕋᒃᑭᑦ ᐅᕙᓐᓄᑦ ᓵᖓᑲᐃᓐᓇᖁᓪᓗᒋᑦ 
ᖃᓄᑐᐃᓐᓇᖅ ᐃᓱᒫᓘᒋᔭᒥᓂᒃ. ᑕᐃᒃᑯᐊ 
ᐃᓇᒃᑲᓂᖅᑲᒃᑲ ᐅᖅᓱᖅᑑᒥ ᐊᒻᒪᓗ 
ᑕᓗᕐᔪᐊᕐᒥᐅᑕᐃᑦ ᐅᕙᓐᓄᑦ ᐅᖄᓚᖃᑦᑕᕈᓐᓇᖅᑐᑦ 
ᐃᓱᒫᓗᒋᔭᖃᕈᓂ ᑕᕝᕙᓂ ᑲᑎᒪᕕᑦᑎᓐᓂ. 
ᐅᖄᓚᐅᑎᒐ 975-5017, ᐃᓛᓪᓘᓐᓃᑦ 979-5807 
ᐊᒻᒪᓗ ᑎᑎᖅᑲᒃᑯᑦ ᑐᐊᕕᓐᓇᑐᒃᑯᑦ 975-5112.  
 
ᐋᓚᐅᓐᖏᑦᑎᐊᕋᒪ ᑕᐃᓐᓇ ᐊᑎᖃᑎᒋᓚᐅᕋᒃᑯ 
ᐃᓅᓪᓗᖓ ᐸᐅᓗᓯᐅᓯᓐᓈᖅᑐᖓ ᑕᐃᒫᒃ ᑕᕝᕙ 
ᑕᐃᓐᓇᐅᔮᑐᐃᓐᓇᖑᐊᓐᓂᐊᖅᐳᖓ 
ᑕᒫᓃᖏᑲᐃᓐᓇᖅᑐᖃᕋᓗᐊᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐊᓪ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 138 - 3(2): 

ᐃᑲᔪᕐᓂᐅᑉ ᑲᔪᓯᓂᖃᑦᑎᐊᕐᓂᖓ 
ᐱᓐᖑᐊᖅᑐᓕᕆᓂᕐᒥ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑦᑐᖓ ᐅᓪᓗᒥ ᑐᓴᖅᑕᐅᔪᒪᓪᓗᖓ 
ᐊᒥᓱᐊᓗᓐᓄᑦ ᑲᓇᑕᒥᐅᓄᑦ ᓇᒥᑐᐃᓐᓈᖅᑐᓄᑦ 
ᐅᐱᒍᓱᒃᖢᑕ ᑕᐃᒃᑯᓂᖓ 
ᐱᓐᖑᐊᕆᐊᖅᑐᖃᑕᐅᓚᐅᖅᑐᓂᒃ ᕚᑰᕙᒥ.  

ᐅᖃᖅᑏ, ᖁᕕᐊᓲᑎᒋᔪᒪᒐᒃᑭᓐ ᑖᒃᑯᐊ 14-ᓂᒃ 
ᒎᓗᑖᓚᐅᕐᖓᑕ ᓯᐅᕗᓂᓪᓗ ᐊᒻᒪᓗ ᐳᕌᓐᔅ. 
ᐊᒻᒪᑦᑕᐅᖅ ᐃᓘᓐᓇᑎᒃ ᐱᓐᖑᐊᖅᑎᐅᔪᑦ ᐃᒪᓐᓇ 
ᐅᐱᒍᓱᑦᑎᐊᕐᓚᐅᕐᒐᑕ ᐃᓚᐅᓂᕐᒥᓄᑦ. 
 
ᐅᖃᖅᑏ, ᐅᓪᓘᒃ ᒪᕐᕉᓂᐊᖅᑑᒃ ᑖᒃᑯᐊ ᓄᓇᕗᑦᒥ 
ᐱᓐᖑᐊᖅᑎᕗᑦ ᒍᕌᓐ ᐳᐃᐊᕆᒨᕐᓂᐊᕐᒥᒻᒪᑕ ᑖᒃᑯᐊ 
2010 ᑭᒡᒐᖅᑐᐃᓗᑎᒃ ᐅᑭᐅᒥ ᐱᓐᖑᐊᖅᑐᓂᒃ. 
ᐊᑭᑦᑐᕋᐅᑎᓂᐊᕐᖓᑕ ᕼᐋᑭ, ᐊᕿᓐᓂᖅ, ᑕᒪᒃᑯᐊᓗ 
ᐊᓯᖏᑦ ᐹᓯᑲᕝᕚ, ᐊᓐᓂᑭᑦᑐᖅᑐᐃᓪᓗ ᐊᓯᖏᓪᓗ 
ᐱᓐᖑᐊᑦ. ᑕᒪᒃᑯᐊ ᐃᓚᖏᑦ ᐊᓪᓗᕆᐊᕈᑎᒋᒐᑦᑎᒍᑦ 
ᐊᓯᖏᓐᓄᑦ ᐱᕕᒃᓴᐅᔪᓄᑦ ᐊᒻᒪᓗ Olympics-
ᓄᓪᓗᖃᐃ ᐊᓪᓛᑦ ᐱᓐᖑᐊᕈᓐᓇᖅᓯᓛᖅᑐᑦ.  
 
ᐅᖃᖅᑏ, ᐃᓱᒪᒃᑯᓪᓕ ᑕᒪᒃᑯᐊ ᒪᒃᑯᑦᑐᑦ 
ᐱᓐᖑᐊᖅᑏᑦ ᓴᖅᑭᐊᓂᒃᓯᓯᒪᒌᒻᒪᑕ ᐃᒪᓐᓇ 
ᓯᕗᒧᐊᑦᓯᐊᓂᕐᒥᒃ. ᑕᒪᒃᑯᐊ ᑕᐅᑐᒐᖃᑦᖢᑎᒃ 
ᐆᒪᕆᓐᓂᕐᒥᓂᒃ ᐱᑦᓯᐊᕆᐊᖃᓐᓂᕐᒥᓂᒃ. 
ᑕᒪᒃᑯᐊᓕᒫᑦ ᐃᑲᔫᑎᓂᐊᕐᒪᑕ ᐃᓅᓯᓕᒫᖓᒍᑦ.  
 
ᑭᓯᐊᓂᓕ, ᐅᖃᖅᑏ, ᑖᒃᑯᐊ ᐸᕐᓇᒃᓯᒪᑦᑎᐊᑎᓐᓇᒋᑦ 
ᐱᓐᖑᐊᖅᑎᕗᑦ ᐃᓕᑉᐸᓕᐊᔾᔪᑎᔅᓴᖏᑦ 
ᐱᓐᖑᐊᓂᕐᒥᒃ ᐱᓕᒻᒪᔅᓴᕐᓂᒥᓪᓗ 
ᐋᖅᑭᒃᓯᒋᐊᖃᑦᑐᒍᑦ. 
 
ᐅᖃᖅᑏ, ᐱᕕᒃᓴᖃᖅᑲᐅᒐᒪ ᑖᒃᑯᐊ ᑲᑎᒪᑎᓪᓗᒋᑦ 
ᒪᐃᔭᐃᑦ ᐃᖃᓗᓐᓂ ᑕᒫᓂ ᑲᑎᒪᑎᓪᓗᒋᑦ ᑖᒃᑯᐊ 
ᐱᓐᖑᐊᖅᑐᓕᕆᓂᕐᒧᑦ ᐱᖁᑎᖅᔪᐊᖑᔪᑦ 
ᓴᖅᑭᑎᑕᐅᓚᐅᕐᒪᑕ ᓄᓇᓕᒻᒥᐅᑦ ᒥᓂᔅᑕᖓᓐᓄᑦ 
ᓄᓇᓖᑦ ᒐᕙᒪᓕᕆᔨᖏᑦᑕ.  
 
ᐅᖃᖅᑏ, ᑐᓴᖅᑕᐅᒐᒪ ᑎᑎᖅᑕᐅᖁᒐᒃᑯ ᐅᓪᓗᒥ 
ᑕᒪᓐᓇ ᐱᒻᒪᕆᐊᓘᒻᒪᑦ  

ᓄᓇᓕᓐᓄᑦ ᐱᒋᔭᐅᒋᐊᖃᑦᑐᑦ.  
 
ᑕᐃᒪ ᕿᒥᕐᕈᓚᐅᓐᖏᓂᑦᑎᓐᓂ ᓄᑖᓂᒃ ᐃᓪᓗᓂᒃ 
ᑕᐃᒃᑯᐊ ᓲᕐᓗ ᐱᑕᖃᕇᖅᑐᑦ ᑕᒪᒃᑯᐊ 
ᐃᖃᐃᓕᓴᕐᕖᑦ, ᐱᓐᖑᐊᕐᕖᑦ ᐊᒻᒪᓗ 
ᓯᑯᓐᖑᐊᖑᖃᑦᑕᖅᑐᑦ. ᑕᒪᒃᑯᐊ 
ᓯᕗᓪᓕᐅᔾᔭᐅᒋᐊᖃᕐᖓᑕ ᑮᓇᐅᔭᐃᑦ ᑖᒃᑯᐊ 
ᐊᑐᕆᐊᖃᑦᑕᐃᓐᓇᕆᒐᑦᑎᒍ ᓈᒻᒪᓈᕆᐊᕐᓗᒋᑦ 
ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. ᒪᓕᒐᓕᐅᖅᑎᑦ 
ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 139 - 3(2): 

ᐊᑎᓕᐅᕈᑕᐅᓚᐅᖅᑐᖅ ᕿᒫᕕᒃᓴᒥᒃ ᑰᒑᕐᔪᒻᒥ 
(ᓂᓐᖓᖅ)  

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᒪᓕᒐᓕᐅᖅᑎᐅᖃᑎᒃᑲᓗ. ᓂᑯᕕᑦᑐᖓ ᐅᓪᓗᒥ 
ᓴᖅᑭᑦᑎᒍᒪᓪᓗᖓ ᐃᒪᓐᓇ 
ᕿᒫᕕᑦᑕᖃᕆᐊᖃᓐᓂᖓᓂᒃ ᑰᒑᕐᔪᒻᒥ. 
ᐅᓪᓗᒥᒃᑲᓐᓂᖅ ᓈᒻᒪᓕᖅᐸᑦ ᓴᖅᑭᑎᑦᑎᓂᐊᕐᕋᒪ 
ᑐᒃᓯᕋᐅᑎᓂᒃ ᐊᑎᓕᐅᖅᑕᐅᓯᒪᔪᒥᒃ 150-ᓄᑦ 
ᓂᕈᐊᖅᑕᐅᓯᒪᕕᒃᑲᓄᑦ, ᐅᖃᖅᑏ. 
 
ᑰᒑᕐᔪᒻᒥ ᓂᕈᐊᖅᑕᐅᓯᒪᕕᒃᑲ ᐃᓱᒫᓘᑎᖃᒻᒪᑕ 
ᑕᒪᒃᑯᐊ ᐊᕐᓇᐃᑦ, ᓱᕈᓰᓪᓗ ᐱᓂᕐᓗᒃᑕᐅᖃᑦᑕᖅᑐᑦ 
ᖃᑕᓐᖑᑎᒌᓄᑦ ᐊᖏᕐᕋᒥ ᐱᑦᑎᐊᖏᑦᑐᖃᑦᑎᓪᓗᒍ 
ᐱᒻᒪᕆᐅᒻᒪᑦ ᑕᒪᒃᑯᐊ ᐊᕐᓇᐃᑦ ᓱᕈᓰᓪᓗ 
ᐃᓂᒃᓴᖃᕆᐊᖃᒻᒪᑕ ᐅᓗᕆᐊᓇᖅᑐᖃᖏᑦᑐᒥ 
ᑕᐃᒫᒃ ᓂᓐᖓᐅᔾᔭᐅᖁᓇᒋᑦ.  
 
ᐱᒋᐊᖅᑐᒍ 2009-2010 ᑕᐃᒃᑯᐊ ᐱᓕᕆᐊᔅᓴᓂᑦ 
ᐸᕐᓇᐅᑏᑦ ᐅᖃᖅᓯᒪᒻᒪᑕ ᐱᕙᓪᓕᐊᑎᑕᐅᓂᖓ 
ᐊᑐᓕᖅᑎᑕᐅᓂᖏᓪᓗ ᑕᒪᒃᑯᐊ ᕿᒫᕖᑦ ᐊᕐᓇᓄᑦ 
ᐊᑐᒐᖏᑦ ᓯᕗᓪᓕᐅᔾᔭᐅᓯᒪᖃᑕᐅᒻᒪᑦ ᑖᒃᑯᓄᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᕐᑯᓄᓪᓗ. 
 



ᕿᑎᖅᑰ, ᒫᑦᓯ 4, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᓕᐅᕆᕗᖓ ᓄᓇᓖᑦ ᒐᕙᒪᓕᕆᔨᖏᓐᓂᑦ ᐊᒻᒪᓗ 
ᒐᕙᒪᒃᑯᑦ ᐱᔨᑦᑎᖅᑎᖏᓐᓂᑦ ᒪᓕᒐᓕᕆᔨᓂᓪᓗ 
ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᓱᒪᖅᓴᖅᓯᐅᕈᑎᖃᖁᓪᓗᒋᑦ 
ᓇᐅᒃᑯᓕᒫᖅ ᓴᓇᓂᐊᕐᓗᑎᑦ ᐃᓚᒌᓄᑦ ᕿᒫᕕᔅᓴᒥᑦ 
ᑰᒑᕐᔪᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 140 - 3(3): 

ᑲᔪᓯᑦᑎᐊᖁᔨᓂᖅ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᕆᐊᖅᑐᖅᑐᓂᑦ ᐃᒃᐱᐊᕐᔪᒻᒥᒃ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑦᑐᖓ ᓯᕗᒧᐊᑦᑎᐊᖁᓪᓗᒋᑦ 
ᓂᕈᐊᖅᑕᐅᕕᒋᓯᒪᔭᒃᑲ ᐃᑉᐱᐊᖅᔪᒻᒥᑦ ᑖᒃᑯᐊ 
ᐃᓚᐅᓂᐊᖅᑐᑦ 2010 ᐱᓐᖑᐊᕕᔾᔪᐊᑎᓪᓗᒋᑦ ᒍᕋᓐ 
ᐳᐃᐊᕆ, ᐋᓪᐴᑕᒥᑦ. 
 
ᑖᒃᑯᐊ 16 ᐱᓐᖑᐊᖅᑏᑦ ᐃᑉᐱᐊᖅᔪᒥᑦ 
ᐊᖏᖅᑕᐅᓯᒪᔪᑦ ᐃᓚᐅᓂᐊᖅᑐᑦ ᐃᖅᑭᓖᑦ 
ᐱᓐᖓᐊᕈᓯᖏᓐᓂᑦ. ᑖᒃᑯᐊ ᐱᓐᖑᐊᖅᑏᑦ ᐅᓪᓗᒥ 
ᐊᐅᓪᓚᕐᓂᐊᖅᑐᑦ ᐃᒃᐱᐊᕐᔪᒻᒥᑦ ᑖᒃᑯᐊ 
ᐱᓐᖑᐊᓂᐊᕐᖓᑕ ᐅᑭᐅᒃᑯᑦ ᒫᑦᓯ 6-ᒥᒃ 13-ᒧᑦ. 
ᖃᐅᔨᒪᔪᔅᓴᐅᒻᒪᑕ ᑲᑎᒪᔩᑦ ᑖᒃᑯᐊ ᐃᓚᖏᑦ 
ᐱᓐᖑᐊᖅᑏᑦ ᐃᒃᐱᐊᕐᔪᒻᒦᖔᖅᓯᒪᒻᒪᑕ ᑕᒪᑐᒧᖓ 
ᐱᓐᖑᐊᓂᐊᖅᑐᑦ. 
 
ᑖᒃᑯᐊ ᖁᔭᓐᓇᒦᕈᒪᔭᒃᑲ ᐊᒥᓱᑦ ᐃᓄᐃᑦ 
ᐃᒃᐱᐊᕐᔪᒥᑦ ᑖᒃᑯᐊ ᐊᔪᕈᓐᓃᑎᑦᑎᓯᒪᔪᑦ ᑕᒪᒃᑯᐊ 
ᐃᓚᐅᓕᒍᓐᓇᖁᓪᓗᒋᑦ ᐱᓐᖑᐊᓂᕐᒧᑦ. ᑕᒪᒃᑯᐊ 
ᐃᑲᔪᖅᑎᓐᓇᒋᑦ ᐊᔭᐅᖅᑎᐅᔪᑦ ᐃᑲᔪᖅᑏᑦ 
ᐋᖅᑭᓱᖅᑕᐅᓂᖏᓪᓗ ᑕᒪᒃᑯᐊ ᐱᓐᖑᐊᕐᓃᑦ 
ᐊᔪᕐᓇᕋᔭᕐᖓᑦ.  
 
ᑕᐃᒪ ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ ᑕᒪᓐᓇ 
ᐱᒻᒪᕆᐅᒻᒪᑦ ᓄᓇᕗᒻᒥᐅᑦ  

ᐱᕕᖃᕆᐊᖃᕐᒪᑕ ᑕᒪᒃᑯᓄᖓ ᐱᓕᕆᐊᕆᔭᐅᔪᓄᑦ 
ᐃᓅᓯᑦᑎᐊᕙᓐᓇᐅᒻᒪᑦ. ᑕᐃᒪ ᒪᓕᒐᓕᐅᖅᑏᑦ  
ᐃᓚᓕᐅᑎᖁᕙᒃᑲ ᖁᔭᓕᓗᒋᑦ ᑕᒪᒃᑯᐊ 
ᐊᔪᕐᓇᕈᓐᓃᑎᑦᑎᓯᒪᔪᑦ ᐱᓐᖑᐊᓂᕐᒧᑦ ᐊᒻᒪᓗ 
ᑕᐃᒃᑯᐊ ᓯᕗᒧᐊᑦᑎᐊᖁᓪᓗᒋᑦ. 
 
ᐱᓐᖑᐊᖅᑏᑦ ᑖᒃᑯᐊ ᑕᒡᒐ ᐊᑎᖏᑦ: 
 
ᑖᒪᔅ ᓕᕙᐃ, ᑐᑭᓱᐊᖅᑎᑦᑎᒋᔭᕗᑦ ᐊᖓᔪᖅᑳᓄᓪᓗ. 
ᕆᑦᓱᑦ ᐳᓕᓐᑐ 
ᒪᐃᓴᓐ ᐸᐅᓗᓯ 
ᓯᑏᕙᓐ ᑕᖅᑐ 
ᑎᐅᕈᓪ ᓕᕙᐃ 
ᐹᐱ ᕿᓚᕝᕙᖅ 
ᓯᑏᕙ ᕼᐃᐅᔅ 
ᐹᑎ ᓕᕙᐃ 
ᓰᓇ ᕿᓚᕝᕙᖅ 
ᐊᐃᐳᕈᓪ ᐃᔨᑦᓯᐊᖅ 
ᓘᐋᓐ ᐃᖃᓗᒃᔪᐊᖅ 
ᓇᐸᑦᓯ ᔫᓴᕝ 
ᔨᐊᓂᕗ ᐃᓯᒐᐃᑦᑐᖅ 
ᓇᐃᓇ ᓲᔪᖅ 
ᔭᐃᓂ ᐆᔪᑯᓗᒃ, ᐊᒻᒪᓗ 
ᑖᒥ ᓇᕿᑦᑕᕐᕕᒃ 
 
ᐅᖃᖅᑏ, ᑖᒃᑯᐊ ᕼᐋᒻᒪᓚᖓᑦ ᐃᒃᐱᐊᕐᔫᑉ 
ᐱᓐᖑᐊᖅᑐᓕᕆᓂᕐᒧᑦ ᐃᓚᐅᖃᑕᐅᓂᐊᖅᑐᑦ, ᓲᓵᓇ 
ᐹᓇᐸᔅ, ᐃᒪᓐᓇ ᐃᑲᔪᖅᓱᐃᔨᐅᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 141 - 3(3): 

ᓄᑖᖅ ᐋᓐᓂᐊᕕᒃᓴᖅ ᐸᓐᓂᖅᑑᒥ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᑕᒪᐅᓐᖑᕈᓐᓇᕐᒥᒐᑦᑕ ᖁᕕᐊᓇᖅ ᐊᒻᒪᓗ  

ᓄᓇᑦᑎᓐᓂᒥᐅᑕᐃᑦ ᓯᓚᑦᑎᐊᕙᐅᓂᕋᖅᑕᐅᖃᐅᒻᒪᑦ 
ᐃᖅᑲᐅᒪᕙᔅᓯ ᐅᓪᓗᒥ. 
 
ᐅᖃᖅᑎᑦᑎᔩ, ᑕᐃᒪᐃᓛᒃ ᐅᓪᓗᒥ ᓇᖏᖅᓯᔪᖓ, 
ᑖᓐᓇ ᑐᑭᓯᔭᐅᒃᑲᓐᓂᖁᓪᓗᒍ ᐊᒻᒪ ᓄᓇᑦᑎᓐᓂᒥᐅᑦ 
ᑐᑭᓯᒃᑲᓐᓂᖁᓂᐊᕆᓪᓗᒋᑦ ᑖᓐᓇ ᐊᕐᕌᓂ 
ᓇᖏᖅᓯᔾᔪᑎᒋᔪᒻᒥᔭᕋᓗᐊᕋ ᐅᐱᕐᖓᒃᓵᖅ 
ᓄᓇᑦᑎᓐᓂ ᓴᓇᔭᐅᕋᑖᔪᔪᖅ ᐋᓐᓂᐊᕕᔅᓴᖅ, 
ᐱᔭᕇᖅᑕᐅᓚᐅᖅᓯᒪᔪᒻᒪᑦ ᐊᕐᕌᓂᐅᔪᔪᖅ 
ᐅᑭᐅᖑᓚᐅᖅᑐᖅ ᕕᕝᕗᐊᕆ 2009. 
 
ᐊᕐᕌᒎᓗᐊᕌᓗᓕᕐᒪᑦ ᑕᐃᒪᓐᖓᓂᑦ 
ᐱᔭᕇᖅᑕᐅᔪᒪᓐᓂᑦ. ᑭᓯᐊᓂ ᓱᓇᒃᑯᓵᔅᓴᖃᓐᖏᒻᒪᑦ 
ᐃᓗᓕᔅᓴᖃᖏᑎᐊᕐᖓᑦ ᒪᑐᐃᓚᐅᔪᖏᒻᒪᑦ 
ᑕᐃᔅᓱᒪᓂ ᐅᐱᕐᖓᔅᓵᖅ ᐅᑭᐅᖑᓚᐅᖅᑐᕐᖏᓛᖅ. 
ᑕᐃᒪ ᐊᐅᔭᐅᓚᐅᖅᑐᖅ ᐅᒥᐊᕐᔪᐊᑦ 
ᑎᑭᖃᑦᑕᓕᖅᑎᓪᓗᒋᑦ ᓄᓇᑦᑎᓐᓄᑦ 
ᓂᕆᐅᓕᓚᐅᕋᓗᐊᕋᑦᑕ ᐃᓗᓕᔅᓴᖏᑦ 
ᓱᓇᒃᑯᑖᔅᓴᖏᑦ ᑎᑭᓐᓂᐊᖅᑐᒋᓪᓗᒋᑦ. ᑭᓯᐊᓂ 
ᑭᓱᒐᓛᒥᑦ ᓂᐅᓯᔪᖃᓚᐅᓐᖏᒥᒻᒪᑦ. 
 
ᑕᐃᒪ ᑕᑉᐱᑲ ᓄᓇᑦᑎᓐᓂ ᐱᔭᕇᖅᓯᒪᔪᑯᓗᑐᐃᓐᓇᖅ 
ᐃᓪᓗᖅ ᐋᓐᓂᐊᕕᔅᓴᑦᑎᐊᕚᓗᒃ ᑭᓱᒥᑦ ᑭᓯᐊᓂ 
ᐃᓗᓕᖃᖏᑎᐊᕐᖓᑦ ᐅᖄᓚᐅᑎᓂᑦ ᐃᓪᓗᕈᓯᖏᑦ 
ᐃᓗᓕᓕᑐᐃᓐᓇᐅᒻᒪᑕ ᑕᐃᒫᒃ 
ᐊᑐᕈᓐᓇᖏᓐᓇᑦᑎᒍᑦ.  
 
ᐊᑐᕈᒪᑦᑎᐊᓕᖅᑕᕋᓗᐊᕗᑦ ᑕᕝᕙ, ᑭᓯᐊᓂ 
ᐊᔾᔨᒌᓐᖏᕈᓘᔭᖅᑐᓂᑦ ᐱᔾᔪᑎᖃᖅᑐᓯ 
ᐅᖃᐅᔾᔭᐅᓯᒪᒐᑦᑕ ᑭᖑᕙᐅᑎᒋᓯᒪᒻᒪᒍ ᑖᓐᓇ 
ᒪᑐᐃᕐᓂᐊᕐᓂᕆᓯᒪᔭᖓᑦ. ᑕᕝᕙ ᑭᓯᐊᓂ ᑕᐃᒫ 
ᐃᓚᖓᒍᑦ ᑭᖑᕙᖃᑦᑕᑎᓪᓗᒋᑦ  

ᐊᑭᑦᑐᐸᓪᓕᐊᑐᐃᓐᓇᕐᖓᑦ ᑖᓐᓇ 
ᐃᑉᐱᒋᔭᕆᐊᖃᕋᑦᑎᒍᑦ. 
 
ᑕᕝᕙ ᑭᓯᐊᓂ ᖁᕕᐊᒋᑦᑎᐊᖅᑕᕋᓗᐊᕗᑦ 
ᓄᓇᑦᑎᓐᓂᒥᐅᑕᐅᓪᓗᑕ ᑖᓐᓇ 
ᐱᔭᕇᖅᓯᒪᑦᑎᐊᓕᖅᑐᓂᑦ ᐊᒻᒪᓗ 
ᒪᑐᐃᕈᒫᕐᓂᐊᐸᓪᓚᐃᓕᖅᑐᓂ 
ᐅᖃᐅᔾᔭᐅᓯᒪᒐᓗᐊᖅᑐᒍᑦ ᑕᒫᓂ ᐃᐳᕈ 15-ᕈᔪᒻᒥᑦ 
ᓱᓇᒃᑯᑖᖏᑦ ᑎᑭᓯᒪᓪᓚᕆᒋᐊᖏᑕ ᑕᑉᐱᑯᖓ 
ᓄᓇᑦᑎᓐᓄᑦ. ᑖᓐᓇ ᑕᖅᑮᑦ 14-15 
ᐊᓂᒍᖅᓯᒪᓕᖅᑎᓪᓗᒋᑦ ᑎᑭᓐᓂᐊᓕᑕᐃᓐᓇᕐᖓᑕ 
ᐱᔭᕇᓚᐅᖅᑎᓪᓗᒍ ᑖᓐᓇ ᐅᒡᒍᓇᖅᑑᒐᓗᐊᖅ. 
 
ᐊᑐᖅᑐᖃᐅᒐᔭᖅᑐᖃᐃ ᒫᓐᓇ ᓱᓕ ᐊᑐᓐᖏᒻᒪᑦ. 
ᐊᑐᓕᕈᒪᓂᐊᕋᑦᑎᒍᑦ ᑖᓐᓇ ᐃᓪᓗ ᐊᔪᕐᓇᖏᑉᐸᑦ 
ᑕᒫᓂ ᐊᕐᕌᒍᕗᑦ ᓄᖑᓚᐅᖏᓐᓂᖓᓂ. 
 
ᑕᒪᓐᓇ ᑐᑭᓯᕕᒋᒋᐊᒃᑲᓂᕐᓂᐊᖅᑕᕋ ᑖᔅᓱᒪ ᒥᔅᓵᓄᑦ 
ᑖᓐᓇ ᒥᓂᔅᑕᐅᔪᖅ ᖃᓂᒪᓐᓇᓐᖏᑦᑐᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓯᐅᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 142 - 3(2): 

ᓴᐃᒪᓐ ᑯᒪᒃ ᐱᖃᑕᐅᓂᖓ ᑎᒥᒥᒍᑦ 
ᐊᔪᕈᑎᖃᖅᑐᓂᑦ ᐱᓐᖑᐊᕕᔾᔪᐊᖅᑐᓂᒃ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓂᑯᕕᒃᑐᖓ ᐅᓪᓗᒥ 
ᐃᓕᓴᕆᔪᒪᓪᓗᒍ ᐊᕐᕕᐊᓂ ᔮᓐ ᐊᕐᓇᓗᑦᑎᐊᖅ 
ᐃᓕᓐᓂᐊᕐᕕᐊᓗᒻᒥ, ᓴᐃᒪᓐ ᑯᒪᒃ. ᑖᓐᓇ ᓴᐃᒪᓐ 
ᓂᕈᐊᖅᑕᐅᓯᒪᔪᖅ ᑭᒡᒐᖅᑐᐃᓂᐊᕐᓗᓂ ᓄᓇᕗᒻᒥ 
ᑖᒃᑯᐊ ᐱᒡᒐᖅᑐᑦ ᐱᓐᖑᐊᖅᑎᑕᐅᓂᐊᖅᑎᓪᓗᒋᑦ. 

ᓴᐃᒪᓐ ᑖᒃᑯᐊ ᓴᐅᓂᕐᓗᖅᑐᑦ ᓴᐅᓂᕐᓗᓴᕋᐃᒻᒪᑕ 
ᑕᐃᒫᒃ ᐊᑯᓂᐊᓗᒃ ᐱᓐᖑᐊᖃᑕᐅᒍᓐᓇᖏᑦᑐᖅ. 
ᑕᐃᒫᒃ ᑕᒫᓂ ᐊᕐᕌᒍᒥ ᓱᕋᖃᑦᑕᕐᖓᑕ ᓴᐅᓂᖏᑦ 
ᑖᓐᓇ ᐱᓐᖑᐊᖃᑕᐅᖃᑦᑕᖅᑐᖅ ᑕᐃᑲᓂ golf-
ᖃᑕᐅᖃᑦᑕᖅᓱᓂ ᑖᓐᓇ ᓄᓇᓕᓐᓂ 
ᐱᓐᖑᐊᖃᑕᐅᑦᑎᐊᓲᖅ. ᐃᒪᓐᓇ ᐱᒡᒐᕈᑎᓂ 
ᓄᖅᑲᖓᔾᔪᑎᒋᖃᑦᑕᓐᖏᑕᖓ.  
 
ᐅᐃᓂᐸᐃᒡᒥ ᐋᓐᓂᐊᕕᒻᒦᖃᑦᑕᓚᐅᕐᓂᖓᓄᑦ ᑖᓐᓇ 
ᖃᓪᓗᓇᐅᔭᕈᓐᓇᑦᑎᐊᕐᓂᖅᓴᖅ ᐋᓐᓂᐊᕐᕕᒻᒦᓂᑰᒧᑦ. 
ᑖᒃᑯᐊ ᐊᑐᑦᑎᐊᖃᑦᑕᖅᑕᖏᑦ ᐃᒪᓐᓇᒃ 
ᐃᓕᓐᓂᐊᖅᓱᓂ ᓲᕐᓗ ᐃᑲᔪᖅᑎᐅᓪᓗᓂ 
ᑖᒃᑯᓇᓐᖓᑦ ᒍᓚᐃᑦ 8-ᓂᒃ. ᓴᐃᓐ ᑖᓐᓇ 
ᐊᔪᓐᖏᑕᖃᖅᑐᖅ ᐊᒻᒪ ᐱᓐᖑᐊᕈᓐᓇᖅᓱᓂᓗ 
ᑐᒃᓯᐊᕐᕕᒻᒥᓗ ᑯᒃᑭᑦᑕᐹᕈᓐᓇᑦᑎᐊᖅᑐᖅ 
ᒪᒃᑯᒃᑐᓄᓪᓗ ᐃᓕᓐᓂᐊᑎᑦᑎᖃᑦᑕᖅᑐᓂ.  
 
ᑖᓐᓇᑦᑕᐅᖅ ᑎᑎᕋᐅᔭᕈᓐᓇᑦᑎᐊᖅᑐᖅ ᑖᒃᑯᐊ 
ᑎᑎᕋᐅᔭᖅᑕᖏᑦ ᓵᓚᒃᓴᓚᐅᖅᑐᑦ ᑕᐃᒃᑯᓇᓂ 
ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ 
ᓵᓚᒃᓴᕋᓱᐊᖅᑎᓪᓗᒋᑦ. ᑖᒃᑯᐊ ᓵᓚᒃᓴᐅᑎᓂᑦ 
ᐊᑖᑕᖓᓅᓚᐅᖅᑕᖓ ᓵᓚᐅᔾᔪᑎᓂ. ᑖᓐᓇ 
ᐃᓕᓐᓂᐊᕌᓂᖃᑕᐅᓯᒪᒻᒥᔪᖅ ᔮᓐ 
ᐃᓕᓐᓂᐊᕐᕕᐊᓗᐊᓂ ᑕᒫᓂ 2010-ᒥ 
ᐃᓕᓐᓂᐊᕌᓂᖃᑕᐅᓂᐊᕐᒥᔪᖅ. ᑖᒃᓱᒪ ᐊᒃᓱᕈᕐᓂᖓ 
ᐆᒻᒪᕆᓐᓂᖓᓗ ᐱᐅᒻᒪᑕ ᐃᓕᓐᓂᐊᕐᕕᒻᒥᓗ 
ᐃᓕᓐᓂᐊᖅᑎᓄᑦ ᐱᐅᓪᓗᓂ ᒪᒃᑯᓐᓂᖅᓴᓄᓪᓗ 
ᓱᕈᓯᕐᓄᑦ. 
 

ᐃᓱᒪᒐ ᓴᐃᒪᓐ ᑭᒡᒐᖅᑐᐃᑦᑎᐊᕐᓂᐊᖅᓱᒋᒐᑦᑎᒍ 
ᑖᒃᑯᓂᖓ ᐱᒡᒐᖅᑐᓄᑦ ᐱᓐᖑᐊᕐᓂᐅᓂᐊᖅᑐᓂ. 
ᑖᓐᓇ ᐃᓕᑕᕆᔭᐅᓯᒪᔪᖅ ᐃᒪᓐᓇ 
ᐃᓄᑦᑎᐊᕙᐅᓂᖓᓄᑦ ᐃᑲᔪᒃᑲᐅᓂᖓᓄᓪᓗ 
ᑕᒪᒃᑯᓄᖓ ᒪᒃᑯᒃᑐᓂᑦ. ᖁᔭᓐᓇᒦᒻᒪᕆᐊᓗᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᓂᒋᐊᓄᑦ ᐊᒻᒪ ᑎᑭᕌᕐᔪᐊᕐᒧᑦ, ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 143 - 3(2): 

ᐊᕙᑕᖅ Hᐋᑭᕐᓂᖅ ᑲᖏᖅᖠᓂᕐᒥ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑎᑭᕌᕐᔪᐊᕐᒥᐅᓪᓗ ᑲᖏᖅᖠᓂᕐᒥᐅᓪᓗ 
ᐅᑉᓗᒃᑰᖅᖢᒋᑦ. ᓴᕆᒪᕆᕙᒃᑲᑦᑕᐅᖅ ᑕᐃᒃᑯᐊ 
ᑕᐃᑲᓐᖓᑦ ᓄᓇᓕᓐᓂᒃ, ᓄᓇᕗᒻᒥᓗᑦᑖᖃᐃ 
ᑕᐅᓄᖓ ᕿᑎᒋᐊᖅᑐᕐᓂᐊᖅᑐᐊᓗᐃᑦ 
ᖁᕕᐊᓱᓐᓂᐊᖅᐳᑦ ᐅᔾᔨᖅᓱᑦᑎᐊᕐᓗᑎᓪᓗ. 
 
ᓂᑯᕕᔾᔪᑎᒋᔭᕋᓕ, ᐅᖃᖅᑎᑦᑎᔩ, ᐃᒃᐸᒃᓵᓂᓵᖅ 
ᑲᖏᖅᖠᕐᒥ ᕼᐋᑭᖅᑐᐊᓘᓚᐅᕐᒪᑕᐃᒃᑯᐊ ᐊᕙᑕᖅ 
ᑲᑉᒥᒃ ᐊᒃᓱᕉᑎᖃᖅᖢᑎᒃ. ᖁᔭᓐᓇᒦᕈᒪᑉᓗᒋᑦ 
ᑕᐃᒃᑯᐊ ᑎᑭᓚᐅᖅᑐᑦ ᑲᖏᖅᖠᓂᕐᒧᑦ ᓇᑭᓗᒃᑖᖅ 
ᖃᓄᐃᓐᖏᑦᑎᐊᕐᓗᖅᑖᖅᖢᑎᒃ 
ᑕᐃᑲᓃᑦᑐᓐᓇᓚᐅᕐᒪᑕ, ᐃᖃᓗᒻᒥᐅᑦ, ᓇᐅᔮᕐᒥᐅᑦ, 
ᓴᓪᓕᕐᒥᐅᑦ, ᖃᒪᓂᑦᑐᐊᕐᒥᐅᑦ, ᐊᕐᕕᐊᕐᒥᐅᓪᓗ 
ᑎᑭᑦᑐᐃᓐᓇᐅᔪᓐᓇᓚᐅᕐᒪᑕ ᖁᕕᐊᓇᖅᑐᖅ. 
 
ᐊᒻᒪ ᐱᓗᐊᖅᑐᒥᒃ ᑎᑭᕌᕐᔪᐊᕐᒥᐅᑦ 
ᕿᑎᒋᐊᖅᑐᖃᑕᐅᓚᐅᕐᒪᑕ ᓴᕆᒪᒋᕙᒃᑲ 
ᐱᖓᓱᒋᔭᐅᓚᐅᕐᒪᑕ ᐃᓄᐃᓴᓛᖑᓪᓗᑎᑦ 
ᕿᑎᒋᐊᖅᑐᖅᓯᒪᔪᓂᒃ ᓄᓇᓕᓐᓂᒃ 
ᐱᖓᓱᒋᔭᐅᓚᐅᕐᒪᑕ ᓴᕆᒪᒋᕙᒃᑲ. 
ᑐᑉᓕᕆᔭᐅᓚᐅᖅᑐᓪᓗ ᑕᐃᑲᓂ ᕿᑎᑦᑎᓪᓗᒋᑦ 
ᑲᖏᖅᖠᓂᕐᒥ Rankin Miners ᓴᕆᒪᒋᒋᕙᒃᑲ ᐊᒻᒪ 
ᓵᓚᒃᓴᓚᐅᖅᑐᑦ ᕿᑎᑦᑎᓪᓗᒋᑦ ᑕᐃᒃᑯᐊ Hᐅᑲ 
Inuks ᓴᕆᒪᒋᔪᒪᑉᓗᒋᑦ ᐅᐱᔪᒪᑉᐳᒋᓪᓗ 
ᕿᑎᑦᑎᐊᓚᐅᕐᓂᖏᑦ. 

ᖁᔭᓐᓇᒦᒃ, ᑎᑭᑦᑐᐃᓐᓇᐅᔪᓐᓇᓚᐅᕐᒪᑕ ᐊᕐᕌᒍ 
ᑎᑭᒃᑲᓐᓂᖁᒪᔪᒫᕆᕙᒃᑲ ᐅᕙᒍᑦ ᑲᖏᖅᖠᓂᕐᒧᑦ 
ᖁᕕᐊᓱᒋᐊᖅᑐᕐᓗᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐱᑕᖃᕈᓐᓃᕐᒪᑦ, (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᓂᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᕕᐊᓱᒻᒪᕆᑉᐳᖓ ᐅᓪᓗᒥ 
ᐃᓕᓴᕆᔪᒪᓪᓗᒍ ᐳᓛᕆᐊᖅᓯᒪᔪᖅ ᑕᕝᕗᖓ ᐊᑯᓂ 
ᐃᖅᑲᓇᐃᔮᒥᓂ ᐱᓕᕆᓯᒪᓕᖅᑐᖅ, ᑐᓴᕈᑎᓂᑦ 
ᐊᑐᐃᓐᓇᐅᑎᑦᑎᓂᕐᒧᑦ ᐊᒻᒪ ᑲᓐᖑᓇᖅᑎᑦᑎᓂᕐᒧᑦ 
ᑲᒥᓯᓇ, ᐊᐃᓖᓐ ᑮᓐ ᐸᐃᖕᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. ᐃᓕᓴᖅᓯᓂᖅ 
ᐳᓛᖅᑐᓂᑦ ᒪᓕᒐᓕᐅᕐᕕᒻᒥᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐃᒥᐊᓗᓕᕆᔨᒃᑯᑦ ᓂᐅᕕᐅᑎᖃᕐᓂᖓᑦ 
ᑕᕆᐅᑉ ᐊᑭᐊᓂᒃ ᐃᒥᐊᓗᓕᐊᒥᓂᕐᓂᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐᒧᑦ. 
 

ᐅᐱᒋᖅᑳᕈᒪᔭᕋ ᒥᓂᔅᑕᐅᔪᖅ ᓄᓇᕗᒻᒥ 
ᑲᔪᓯᑦᑎᐊᕐᓂᕆᓚᐅᖅᑕᖓᓂᑦ G7 ᑲᑎᒪᑎᓪᓗᒋᑦ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖏᑦ ᓯᓚᕐᔪᐊᒥᑦ. ᑭᓯᐊᓂᓕ 
ᓄᓇᕗᒻᒥᐅᑎᑐᑦ ᖁᕕᐊᓱᓚᐅᖏᓐᓇᒪ ᑕᐃᒃᑯᐊ 
ᒥᓂᔅᑕᐅᔪᑦ ᑕᕆᐅᑉ ᐊᑭᐊᓂᒥᐅᑦ 
ᓂᕆᕕᔾᔪᐊᕆᐊᖅᑐᓚᐅᖏᒻᒪᑕ ᐃᓄᐃᑦ 
ᓂᕿᖏᓐᓂᑦ ᐊᑐᐃᓐᓇᖃᖅᑎᑕᐅᑎᓪᓗᒋᑦ. 
 
ᐅᖃᖅᑏ, ᐊᕐᕌᓂ ᐊᐱᕆᓚᐅᖅᓯᒪᒐᒪ ᖃᓄᐃᒻᒪᑦ 
ᓄᓇᕗᒻᒥ ᒐᕙᒪᒃᑯᖏᑦ ᐃᒥᐊᓗᓕᕆᔨᒃᑯᑦ 
ᓂᐅᕐᕈᑎᖃᖅᐸᒻᒪᖔᑕ ᑕᕆᐅᑉ ᐊᑭᐊᓂᒥᐅᑕᐃᑦ 
ᐃᒥᐊᓗᖏᓐᓂ. 
 
ᑕᐃᒪᓕ ᐊᐱᕆᔪᒪᔪᖓ ᑖᒃᑯᐊ ᓱᓕ 
ᓂᐅᕐᕈᑎᖃᖃᑦᑕᕐᒪᖔᑕ ᐃᒥᐊᓗᓐᓂᑦ 
ᑕᐅᕙᓐᖔᖅᓯᒪᔪᓂᑦ ᐅᕙᒍᑦ ᑭᒡᒐᑐᖅᑕᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᔭᕋ ᐊᐱᖅᑯᑎᖓᓄᑦ. ᑖᒃᑯᐊ 
ᓯᓚᕐᔪᐊᒥᑦ ᑲᑎᒪᑎᓪᓗᒋᑦ ᒥᓂᔅᑕᐅᔪᑦ ᐊᒻᒪᓗ 
ᑕᑯᔅᓴᐅᑎᑕᐅᑦᑎᐊᓚᐅᖅᑐᑎᑦ ᑕᒫᓂ ᐃᖃᓗᓐᓂᑦ 
ᐊᔅᓱᐊᓗᒃ ᐱᓕᕆᑦᑎᐊᓚᐅᖅᑐᑦ.  
 
ᑖᒃᑯᐊ ᖃᓪᓗᓈᓂᑦ ᑎᑭᓴᐃᖃᑦᑕᕋᑦᑕ ᐃᒥᐊᓗᓐᓂᑦ 
ᐃᒫᒃ ᓂᐅᕕᖁᔭᐅᖏᓪᓗᑕ ᐅᖃᕐᕕᐅᓯᒪᖏᓇᑦᑕ. 
ᓄᓇᕗᒻᒥᐅᓪᓗ ᓂᐅᕕᕈᒪᑉᐸᑕ ᐃᒻᒥᓂᒃ ᐱᔪᒪᔭᒥᓂᒃ 
ᐃᓱᒪᖅᓱᕐᖓᑕ ᑕᒪᒃᑯᓇᓂᑦ ᐃᒥᕐᕕᐅᕙᑦᑐᓂᑦ 
ᐅᐸᑦᑕᐅᕙᑦᑐᓂᑦ ᐃᓱᒪᖅᓱᕐᖓᑕ ᐱᔪᒪᔭᒥᓂᒃ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐊᖏᕈᓐᓇᖅᑲ ᑖᒃᑯᐊ ᖃᐅᔨᒋᐊᕈᓐᓇᖅᑲᐃ ᑕᕆᐅᑉ 
ᐊᑭᐊᓂᑦ ᓂᐅᕕᖅᑕᐅᕙᑦᑐᑦ ᐅᓂᒃᑳᓛᕐᓗᓂ, 
ᐊᖏᖅᐹ ᐋᒡᒑᖅᐸᓘᓐᓃᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. ᑖᒃᑯᐊ 
ᐃᒥᐊᓗᓕᕆᓂᕐᒧᑦ ᑲᑎᒪᔨᐅᔪᑦ ᐊᐱᕆᓛᖅᑕᒃᑲ 
ᖃᓄᖅ ᐊᑐᐊᒐᖃᕐᒪᖔᑕ ᑐᓴᖅᑎᑦᑎᔭᕆᐊᖃᕈᒪ 
ᑐᓴᖅᑎᑦᑎᓛᖅᑯᖓ ᑖᔅᓱᒥᖓ ᒪᓕᒐᓕᐅᖅᑎᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 204 - 3(3): ᐃᓕᓴᐃᔨᓄᑦ 

ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᖑᔪᑎᒍᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᓄᓇᕘᑉ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖓ ᐊᑐᓕᓚᐅᕐᒪᑦ ᐊᕐᕌᒎᑉ ᐃᓕᓐᓂᐊᕐᓂᖅ 
ᐱᒋᐊᖅᑎᓪᓗᒍ. ᑭᓯᐊᓂᓕ ᑕᒪᕐᒥᐊᓗᒃ ᐃᓗᓕᖏᑦ 
ᒪᓕᒐᖅ ᐊᑐᓕᖅᑎᑕᐅᔾᔮᖏᑦᑑᒐᓗᐊᑦ ᓱᓕ. 
ᓄᑖᖑᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐃᓚᒋᐊᕆᐊᖃᕐᓂᐊᕐᖓᑕ ᐃᖅᑲᓇᐃᔮᖑᔪᑦ 
ᐃᓕᓐᓂᐊᕐᕕᓄᑦ ᓲᕐᓗ ᓄᓇᓕᓐᓂ ᐃᓅᓯᓕᕆᔩᑦ, 
ᐅᖃᐅᓯᓕᕆᔩᑦ, ᐃᓕᖅᑯᓯᕐᓂᑦ ᐃᓕᓴᐃᔩᑦ ᐊᒻᒪᓗ 
ᐃᓐᓇᒻᒪᕆᒋᔭᐅᔪᑦ. 
 
ᒥᓂᔅᑕᒧᓪᓕ ᐊᐱᖅᑯᑎᒐ, ᐅᖃᖅᑏ, ᐅᓇ: 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᑦᑎᓂᑦ 
ᐃᖅᑲᓇᐃᔮᓂᑦ ᓄᑖᓂᑦ ᓴᖅᑮᔭᕆᐊᖃᓛᕐᒪᖔᑕ 
ᐊᖑᒻᒪᑎᓂᐊᖅᑲᑦ ᑖᔅᓱᒧᖓ ᐱᔭᕆᐊᖃᖅᑎᑕᐅᔪᒥᑦ 
ᑕᕝᕙᓂ ᓄᑖᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐃ ᑕᐹᕐᔪᒃ. 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓛᒃ ᑖᓐᓇᐃᓛᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓴᕆᒪᒋᔮᓗᒃᐳᑦ, 
ᐃᓛᒃ ᐱᐅᒋᔭᕗᑦ. ᑕᐅᑐᖅᑰᖅᑐᒍᑦ ᐅᖃᖅᑎᑦᑎᔩ, 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐃᖅᑲᓇᐃᔭᖅᑎᑖᕈᓐᓇᕐᓂᐊᓕᕐᒪᑕ. ᒪᑯᓂᖓ, 
ᐃᓕᓐᓂᐊᕐᕕᓕᒫᑦ ᑕᒪᕐᒥᒃ ᐃᓐᓇᕐᒥᑦ ᒪᑯᓂᖓ 
ᐃᓄᒃᑐᑦ ᐃᓕᓴᐃᔪᓐᓇᕐᓂᐊᖅᑐᓂᑦ ᐅᖃᐅᓯᕐᒥᒡᓗ 
ᐃᖅᑲᓇᐃᔭᖅᑎᖃᕐᓂᐊᖅᑐᑦ ᐊᒻᒪᓗ ᑕᒪᕐᒥᒃ 
ᐃᓕᓐᓂᐊᕐᕕᓕᒫᑦ ᑕᒪᒃᑯᓂᖓ ᐃᓅᓯᓕᕆᔨᓂᑦ 
ᐅᖃᓪᓚᐅᔾᔨᔨᕙᒃᑐᓂᒃ ᑕᒪᒃᑯᓄᖓ ᐃᓕᓐᓂᐊᕕᓐᓂᑦ 
ᑕᒪᒻᒥᓕᒫᖅ ᑕᐃᒪᓐᓇᐃᑦᑐᖅᑖᖅᑎᓐᓇᓱᓐᓂᐊᖅᑕᕗᑦ 
ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑎᑎᕋᖅᑎᖏᑦ ᐅᕝᕙᓘᓐᓃᑦ ᑎᑎᕋᕐᕕᖏᑦᑕ 
ᐃᓗᐊᓂᑦ ᐊᐅᓚᑦᑎᔨᖏᑦ, ᑖᒃᑯᐊᓗ 
ᐃᖅᑲᓇᐃᔭᖅᑎᑖᖑᓂᐊᖅᖢᑎᒃ ᑖᒃᑯᓇᓐᖓᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑖᒃᑯᐊ 
ᑕᒪᒻᒥᒃ ᐃᓐᓄᒐᓱᖕᓂᐊᖅᑕᕗᑦ. 
 
ᒫᓐᓇ ᓄᓇᓕᖕᓄᑦ ᓈᓴᐃᑎᑦᑎᒐᑦᑕ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑐᑭᓯᑎᓐᓇᓱᐊᖅᖢᑎᒍᑦ ᖃᓄᐃᑦᑐᒥᒃ 
ᐱᔭᒃᓴᖃᕐᒪᖔᑕ, ᓴᓐᖏᓂᖃᕐᒪᖔᑕᓗ ᐊᒻᒪᓗ 
ᒪᑯᓂᖓ ᐃᖅᑲᓇᐃᔭᖅᑎᑖᕋᓱᐊᓕᖅᐸᑕ ᑭᒃᑯᓐᓂᒃ 
ᐱᔪᓐᓇᕐᒪᖔᑕ. ᑕᒪᒃᑯᓂᖓ ᑕᐃᒪ 
ᑐᑭᓯᑎᑦᑎᓇᓱᐊᖅᖢᑕ ᒫᓐᓇ ᓄᓇᓕᖕᓄᑦ ᓈᔭᐃᔪᒍᑦ 
ᐊᒻᒪᓗ ᒪᔾᔨᐅᑉ ᓄᕐᖑᐊᓂ ᑕᒪᒃᑭᕐᓂᐊᖅᑰᖅᑕᕗᑦ 
ᓄᓇᓕᓕᒫᑦ ᑕᒪᒃᑯᓂᖓ ᐃᓕᓐᓂᐊᖅᑕᐅᓂᖏᓐᓂᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᐅᖃᖅᑏ, ᑕᐃᒪ ᐱᓕᕆᔭᕆᐊᖃᕋᑦᑕ ᓲᓕ ᓄᑖᒥᒃ 
ᒪᓕᒐᐅᔪᒥ. ᐅᖃᖅᑏ, ᐃᓚᖓ 125 ᐊᒻᒪ 123 
ᓄᑖᒥᒃ ᐃᓕᓐᓂᐊᖅᑐᓕᕆᓂᒻᒧᑦ ᒪᓕᒐᖅ 
ᐅᖃᖅᓯᒪᒻᒪᑦ, “ᒥᓂᔅᑕᐅᔪᖅ 
ᖃᐅᔨᒪᑦᑎᐊᕆᐊᖃᖅᐳᖅ ᑕᒪᒃᑯᐊ ᐊᒥᓲᓂᖏᑦ 
ᐃᓕᓐᓂᐊᖅᑏᑦ ᐃᓕᓴᐃᔨᒧᑦ ᐊᑕᐅᓯᕐᒧᑦ. 
ᐊᑦᑎᓐᓂᖅᓴᐅᔭᕆᐊᖃᓐᖑᓱᒻᒪᑕ ᑲᓇᑕᒥ 
ᐊᒥᓲᓂᕆᒋᐊᖃᖅᐸᑦᑕᖏᓐᓂ.” 

ᐊᐱᖅᑯᑎᒐᓕ, ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲᑦ 
ᓇᓪᓕᐊᒃ, ᖃᔅᓯᓪᓗ ᐃᖅᑲᓇᐃᔮᖑᔪᑦ ᓄᑖᖑᔪᑦ 
ᓴᖅᑭᑕᐅᓛᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᓱᒪᒋᔭᐅᓚᐅᖅᐹᑦ ᐃᓕᓴᐃᔨᐅᓗᑎᒃ ᐃᖅᑲᓇᐃᔮᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᕆᖅᑰᕐᒪᖔ ᖃᔅᓯᓂᒃ 
ᐃᖅᑲᓇᐃᔭᖅᑎᓂᒃ, ᐃᓕᓴᐃᔨᓂᒡᓗ 
ᐱᒃᑲᓐᓂᕆᐊᖃᕐᓂᐊᒪᖔᑦᑕ. ᑖᓐᓇ ᒫᓐᓇ ᓈᓴᐅᑎ 
ᐱᓯᒪᓐᖏᓐᓇᒃᑯ ᐅᖃᖅᑎᑦᑎᔩ. 
ᑐᓴᑐᐃᓐᓇᓚᐅᐱᓪᓚᒡᓗᒍ ᐅᑎᕐᕕᒋᓂᐊᖅᐸᕋ 
ᑕᒪᒃᑯᐊ ᑐᓴᕈᒪᔭᖏᑦ ᓈᓴᐅᑏᑦ ᐱᔪᓐᓇᖅᓯᑐᐊᕈᒃᑭᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ 
ᑐᓴᖅᑕᐅᑐᐃᓐᓇᑲᐃᓐᓇᕐᒪᑦ ᑭᐅᔪᓐᓇᖅᓯᒍᓂᑎᑦ 
ᑭᐅᓛᕐᒪᑎᑦ. ᒫᓐᓇ ᐊᓯᖕᓄᑦ 
ᐊᐱᖅᓱᖅᑎᑦᑎᖔᑲᐃᓐᓇᕐᓂᐊᖅᑐᖓ. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ 
ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 205- 3(2): ᖃᑦᓰᓐᓇᐅᓛᒥᒃ 

ᐃᑲᕐᕋᖅᓯᐅᑕᐅᔪᓐᓇᖅᑐᖅ ᓄᓇᕗᒥ 
(ᕋᒻᐴᑦ)(ᐅᑲᓕᖅ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᒃᑲ ᑐᕌᖓᔪᑦ ᒪᓕᒐᓕᕆᔨᒃᑯᓐᓄᑦ, 
ᐊᖓᔪᖅᑳᖅ ᑮᑦ ᐲᑕᓴᓐ. 
 
ᒥᓂᔅᑕ ᖃᐅᔨᒪᒻᒪᑦ, ᑮᓇᐅᔾᔭᒡᓵᖑᕙᑦᑐᑦ 
ᖃᑦᑏᓐᓇᐅᓂᖅᐹᖓᓂ ᓄᓇᕘᒥ ᓴᖅᑭᑕᐅᓯᒪᒻᒪᑦ 
ᐃᖅᑲᓇᐃᔭᖅᑐᓕᕆᓂᒻᒧᑦ ᒪᓕᒐᕐᓂᒃ. ᒥᓂᔅᑕᐅᔪᖅ 
ᕿᒥᕐᕈᖃᑦᑕᕆᐊᖃᕋᓗᐊᕐᖓᑦ ᐊᕐᕌᒍᑕᒫᖑᔪᖅ 
ᒪᓕᒐᓕᐅᖅᑎᓅᖃᑦᑕᕐᓗᓂ. ᑭᓯᐊᓂᓕ ᒐᕙᒪᒃᑯᑦ 
ᐅᓂᒃᑳᓚᐅᖅᓯᒪᖏᑦᑐᑦ ᒪᓕᒐᓕᐅᕝᕕᒻᒧᑦ 2008-ᒥ 
ᒪᐃᖑᑎᓪᓗᒍ.  

ᒥᓂᔅᑕᐅᔪᖅ ᐅᖃᕈᓐᓇᖅᐹ ᓲᒻᒪᑦ ᒪᓕᒐᒥᓂᒃ 
ᒪᓕᓐᖏᒻᒪᖔᑕ ᓴᖅᑮᒍᓐᓇᓛᖅᐸᓗ ᐅᓂᒃᑳᖑᔪᒥᒃ 
ᑕᕝᕙᓂ ᑲᑎᒪᕐᔪᐊᕐᓂᕆᔭᕗᑦ ᐃᓱᓕᓚᐅᖅᑎᓐᓇᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᒪᓕᒐᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᕋᒻᐴᑦ 
ᐊᐱᕆᒻᒪᑦ. ᐄ, ᒪᓕᒋᐊᖃᓪᓚᕆᑦᑕᕗᓂᓛᒃ ᑕᒪᒃᑯᐊ 
ᒪᓕᒐᕆᔭᕗᑦ. ᑖᓐᓇ ᖃᐅᔨᒋᐊᓛᖅᑲᕋ 
ᐅᖃᕝᕕᒋᓛᖅᑐᒍᓗ ᒪᓕᒐᓕᐅᕐᕕᒻᒧᑦ 
ᐅᖃᐅᓯᕆᓛᖅᑐᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᐅᑎᕆᕋᑖᕋᕕᑦ ᑭᒡᒍᑎᔅᓴᖃᓪᓗᑎᑦ. 
 
ᑕᐃᒪᓕ ᑭᖑᓪᓕᖅ ᐊᐱᖅᑯᑎᒋᓂᐊᖅᑕᕋ: ᐅᓪᓗᒥᒥᑦ 
ᑮᓇᐅᔭᓕᐊᖑᔪᓐᓇᖅᑑᖅ ᖃᔅᓰᓐᓇᐅᓂᖅᐹᖓ $10-
ᓚᐅᒻᒪᑦ ᐃᑲᕐᕋᖅ ᐊᑕᐅᓯᕐᒧᑦ. ᑲᓇᓕᒫᒥᑦ 
ᖁᑦᑎᓛᖑᒐᓗᐊᖅ, ᑕᐃᒪᐃᑦᑑᒐᓗᐊᖅᑐᖅ ᑭᓯᐊᓂ 
ᑕᒪᓐᓇ ᐃᖅᑲᐅᒪᒋᐊᖃᖅᑕᕗᑦ ᐊᑭᑐᓂᖅᐹᖑᒻᒪᑕ 
ᒫᓂ. ᒥᓂᔅᑕᐅᔪᖅ ᑖᓐᓇ ᕿᒥᕐᕈᓂᕆᔭᖓ ᑕᔅᓱᒪ 
ᑮᓇᐅᔭᓕᐅᖑᔪᓐᓇᖅᑑᑉ ᐃᓱᒪᒋᐊᕈᓐᓇᕋᔭᖅᐳᖃᐃ 
ᐊᑭᑐᔪᐊᓘᓂᖓᓂᒃ ᓄᓇᕗᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ. ᓄᓇᕘᒥ 
ᐅᖃᐅᓯᖃᖃᑦᑕᕋᑦᑕ ᑕᒪᒃᑯᓂᖓ ᐊᔪᖅᓴᓂᔅᓴᐅᔪᓂᒃ 
ᐊᑭᑐᓂᐅᔪᒥᓪᓗ.  

ᑕᒪᓐᓇ ᐅᖃᐅᓯᐅᖃᑦᑕᓚᐅᒻᒪᑦ 
ᐊᖏᓚᐅᖅᓯᒪᒋᓪᓗᑕ. ᒐᕙᒪᒃᑯᓐᓂᑦ ᑕᐃᒃᑯᐊ 
ᐲᔭᖅᑕᐅᕙᑦᑐᑦ ᑖᒃᓰᔭᕈᑕᐅᕙᑦᑐᑦ 
ᖃᑦᑏᓐᓇᕈᕆᐊᖁᓪᓗᒋᑦ.  
 
ᐃᓄᓕᕆᔨᑐᖃᒃᑯᑦ ᑎᑎᕋᖅᓯᕙᑦᑐᑎᒃ 
ᐊᑭᑐᔪᒻᒪᕆᐊᓘᓂᖓᓂᒃ ᑕᒫᓂ ᓄᓇᕘᒥᑦ. $200-
ᕌᖅᑐᒥᒃ ᑑᑭ ᐊᕿᒡᒋᕐᔪᐊᖅᑕᖃᓚᐅᖅᓯᒪᒻᒥᒻᒪᑦ 
ᐃᒃᐱᐊᖅᔪᒻᒥ ᑕᒻᒪᖅᓯᒪᓂᕋᓚᐅᖅᑑᒐᓗᐊᑦ. 
 
ᐄ, ᑕᒪᒃᑯᐊ ᐃᓱᒪᒋᒋᐊᒃᑲᓂᓪᓚᕆᒃᑲᔭᖅᑕᕗᑦ 
ᐊᑭᑐᔪᐊᓘᓂᖓᓂᒃ ᑕᒫᓂ ᐅᑭᐅᖅᑕᖅᑐᒥ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑭᖑᓪᓕᖅᐹᖅ ᑮᓇᐅᔭᓕᐊᖑᕙᑦᑐᑦ 
ᐃᑲᕐᕋᔅᓯᐅᑕᐅᔪᖅ ᓄᓇᕗᒻᒥ ᐊᖏᓪᓕᒋᐊᓚᐅᖏᒻᒪᑦ 
ᔫᓂ 2008-ᒥ. ᑕᐃᒪᓕᑭᐊᕐᖓᐃ ᒥᓂᔅᑕᐅᔪᖅ ᖃᖓ 
ᓂᕆᐅᑉᐸ ᖃᖓᒃᑯᑦ ᐊᖏᓪᓕᒋᐊᒐᔭᕐᒪᖔᑦ 
ᑮᓇᐅᔾᔭᔅᓵᖑᕙᑦᑐᓄᑦ ᐊᖑᒻᒪᑎᔾᔫᒥᓂᐊᕐᖓᑦ 
ᑕᒪᐅᖓ ᐊᑭᒋᔭᐅᕙᑦᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᑖᓐᓇ ᐊᐱᖅᓱᕐᖓᑦ. 
ᑕᐃᒪᐃᓛᒃ ᐱᔪᓐᓇᖅᓯᑐᐊᕈᒃᑯ 
ᐱᓕᕆᐊᕆᓇᓱᓐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 206 - 3(2): ᓄᑖᖅ ᐋᓐᓂᐊᕕᒃᓴᖅ 

ᐸᓐᓂᖅᑑᒥ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 
ᐊᐱᕆᓂᐊᕐᓂᕋᖅᑲᐅᒐᒪ ᑖᔅᓱᒪ ᐱᔭᕇᖅᓯᒪᔫᑉ 
ᐋᓐᓂᐊᕕᑯᓗᑦᑕ ᓄᓇᑦᑎᓐᓂ ᒥᔅᓵᓄᑦ. 
ᐊᑐᕈᓐᓇᓐᖏᐅᔭᖅᓯᒪᒐᑦᑎᒍ ᐃᓗᓕᒃᓴᖃᖏᐅᔭᕐᖓᑦ 
ᐱᖁᑎᓂᒃ.  
 

ᒥᓂᔅᑕ ᑐᓴᐅᒪᑦᑎᐊᓕᕐᒪᖔᑦ ᖃᖓᒃᑯᑦ ᑖᒃᑯᐊ 
ᐱᖁᑎᑦ ᐸᓐᓂᖅᑑᒧᑦ ᑎᑭᒃᑲᔭᓐᖑᐊᕐᒪᖔᑕ. 
ᓯᕗᓪᓕᖅᐹᒥᒃ ᐊᐱᖅᑯᓯᕆᔪᒪᔭᕋ ᑖᔅᓱᒧᖓ 
ᖃᓂᒪᑦᑕᐃᔨᓕᕆᔨᒃᑯᓐᓄᑦ ᐃᓄᓕᕆᔨᒃᑯᓪᓗ 
ᒥᓂᔅᑑᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, (ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪ ᑖᓐᓇ ᐊᐱᕆᔪᖅ ᖁᔭᓐᓇᒦᒃ. ᑕᐃᒪ 
ᐊᐅᓚᔨᑦᑎᐊᕐᒪᑦ ᑖᓐᓇ ᑭᖑᕙᕆᐊᖃᑦᑕᖅᓯᒪᓂᑰᖕᒪᑦ 
ᐊᒥᓱᑦ ᐱᔾᔪᑎᒋᓪᓗᒋᑦ ᑕᐅᕙᓐᖓᓂᒃ 
ᓴᓇᔭᐅᒋᐊᕐᒪᑦ. ᑕᐃᒃᑯᐊ ᑳᓐᑐᓛᒃᑎᓪᓚᕆᐅᔪᑦ 
ᑭᖑᕙᓯᖃᑦᑕᓚᐅᖅᓯᒪᖕᒪᑕ ᐊᒻᒪ 
ᖃᐅᔨᓴᖅᑕᐅᑎᓪᓗᒍ ᓅᕖᕙ ᑕᐃᒃᑯᐊ 
ᓴᓇᔭᐅᓂᓕᒫᖏᑦ ᖃᐅᔨᓴᖅᑕᐅᓕᕐᒪᑦ 
ᓈᒻᒪᓈᓚᐅᖅᓯᒪᖏᒻᒪᑕ, ᐊᖏᖅᑕᐅᓚᐅᖅᓯᒪᖏᒻᒪᑕ 
substantial completion-ᒋᓂᕋᖅᑕᐅᓲᒥᒃ 
ᐊᑐᕋᒃᓴᐅᓕᕐᒪᖔᑦ.  
 
ᐊᑐᕋᒃᓴᐅᓐᖏᑲᐃᓐᓇᓚᐅᖅᓯᒪᖕᒪᑦ 
ᑭᖑᕙᓯᖃᑦᑕᕐᓂᒃᑯᑦ ᐊᒥᓲᔾᔪᑕᐅᒋᓪᓗᑎᒃ ᓯᕗᓂᐊᓂ 
ᓄᒃᑎᖅᑕᐅᒋᐊᖃᓚᐅᖅᓯᒪᒋᓪᓗᓂ ᕼᐋᒻᓚᒃᑯᓐᓄᑦ, 
ᖄᖓᓃᒃᑲᓐᓂᓚᐅᖅᑐᓂ ᑕᐅᓄᖓ ᐊᑦᑎᖕᓂᖅᓴᒧᑦ. 
ᑕᐃᒃᑯᐊ ᐊᑕᐅᑦᑎᒃᑰᖏᑦᑑᒐᓗᐊᑦ ᑭᓯᐊᓂ ᒫᓐᓇᒧᑦ 
ᐱᔾᔪᑎᒋᓪᓗᒋᑦ ᑕᒪᒃᒥᒃ ᑭᖑᕙᓯᒍᑕᐅᕙᓪᓕᐊᔪᑦ 
ᐊᒥᓱᓐᖑᓐᓂᖅᑰᕐᒪᑕ ᐱᓗᐊᖅᑐᒥᒃ ᑕᐃᓐᓇ ᓅᕖᕙᒥ 
ᑭᖑᕙᓯᑦᑎᐊᓕᕐᒪᑦ ᑕᖅᑮᒃ ᒪᕐᕈᑲᓵᒃ substantial 
completion-ᑖᓕᑕᐃᓐᓇᓚᐅᖅᓯᒪᓪᓗᑎᒃ 
ᔮᓄᐊᕆᓐᖑᖅᐸᓪᓚᐃᑎᓪᓗᒍ.  
 



ᕿᑎᖅᑰ, ᒫᑦᓯ 4, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᒫᓐᓇᒧᑦ ᑎᑭᖦᖢᒍ ᑕᐃᒃᑯᐊ 
ᑭᖑᕙᕈᑎᒋᔭᕗᑦ ᑖᒃᑯᐊ ᐱᖁᑎᑦ. ᑕᐃᒃᑯᐊ 
ᐃᓗᐊᓃᑦᑐᒃᓴᑦ ᐱᖁᑎᑦ CGS-ᑯᓐᓄᑦ tender-
ᑕᐅᓯᒪᓕᖅᑐᑦ ᐊᒻᒪᓗ ᓱᓇᐅᓪᓚᑦᑖᕐᒪᖔᑕ 
ᓇᓗᓇᐃᖅᑕᐅᓯᒪᑦᑎᐊᓕᖅᖢᑎᒃ. ᑕᐃᒃᑯᐊ 2010 
ᐱᒡᒍᑕᐅᔾᔪᐊᖅᑕᐅᓗᑎᒃ ᓂᐅᕕᐊᕆᒍᑦᑎᒍ ᒐᕙᒪᒃᑯᑦ 
CGS-ᑰᖅᑐᑎᒃ ᐅᕙᒍᑦ ᑮᓇᐅᔭᑦᑎᓐᓂᒃ ᐊᑐᖅᖢᑎᒃ. 
ᓂᐅᕕᖅᐸᔾᔪᒃ ᑕᐃᒪ ᐊᒻᒪ ᑕᓚᐴᖏᑦᑕᐅᖅ 
ᐋᖅᑭᒃᓱᖅᑕᐅᕙᓪᓕᐊᓕᖅᖢᑎᒃ 
ᐋᖅᑭᒃᐸᓪᓕᐊᓕᖅᖢᑎᒡᓗ. ᑕᐃᒪ 
ᓂᕆᐅᒃᑲᓗᐊᖅᑐᒍᑦ ᑕᕝᕙᓂ ᐃᐳᕈᒥ 
ᐅᒃᑯᐃᕈᓐᓇᕋᔭᖁᔭᕋᓗᐊᕗᑦ 
ᑭᖑᕙᕆᐊᒃᑲᓐᓂᓐᖏᒃᑯᑦᑕ. ᑭᓯᐊᓂ ᑕᐃᒃᑯᐊ 
ᐱᖁᑎᑦ ᐊᖏᔫᖕᒪᑕ 
ᖃᖓᑕᓲᒃᑰᕈᓐᓇᑦᑎᐊᕐᓂᐊᕋᓗᐊᖅᐹᑦ ᑕᒪᒃᑯᐊ 
ᖃᐅᔨᓴᕆᐊᖃᕐᓂᐊᕋᑦᑎᒍ. 
 
ᑕᐃᒫᓪᓕ ᐅᖃᕈᓐᓇᖅᐳᖓ ᑕᕝᕗᖓ 
ᑭᖑᕙᕆᐊᒃᑲᓐᓂᖁᔪᓐᓃᓪᓚᕆᒃᑕᕗᑦ 
ᐃᖅᑲᓇᐃᔭᕐᕕᖓᓂᓗ ᑕᒫᓂ ᐅᑭᐅᖅ 
ᐊᑐᓕᓵᖅᑎᓪᓗᒍ ᑖᓐᓇ ᐊᔭᐅᕋᓱᐊᖅᖢᒍ 
ᑭᖑᕙᓯᒃᑲᓐᓂᖁᔨᒍᓐᓃᕋᓗᐊᖅᑐᒍᑦ ᑖᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ, ᒥᓂᔅᑕ, ᑭᐅᑦᑎᐊᕋᕕᓐᖓ. ᐃᓛᒃ ᑕᐃᒪ 
ᑖᓐᓇ ᐊᑯᓂᒃ ᐅᑕᖅᑭᒐᑦᑎᒍ ᐊᒻᒪᓗ 
ᐊᐱᖅᑯᑕᐅᔫᒥᔭᐃᓐᓇᓕᖅᑐᓂ ᓄᓇᑦᑎᓐᓂ 
ᑐᓴᐅᑎᑦᑎᒍᑦ, ᓈᓚᐅᑎᑦᑎᒍᑦ 
ᖃᓄᐃᓕᖓᓕᕋᓗᐊᕐᒪᖔᑦ, ᒪᑐᐃᓛᕋᓗᐊᕐᒪᖔᓪᓗ 
ᐊᐱᖅᑯᑕᐅᔫᒥᔭᐃᓐᓇᓕᕐᖓᓂᓛᒃ. ᐊᑕᐅᓯᐅᔪᒥᒃ 
ᑐᑭᓯᖃᑎᒋᑦᑎᐊᒻᒪᕆᒍᒪᒐᒃᑭᑦ ᓄᓇᑦᑎᓐᓂᒥᐅᑕᐃᑦ 
ᑖᒃᓱᒪᓐᖓᓪᓗ ᒥᓂᔅᑕᒥᒃ ᑐᓴᑦᑎᐊᕐᓗᑎᒃ. 
 
ᑕᒪᓐᓇ ᑕᕝᕙᓂ ᑐᑭᓯᔭᕋ ᒪᑐᐃᓛᖅᑐᖅ ᐱᖁᑎᖏᑦ 
ᑎᑭᑐᐊᖅᐸᑕ. ᖃᐅᔨᒃᑲᐃᓴᕋᐃᒍᓐᓇᖅᐸᖃᐃ 
ᓄᓇᑦᑎᓐᓂᒥᐅᑕᕐᓂᒃ ᑐᑭᓯᑐᐊᕈᓂ ᖃᖓᒃᑯᑦ 
ᒪᑐᐃᕈᓐᓇᖅᓯᒐᔭᕐᒪᖔᑦ. ᐱᑕᖃᐅᔪᒪᑦᑎᐊᕐᖓᑕ 
ᓄᓇᑦᑎᓐᓂᒥᐅᑕᐃᑦ ᑖᒃᓱᒥᖓ ᒪᑐᐃᖅᑕᐅᑎᓪᓗᒍ. 
ᐊᒻᒪᓗ ᒪᑐᐃᖅᑕᐅᑉᐸᑦ ᐊᑐᓕᖅᑕᐅᑎᒋᔪᓐᓇᖅᑲᑦ 
ᐱᔪᒪᒐᑦᑎᒍ ᐊᓯᐊᓄᑦ ᐊᐅᓛᖅᑕᕈᓘᔭᖏᓪᓗᑕ 
ᐱᑐᖃᒻᒧᑦ ᐅᑎᖅᑕᖏᓪᓗᑕ 
ᖃᐅᔨᒃᑲᐃᑦᑕᐅᑎᒋᔪᓐᓇᕋᔭᖅᐳᓪᓕᖃᐃ. ᒥᓂᔅᑕᐅᔪᖅ 
ᑖᓐᓇ ᖃᓂᒪᓐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ ᑐᑭᓯᓪᓚᑦᑖᑐᐊᕈᓂ ᐅᓪᓗᖅ 

ᓇᓕᐊᓐᓂᒃ ᑕᕝᕙᓂ ᐊᐃᐳᕈ ᓄᓐᖑᐊᓂᐅᒐᔭᕐᒪᖔᑦ 
ᐅᕝᕙᓘᓐᓃᑦ ᒪᐃᒥᐅᒐᔭᕐᒪᖔᑦ ᑖᓐᓇ 
ᒪᑐᐃᓐᓂᕆᒐᔭᖅᑕᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪ ᑖᓐᓇ ᖁᔭᓐᓇᒦᒃ ᐊᐱᖅᑯᑎᒋᔭᐃᑦ. 
ᐃᒃᐱᒋᑦᑎᐊᖅᑕᕗᑦ ᑕᐃᒃᑯᐊ ᓄᓇᓕᖕᓂ 
ᐊᑯᓂᒋᔭᕗᑦᑕᐅᖅ ᐅᕙᒍᑦ. ᑕᐃᒃᑯᐊ ᐃᓚᖏᑦ 
ᑭᖑᕙᓯᒍᑕᐅᔪᑦ ᐅᕙᒍᑦ 
ᐊᐅᓚᑦᑐᓐᓇᓚᐅᖏᓪᓚᕆᒃᑲᑦᑎᒍ ᑕᐃᑲᓐᖓᑦ 
ᐱᒋᐊᕐᒪᑦ ᑳᑦᑐᕌᒃᑐ ᑕᐅᕙᓐᖓᑦ 
ᑭᖑᕙᓯᖃᑦᑕᐅᔭᖅᖢᓂ ᐱᓕᓚᐅᖅᓯᒪᖕᒪᑦ ᐊᒻᒪ 
ᑕᒫᓂ ᐅᑭᐅᖅ ᑭᖑᕙᓯᒃᖢᑕ ᐊᒥᓱᓄᑦ.  
 
ᑖᓐᓇᓕ ᐱᔾᔪᑎᒋᓪᓗᒍ ᐅᖃᕈᓐᓇᖅᑐᖓ ᐃᒻᒪᖃ 
ᑖᒃᑯᐊ ᖃᒡᓕᑐᐊᖅᐸᑕ ᑕᐃᒃᑯᐊ ᐱᖁᑎᑦ 
ᑎᑭᓴᖅᑕᐅᔪᑦ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ tender-ᑕᐅᓂᐅᔭᕐᖓᑕ, 
ᐱᒡᒍᓱᐊᔾᔭᐅᖅᑕᐅᔪᑦ. ᓇᓗᓇᕈᓐᓃᑐᐊᖅᐸᑕ 
ᐱᔭᐅᓯᒪᓂᖏᑦ ᑕᐃᒃᑯᐊ 
ᐊᑯᓂᐅᑕᑑᓗᐊᓚᖓᓕᕐᒪᑕ. ᑎᑎᕋᕈᓐᓇᓚᖓᕗᖓ 
ᒪᐃᔭᑦᓯᓐᓄᑦ ᐊᒻᒪ ᐃᓕᖕᓄᑦ ᐅᕙᓂ 
ᐅᒃᑯᐃᕈᓐᓇᖅᓯᓂᐊᖅᐸᓪᓚᐃᕘᓂᐊᖅᐳᖓ ᑕᐃᒃᑯᐊ 
ᓇᓗᓇᐃᖅᐸᓪᓕᐊᓕᑐᐊᕈᑦᑎᒍ ᐱᒡᒍᓱᐊᔾᔭᐅᔪᑦ 
ᐱᐊᓂᒃᑕᐅᒃᐸᑕ ᑖᓐᓇ ᐱᔭᕆᐊᑐᓛᖑᓂᐅᔭᓕᕐᒪᑦ. 
ᑕᐃᒪᐃᑎᓪᓗᒍ ᑕᐃᒃᑯᓂᐊ ᐅᓂᒃᑳᑦᑎᐊᖅᓯᒪᔪᓂᒃ 
ᑎᑎᕋᕐᕕᒋᓚᖓᕙᑦᓯ. 
 
ᐊᒻᒪ ᑕᕝᕙᓂ ᑐᓴᕐᓂᕈᑦᑕ ᓯᕗᓂᐊᓂ ᑲᑎᒪᕕᐅᑉ 
ᐃᓗᐊᓂ ᓂᓪᓕᑲᓐᓂᕈᓐᓇᓚᖓᓪᓗᖓᓗ. 
ᖃᐅᔨᒪᒐᒪᓗ ᑕᐃᒃᑯᐊ ᒪᐃᔭᐅᔪᑦ ᑐᓴᕈᒪᓪᓚᕆᖕᒪᑕ. 
ᐅᕙᖓᑦᑕᐅᖅ ᑐᓴᐅᒪᑎᑦᑐᒪᓪᓗᒋᑦ ᑕᒪᓐᓇ 
ᐋᖅᑭᒃᐸᓪᓕᐊᓕᖅᐸᑦ ᐅᖃᐅᑎᒃᑲᓐᓂᓚᖓᕙᑦᓯ 
ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒍᑦ) 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 207 - 3(2): ᖃᓄᐃᓕᖓᓂᖓ 

ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ ᓄᓇᓕᓐᓂ 
ᐃᑳᕈᑎᓄᑦ ᐊᖅᑯᑎᓄᓪᓗ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᒃᑲ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ. ᑖᒃᑯᐊ ᑲᒪᖃᑦᑕᕐᖓᑕ 
ᒐᕙᒪᒃᑯᑦ ᓄᓇᓖᑦ ᓯᓚᑖᓄᑦ ᐊᑐᕆᐊᖑᔪᓂᒃ. 
 
ᕕᕝᕗᐊᕆ 24-ᒥ ᒐᕙᒪᑐᖃᒃᑯᑦ ᐅᖃᓚᐅᕐᖓᑕ 
ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ 
ᑭᒡᒐᖁᑎᒋᔭᖓᑦ ᐊᑐᐃᓐᓇᖃᑦᑎᑦᑎᓂᐊᕐᖓᑦ $1.3 
ᒥᓕᐊᓐ ᓄᓇᕗᑦ ᒐᕙᒪᒃᑯᖏᓐᓄᑦ 
“ᓴᓇᔾᔪᑕᐅᓂᐊᖅᑐᓂᒃ ᓄᓇᓕᓐᓂ ᐊᑐᕆᐊᖑᔪᓂᒃ  
ᓯᓚᑖᓄᑦ ᐅᕝᕙᓘᓐᓃᑦ ᐃᑳᕈᑎᐅᔪᓂᒃ.” 
ᐊᖏᖅᑕᐅᓚᐅᖅᑐᑦ ᓴᓇᒋᐊᓛᕐᓂᖓᓄᑦ ᑕᐃᑲᓂ 
ᖃᐅᓱᐃᑦᑐᒥ. ᒐᕙᒪᑐᖃᒃᑯᓪᓗ ᐅᖃᓚᐅᖅᑐᑎᒃ 
ᑕᐃᒃᑯᐊ “ᓴᓇᒋᐊᕈᒫᓐᓂᐊᖅᑐᑎᒃ ᐊᐅᔭᖓᓂᒃ 
2010.” 
 
ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑳ ᖃᓄᖅ 
ᐊᑭᖃᓛᕐᒪᖔᑦ ᖃᐅᓱᐃᑦᑐᒥᒃ ᐱᓕᕆᐊᕐᖑᓛᖅᑐᖅ 
ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᓃᓐᖔᖅᑐᑦ ᑮᓇᐅᔭᑦ 
ᖃᖓ ᐱᔭᐅᓛᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎᐅᔪᖅ 
ᐊᐱᕆᒻᒪᑦ. $500,000-ᓂᒃ ᓴᓂᕐᕙᐃᓯᒪᔪᒍᑦ 
ᐊᑭᑐᔪᖅᑐᕈᑎᓃᓐᖔᖅᑐᓂᒃ ᐊᓯᐊᓄᑦ ᐱᓕᕆᐊᕐᒧᑦ 
ᑐᕌᖅᑕᐅᓯᒪᔪᑦ ᑕᐃᒪᐃᑉᐸᓚᐅᖏᒃᑲᓗᐊᕐᖓᑦ. 
 
ᓇᓗᓇᓐᖏᓚᖅ ᖁᕕᐊᑦᑐᒍᑦ ᒐᕙᒪᑐᖃᒃᑯᑦ 
ᐃᑲᔪᓐᖑᐊᑕᖅᓯᓇᖅᓯᒪᒻᒪᑕ ᑕᒪᒃᑯᓄᖓ 
ᓄᓇᓕᓐᓄᑦ ᑐᕌᖓᔪᓂᒃ $1.3 ᒥᓕᐊᓐᑲᓐᓂᐅᔪᓂᒃ. 
ᓴᓇᔪᓐᓇᖅᓯᓂᐊᕋᑦᑕ ᓄᓇᓕᓐᓂ ᓯᓚᑖᓅᖓᔪᓂᒃ 
ᐊᑐᕆᐊᖑᔪᓂᒃ ᐅᕝᕙᓘᓐᓃᑦ ᐃᑳᕈᑎᓂᒃ 
ᓴᓇᒋᐊᕈᑕᐅᓂᐊᖅᑐᓂᒃ. ᖃᐅᓱᐃᑦᑐᒥᓕ 
ᐱᓕᕆᐊᖑᔪᖅ ᖃᐅᔨᒪᓪᓚᑦᑖᖏᑦᑕᕋᓗᐊᕋ ᑭᓯᐊᓂ 
ᑐᒃᓯᕋᐅᑕᐅᔪᓂᒃ ᐱᖃᑦᑕᕋᑦᑕᐃᓛᒃ 
ᐊᑐᕆᐊᓕᐅᕈᑕᐅᒍᒪᔪᓂᒃ ᓯᓚᑖᓄᑦ ᓄᓇᓕᐅᔪᑦ. 
ᓯᕗᓪᓕᐅᑐᐃᓐᓇᖅᑐᑦ ᐊᖏᖅᐸᑦᑐᒋᑦ ᑕᐃᒪᓗ. ᐄ, 
ᓂᕈᐅᑦᑐᒍᑦ ᑐᒃᓯᕋᕐᕕᐅᑲᓐᓂᓛᓐᓂᑎᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓕᖅᐸᓪᓚᐃᒐᒪ ᒐᕙᒪᑐᖃᒃᑯᑦ ᐅᖃᓚᐅᖅᓯᒪᒻᒪᑕ  
ᑖᓐᓇ ᓴᖅᑭᓂᐊᕐᓂᕋᑦᑐᒍ ᑭᓯᐊᓂ ᒥᓂᔅᑕᐅᔪᖅ 
ᐅᖃᕈᓐᓇᖏᓚᖅ ᖃᖓᐅᓛᕐᒪᖔᑦ ᖃᑦᑎᐅᒪᖔᑕᓗ. 
ᐊᐱᕆᓂᐊᖅᑲᐅᒐᓗᐊᕋᒃᑯᓖᓛᒃ ᖃᓄᖅ 
ᐊᖏᖅᑕᐅᓚᐅᕐᒪᖔᑕ. ᑕᐃᒪᓖ ᐅᖃᑉᐹ ᕼᐋᒻᓚᒃᑯᑦ 
ᑖᒃᑯᓂᖓ ᐱᒋᐊᖅᓯᒪᒻᒪᑖ ᑐᒃᓯᕋᖅᓯᒪᓪᓗᑎᒃ 
ᑐᒃᓯᕋᐅᑎᓕᐅᕆᐊᖃᖅᑳᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ.. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᒪᓐᓇ ᐃᓕᖅᑯᓯᐅᒐᔪᑉᐸᑦᑐᖅ 
ᓄᓇᓕᐅᔪᑦ ᑐᒃᓯᕋᖅᑐᑎᒃ ᑕᕝᕗᖓ ᐅᕙᑦᑎᓐᓄᑦ 
ᐊᑐᕆᐊᕐᓂᒃ ᓯᓚᑖᓅᖓᔪᓂᒃ ᓄᓇᓕᑦ. 2009-
2010, 13-ᖑᔪᑦ ᓄᓇᓖᑦ ᑮᓇᐅᔭᖃᑦᑎᑕᐅᓚᐅᖅᑐᑦ  
$500,000-ᓂᒃ ᑲᑎᑦᑐᒋᓂᓛᒃ ᐊᒻᒪᓗ ᖃᐅᓱᐃᑦᑐᖅ 
ᐃᓚᒋᔭᐅᓚᐅᖅᑐᓂ, $20,000-ᓂᒃ ᐱᓚᐅᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒐᕙᒪᑐᖃᒃᑯᑦ ᐅᖃᓚᐅᖅᓯᒪᒻᒪᑕ ᐃᑳᕈᑎᓄᒡᒎᖅ 
ᓄᓇᓕᓐᓂ ᐱᓕᕆᐊᖑᓂᐊᖅᑐᑦ ᑕᓪᓕᒪᓂ 
ᓄᓇᓕᓐᓂ ᓴᖅᑮᒐᔭᕐᖓᑕ 46-ᓂᒃ 
ᐃᖅᑲᓇᐃᔭᑲᐃᓐᓇᕋᔭᖅᑐᓂᒃ ᕿᓚᒥᐅᒐᓗᐊᖅ 
ᓄᓇᕗᒻᒥᐅᑕᐅᔪᓄᑦ. ᒥᓂᔅᑕᐅᔪᖅ ᐅᖃᕈᓐᓇᖅᑳ 
ᖃᑦᑎᐅᔪᓂᒃ ᐃᖅᑲᓇᐃᔮᓂᒃ ᓴᖅᑮᓛᕐᒪᖔᑦ 
ᖃᐅᓱᐃᑦᑐᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᓐᖏᑦᑐᖓ ᖃᑦᑎᓪᓚᕆᐅᒻᒪᖔᑕ.  

ᐅᖃᖅᑕᐅᓯᒪᔪᔅᓴᐅᒻᒥᔫᒐᓗᐊᖅ ᑭᓯᐊᓂ 
ᑕᑯᓪᓚᕆᓚᐅᖏᓇᒃᑭᑦ ᖃᑦᑎᓪᓚᕆᐅᓛᕐᒪᖔᑕ 
ᐃᖅᑲᓇᐃᔮᖑᒐᔭᖅᑐᑦ ᑕᒪᒃᑯᓂᖓ ᐃᓛᒃ 
ᓴᓇᖃᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐅᐃᒍᒋᐊᕈᑏᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᓗ ᐃᒫᒃ ᐅᖃᓚᐅᖅᓯᒪᒐᓗᐊᕐᖓᓂᓛᒃ 
ᑐᓴᒐᔅᓴᐅᔪᓂ. ᒥᓂᔅᑕᐅᔪᖅ ᐊᖏᕈᓐᓇᖅᑳ 
ᑲᑎᒪᓂᕗᑦ ᓄᖅᑲᓚᐅᖅᑎᓐᓇᒍ ᖃᑦᑎᓂᒃ 
ᑮᓇᐅᔭᖃᑦᑎᑦᑎᓛᕐᒪᖔᑦ ᐊᒻᒪᓗ ᖃᖓ 
ᐱᒋᐊᕋᔭᕐᒪᖔᑕ ᓇᓕᐊᓪᓗ ᐃᖅᑲᓇᐃᔮᑦ 
ᐱᔭᐅᒐᔭᕐᒪᖔᑕ ᑕᕝᕙᓂ ᓄᓇᓕᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒪᐃᒍᓐᓇᓛᖅᑐᖓ ᑕᒪᒃᑯᐊ 
ᑐᑭᓯᓯᒪᓕᑐᐊᕈᒃᑭᓐ ᐊᑐᐃᓐᓇᕈᖅᑎᒍᓐᓇᓛᖅᑕᒃᑲ 
ᑕᒪᒃᑯᐊ ᑕᐃᒃᓱᒧᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 208 - 3(2): ᐃᑯᒻᒪᖅᑯᑎᓄᑦ 

ᐊᑭᖏᓐᓄᑦ ᕿᒥᕐᕈᔩᑦ ᐃᓱᒪᓕᐅᕐᓂᕆᔭᖓᑦ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 
ᐊᑭᑐᔪᖅᑐᕈᑎᓄᑦ ᐱᓇᓱᐊᒐᖏᓐᓂᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᒥᓂᔅᑕᐅᔪᖅ ᑖᒃᑯᓄᖓ ᖃᐅᒻᒪᖅᑯᑎᓄᑦ ᐊᑭᖏᓐᓄᑦ 
ᕿᒥᕐᕈᔨᐅᔪᑦ ᑲᑎᒪᔨᐅᔪᓄᑦ ᒥᓂᔅᑕᐅᔪᖅ ᑕᒑᖅ ᑰᓕ 
ᐊᐱᕆᔪᒪᓕᕐᒥᔭᕋ. 
 
ᑖᓐᓇ ᒥᓂᔅᑕᐅᔪᖅ ᑐᓴᖅᓯᒪᔪᔅᓴᐅᓕᕐᖓᑦ ᑖᒃᑯᐊ 
ᖁᓪᓕᖅ ᖃᐅᒻᒪᖅᑯᑎᓕᕆᔩᑦ ᐃᓇᑦᑎᓯᒪᒻᒪᑕ ᓄᑖᒥᒃ  

ᐊᓪᓚᕕᒻᒥᒃ ᓴᓇᔪᒪᓪᓗᑎᒃ ᑕᒫᓂ ᐃᖃᓗᓐᓂ. 
ᑖᓐᓇᓗ ᒪᑐᕕᔅᓴᖃᑦᑐᓂ ᐃᓇᑦᑎᔾᔪᑎ ᒫᑦᓯ 30-ᒥ.  
 
ᑖᒃᑯᐊ ᒪᓕᒐᐃᑦ ᑕᑯᓐᓈᖅᑐᒋᑦ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐃᒫᒃ ᑖᒃᑯᐊ 
ᐊᐱᕆᖅᑳᕆᐊᖃᕐᖓᑕ ᒥᓂᔅᑑᔪᒥᒃ ᓇᓕᐊᑐᐃᓐᓇᖅ 
ᐊᑭᑐᔪᒥᒃ ᓴᓇᓂᐊᖅᑲᑦ ᐊᒻᒪᓗ ᑖᓐᓇ ᒥᓂᔅᑕᐅᔪᖅ  
ᐃᓇᑕᐅᒍᓐᓇᕆᓪᓗᓂ ᖃᐅᒻᒪᖅᑯᑎᓕᕆᔨᒃᑯᓐᓄᑦ 
ᐊᑭᒃᓴᖏᓐᓂᒃ ᑕᒪᓐᓇ ᑲᔪᓯᓚᐅᖏᓐᓂᖓᓂ. 
 
ᐅᖃᖅᑎᑦᑎᔩ, ᑖᓐᓇ ᐊᑭᑐᔪᑲᓪᓚᐅᓂᐊᖅᐸᓚᐃᒻᒪᑦ 
ᐊᓪᓚᕕᒃᓴᖅ ᓴᓇᔭᐅᓂᐊᖅᑐᖅ. ᑖᓐᓇ ᒥᓂᔅᑕᐅᔪᖅ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐊᑭᒃᓴᖏᓐᓂᒃ 
ᕿᒥᕐᕈᔨᓄᑦ ᐊᐱᕆᔪᒪᔭᕋ ᐃᓇᑕᐅᓯᒪᓚᐅᕐᒪᖔᑦ 
ᖃᐅᔨᓴᖁᔭᐅᓪᓗᓂ ᑕᒪᑐᒪ ᒥᒃᓵᓄᑦ, ᐋᒡᒐ 
ᐃᓛᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐆᒪᖅᑯᑎᓕᕆᓂᕐᒧᑦ ᕿᒥᕐᕈᓂᕐᒧᑦ 
ᑲᑎᒪᔨᓄᑦ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᖁᔭᓐᓇᒦᒃ, ᐊᐱᕆᕋᑖᕐᒪᑦ ᐊᒻᒪᓗ ᑕᐃᒃᑯᐊ 
ᑐᓴᖅᑕᐅᓯᒪᓪᓗᑎᒃ 
ᐅᓂᒃᑳᖅᑕᐅᓯᒪᒐᓚᖃᑦᑕᖅᐸᓪᓚᐃᓚᐅᖅᖢᑎᒃ 
ᑐᓴᒐᒃᓴᒃᑯᑦ. 
 
ᑭᓯᐊᓂ ᓯᕗᓪᓕᖅᐹᒥᒃ ᖃᐅᔨᒪᖁᔨᔪᖓ ᑲᑎᒪᔩᑦ 
ᑕᕝᕙᓂ ᑖᒃᑯᐊ URRC ᓲᕐᓗ ᑕᓕᒃᑎᓐᓂᒃ 
ᐅᖓᓯᓐᓂᖅᓴᐅᒋᐊᖃᕐᒪᑕ, independent-
ᓚᕆᐊᓘᒻᒪᑕ. ᐃᒪᐃᓕᐅᓚᖓᓂᖏᓐᓂᒃ ᒥᓂᔅᑕ 
ᐅᖃᕐᓂᖅ ᐊᔪᕐᒪᑦ. ᑐᓴᐅᒪᔪᖓ ᑭᓯᐊᓂ ᑕᐃᒃᑯᐊ 
ᑐᓂᔭᐅᓯᒪᔪᑦ ᐊᑕᐅᓯᐅᕙᓪᓚᐃᓐᖏᑦᑐᒥᒃ 
ᖃᐅᔨᓴᕆᐊᖃᖅᑕᖏᓐᓂᒃ ᑕᐃᒃᑯᐊ advise-
ᒋᐊᖃᖅᖢᑎᒡᓗ ᐃᑯᒻᒪᖅᑯᑎᓕᕆᓂᕐᒧᑦ ᒥᓂᔅᑕᐅᔪᒥᒃ 
ᑖᒃᑯᓂᖓ ᖁᓪᓕᖅ ᖃᓄᖅ ᐱᓂᐊᕐᒪᖔᕐᒥᒃ. 
ᑭᓯᐊᓂᓕ ᒫᓐᓇ ᐅᖃᕈᓐᓇᖅᑐᖓ ᑕᐃᒃᑯᐊ  
ᑎᒍᒃᓴᐸᓪᓕᐊᔪᑦ ᐃᖅᑲᖅᓴᖅᐸᓪᓕᐊᔪᑦ 
ᖃᓄᐃᓕᐅᖅᐸᓪᓕᐊᔪᒡᒎᖅ ᑖᓐᓇ ᐱᔾᔪᑎᒋᓪᓗᒍ 
ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔭᖏᑦ.  
 
ᑭᓯᐊᓂ ᐃᒪᐃᓕᐅᓚᖓᓂᖏᓐᓂᒃ ᒫᓐᓇ 
ᒥᓂᔅᑕᐅᑎᓪᓗᖓ ᐅᖃᕐᓂᖅ ᐊᔪᖅᑐᖓ. 
ᐃᓛᒃᑰᖓᔪᐊᓘᖕᒪᑕ ᑕᐃᒃᑯᐊ ᑭᓯᐊᓂ 
ᐅᑦᔨᕈᓱᑦᑎᐊᖅᑐᑦ ᑕᐃᒃᑯᐊ ᑐᓂᔭᐅᕙᓪᓕᐊᒐᒥᒃ 
ᑖᒃᓱᒪ ᐊᐱᖅᑯᑎᒋᔭᖅᐱᑦ ᒥᒃᓵᓄᑦ. ᖁᔭᓐᓇᒦᒃ.  
 



ᕿᑎᖅᑰ, ᒫᑦᓯ 4, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

ᐃᒡᓗᖃᑦᑎᐊᕐᓂᖅ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᐊᐃᑉᐸᕆᖅᑲᐅᔭᖓᐃᓛᒃ 
ᖃᐅᔨᒋᐊᖅᑕᐅᓂᐊᖅᑲᐅᒻᒪᑦ ᒥᓂᔅᑕᐅᔪᒧᑦ. ᐄ, 
ᑖᓐᓇᓗ ᖃᓄᐃᒋᓇᒍ ᐅᖃᐅᓯᕆᖅᑲᐅᔭᐃᑦ. 
ᓄᑖᖑᔪᕐᓕ ᐊᐱᖅᑯᑎᒍᑦ ᑖᒃᓱᒧᖓᑦᓴᐃᓐᓇᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᒥᒃ.  
 
ᐅᖃᖅᑏ, ᑐᓴᖅᐸᒻᒥᒐᑦᑕ ᐊᔪᓐᓇᑐᖅᓯᐅᕈᔪᖅᑐᑦ 
ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑖᕆᐊᔅᓴᖅ 
ᐱᔾᔪᑎᒋᓪᓗᒍ ᐃᓪᓗᑭᔅᓱᕐᓂᖏᓐᓄᑦ ᓄᓇᓕᓐᓂ. 
ᑕᒪᓐᓇᓗ ᓱᓕᓪᓗᓂ ᑕᒫᓂ ᓄᓇᕗᑦᒥ. ᑕᒪᒃᑯᐊ 
ᐊᑕᐅᓯᕐᒥᒃ ᑲᑐᔾᔨᒋᐊᖃᓲᖑᔪᑦ ᓄᓇᓕᓐᓂ. 
ᐱᓗᐊᖅᑐᒥᒃ ᓄᓇᓕᓐᓂ ᒥᑭᓂᖅᓴᐅᔪᓂ, 
ᑰᒑᕐᔪᒃᑎᑐᑦ.  
 
ᒥᓂᔅᑕᒧᑦ ᐊᐱᖅᑯᑎᒋᔪᒪᔭᕋ: ᓇᓗᓇᐃᖅᓯᒍᓐᓇᖅᑲ 
ᖃᓄᖅᑑᕋᓱᒻᒪᖔᑕ ᑕᒪᒃᑯᐊ 
ᐃᓪᓗᖃᑦᑎᐊᖃᑦᑕᕈᓐᓇᕐᓂᐊᕋᓗᐊᕐᒪᖔᑕ 
ᐃᓕᓴᐃᔨᐅᔪᑦ ᓄᓇᕗᒻᒥ ᓄᓇᓕᓐᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ 
ᐊᐱᖅᑯᑎᒋᓵᖅᑕᐃᑦ. ᐅᓇ ᓇᓗᓇᐃᕌᓪᓚᓚᐅᕐᓗᒍ 
ᓯᕗᓪᓕᕐᒥ, ᐃᓕᓴᐃᔨᑦ ᐃᒡᓗᒃᓴᖏᓐᓂᒃ ᑖᒃᑯᓄᖓ 
ᐃᒡᓗᓕᕆᔨᒃᑯᓐᓄᑦ, ᐃᒡᓗᓕᕆᔨᕐᔪᐊᒃᑯᓐᓄᓪᓗ 
ᑲᒪᒋᔭᐅᓲᖑᖕᒪᑕ. ᐃᓕᓐᓂᐊᖅᑐᓕᕆᔨᒃᑯᓪᓕ  

ᑕᕝᕘᓇ ᑲᒪᓲᖑᖏᒻᒪᑕ ᐃᓕᓴᐃᔨᓂᒃ 
ᐃᒡᓗᖃᖅᑎᑦᑎᓂᕐᒧᑦ.  
 
ᑭᓯᐊᓂ ᖃᐅᔨᒪᑦᑎᐊᖅᑐᒍᑦ 
ᐊᑲᐃᓪᓕᐅᕈᑕᐅᖃᑦᑕᕐᒪᑕ ᐃᒡᓗᑭᒃᓴᓗᐊᕐᓃᑦ 
ᐃᓕᓴᐃᔨᓄᑦ. ᑖᒃᑯᐊ ᒫᓐᓇ 
ᖃᓄᖅᑑᕈᑎᒋᓇᓱᐊᖅᑕᕗᑦ ᐊᒻᒪᓗ ᑖᒃᑯᐊ 
ᐃᒡᓗᓕᕆᔨᒃᑯᓂᓛᒃ, ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ 
ᑎᑎᖅᑲᑎᒍᑦ ᑎᑎᕋᕐᕕᒋᓯᒪᔭᕗᑦ  
ᐃᓱᒫᓘᑎᒋᔭᑦᑎᓐᓂᒃ ᓄᓇᓕᑦ ᐃᓚᖏᓐᓂᒃ 
ᐱᓗᐊᕐᓂᖅᓴᐅᖕᒪᑕ ᐃᓚᖏᑦ. 
 
ᑖᓐᓇᑐᐃᓐᓇᖅ ᑭᐅᔪᓐᓇᖅᐸᕋ ᐃᒡᓗᓕᕆᔨᕐᔪᐊᒃᑯᑦ 
ᐃᓪᓗᓕᕆᔨᒃᑯᑦ ᒥᓂᔅᑕᖓᓐ ᑕᒪᑐᒥᖓ 
ᐱᓕᕆᖃᑎᒋᓇᓱᐊᖅᑕᕗᑦ ᐊᒻᒪᓗ 
ᖃᓄᖅᑑᒃᑲᓐᓂᕋᓱᐊᖅᖢᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ 
ᖁᔭᓐᓇᒦᖅᐸᕋ ᒥᓂᔅᑕ. ᒥᓂᔅᑑᖃᐃ ᐃᓚᒋᐊᕈᑎᒐ 
ᓯᕗᓪᓕᖅᐹᒥᒃ, ᒥᓂᔅᑑᖃᐃ ᐅᖃᐅᑎᒍᓐᓇᖅᐹᑎᒍᑦ 
ᐆᒪ ᐃᓪᓘᑉ ᐃᓗᐊᓂ ᑕᐃᒪ ᑕᒪᒃᑯᐊ ᓴᓇᔪᓐᓇᖅᑐᑦ 
ᓴᓇᔪᒃᓴᐃᑦ ᓴᖅᑭᑕᐅᓪᓚᑦᑖᕐᓂᐊᓵᖅᑎᓪᓗᒋᑦ 
ᓴᓇᑎᑕᐅᓂᐊᓵᖅᑎᓪᓗᒋᑦ ᑐᓴᖅᑎᑦᑎᔪᓐᓇᖅᐱᓰ 
ᐃᓪᓗᒃᓴᖃᓕᕐᒪᖔᑕ. ᑕᒪᒃᑯᐊ 
ᐃᓕᓐᓂᐊᖅᑎᑦᑎᔨᐅᒃᑲᓐᓂᕐᓂᐊᖅᑐᐃᑦ ᐊᒻᒪᓗ 
ᖁᔭᓐᓇᒦᖑᓪᓗᓂ ᐃᓕᓐᓂᐊᖅᑎᑦᑎᔩᑦ 
ᓴᖅᑭᑕᐅᒃᑲᓐᓂᕐᓂᐊᕐᒪᑕ. 
ᐃᓪᓗᒃᓴᖃᖏᓪᓚᑦᑖᕈᓐᓇᕐᓂᐊᕋᓗᐊᖅᐹᑦ 
ᓴᓇᔭᖅᑖᓂᐊᓵᕐᓗᑎᒃ? ᐃᓪᓗᒃᓴᖃᓕᓐᖏᑉᐸᑕ ᓇᐅᒃ 
ᒪᓕᒐᕐᔪᐊᑉ ᐃᓗᐊᓂ ᑖᓐᓇ ᐊᑐᖅᑑᔮᕋᔭᓐᖏᒻᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓱᒪᒐᓗᐊᖅᑐᒍᑦ ᑖᒃᑯᐊ 
ᐃᖅᑲᓇᐃᔭᖅᑎᑖᖑᓂᐊᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓲᕐᓗ ᐃᓐᓇᐃᑦ  

ᐃᓕᓐᓂᐊᕐᕕᖕᒥ ᐃᓄᒃᑐᑦ ᐃᓕᓴᐃᔩᓪᓗ, 
ᐃᓅᓯᓕᕆᔨᐅᔪᓪᓗ ᐊᒻᒪᓗ ᑕᒪᒃᑯᐊ ᑎᑎᕋᖅᑏᑦ 
ᑕᕝᕙᓂ ᓄᓇᖃᖅᑐᓂ 
ᐱᓇᓱᖕᓂᖅᓴᐅᖃᑦᑕᕋᑦᑕᐅᒐᓗᐊᖅ.  
 
ᑕᕝᕙᓂ ᓄᓇᖃᖅᐸᑦ ᑖᒃᑯᐊ ᑕᕝᕙ 
ᓂᕈᐊᖅᑕᐅᓂᖅᓴᐅᖃᑦᑕᕐᒪᑕ ᓄᓇᒋᔭᐅᔪᒧᑦ 
ᐃᓐᓇᕆᔭᐅᓂᐊᖅᑐᓪᓗ. ᐃᒪᓐᓇ ᓄᓇᓕᐅᑉ 
ᐊᓯᖔᖓᓂᒃ ᕿᓂᓗᐊᔾᔮᓐᖏᑦᑐᒍᑦ ᓇᓗᓇᓐᖏᑦᑐᖅ 
ᓲᕐᓗ ᐃᓐᓇᕐᒥᒃ ᐃᓕᓐᓂᐊᕐᕕᐅᑉ ᐃᓗᐊᓂ 
ᐃᓕᓴᐃᔨᐅᓂᐊᖅᑐᒥᒃ ᓄᓇᖅᑲᑎᒋᔭᐅᔪᒥᒃ 
ᐱᐅᒋᓂᖅᓴᐅᓇᔭᕋᑦᑕ ᑖᓐᓇ ᐱᔾᔪᑎᒋᓪᓗᒍ ᑖᓐᓇ 
ᐃᒡᓗᖃᖅᐸᒌᕈᓐᓇᖅᑑᒐᓗᐊᖅ.  
 
ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓ 
ᑐᑭᓯᒋᐊᒃᑲᓐᓂᑦᑎᐊᕐᓂᐊᖅᐸᕋ 
ᐊᑲᐃᓪᓕᐅᕈᑎᐅᒻᒪᕆᖕᒪᖔᑦ ᐊᒻᒪᓗ 
ᐊᑲᐃᓪᓕᐅᕈᑕᐅᓂᐊᓐᖑᐊᕐᒪᖔᑦ ᐃᓕᓴᐃᔨᑦ 
ᑕᒪᒃᑯᐊ ᐅᓄᖅᓯᕙᓪᓕᐊᓕᖅᑎᓪᓗᒋᑦ. ᑕᒪᒃᑯᐊ 
ᐃᒡᓗᒃᓴᒧᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᑲᒪᒋᔭᐅᔫᒐᓗᐊᑦ 
ᑭᓯᐊᓂ ᐃᓱᒫᓗᒋᖕᒥᒐᑦᑎᒍᑦ ᐃᓕᓴᐃᔨᖃᑦᑎᐊᕈᒪᒧᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ 
ᖁᔭᓐᓇᒦᖅᐸᕋ ᐊᖓᔪᖅᑳᖅ ᓗᐃ ᑕᐹᕐᔪᒃ. ᑕᒪᓐᓇ 
ᐊᑲᐃᓪᓕᐅᕈᑕᐅᓂᐊᕐᒪᖔᖅ ᐃᒡᓗᖃᕐᓂᖏᓐᓂᖅ 
ᐃᓱᒪᒋᒻᒪᒍ. ᐊᐱᕆᔪᒪᕙᕋᓕ ᑕᒪᓐᓇ 
ᐃᒡᓗᖃᓐᖏᓂᖅ ᐃᓕᓴᐃᔨᒃᑯᓐᓄᑦ 
ᐊᑲᐃᓪᓕᐅᕈᑕᐅᒋᐊᕐᓂᕐᒪᑦ ᖃᐅᔨᒪᕙᐅᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖃᐅᔨᒪᑦᑎᐊᖅᑕᕗᑦ ᓄᓇᓖᑦ  
ᐅᖃᖅᑲᐅᒐᒪ ᓄᓇᓖᑦ ᐊᔾᔨᒌᓐᖏᒻᒪᑕ. ᓄᓇᓖᑦ 
ᐊᑲᐃᓪᓕᐅᕐᓂᖅᓴᒻᒪᕆᐅᓪᓗᑎᒃ ᐃᓚᖏᓐᓂᒃ.  
 
ᑕᒪᒃᑯᐊ ᐃᒡᓗᖃᐅᑕᐅᕙᒃᑐᑦ ᑕᒪᓐᓇ 
ᑎᑎᕋᐅᑎᒋᓯᒪᔭᕗᑦ ᐊᒻᒪᓗ ᑕᒪᓐᓇ 
ᖃᓄᖅᑑᕈᑎᒋᒃᑲᓐᓂᕋᓱᐊᕐᓂᐊᖅᑕᕗᑦ, 
ᑭᓯᐊᓂᑦᑕᐅᖅ ᐃᒡᓗᓕᕆᔨᒃᑯᑦ ᑖᒃᑯᐊ ᑲᒪᒻᒪᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐃᒡᓗᖃᖅᑎᑕᐅᔭᕆᐊᖃᕐᓂᖏᓐᓂᑦ 
ᐃᒡᓗᓕᕆᔨᕐᔪᐊᒃᑯᓐᓄᓪᓗ ᑲᒪᒋᔭᐅᖕᒪᑦ 
ᐃᒡᓗᓕᕆᓂᖅ. ᑕᐃᒪᓐᓇ ᑭᐅᔪᓐᓇᑐᐃᓐᓇᖅᐸᕋ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᔭᓐᓇᒦᖅᐸᕋ ᒥᓂᔅᑕ. ᐊᒻᒪᓗ 
ᑐᓴᐅᒪᑎᑕᐅᖅᑰᖅᑑᒐᓗᐊᖅ, ᑕᒻᒪᖦᖤᕐᓂᐊᕋᒪ, 
ᑐᓴᐅᒪᑎᑕᐅᕚ ᑰᒑᕐᔪᒻᒥ ᐃᓕᓐᓂᐊᖅᑎᑦᑎᔩᑦ 
ᐃᒡᓗᒃᓴᕐᒥᒃ ᐊᒥᒐᖅᓴᖅᑐᐊᓘᖕᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑕᒪᓐᓇ 
ᑐᓴᐅᒪᑦᑎᐊᖅᑕᕋ ᑰᒑᕐᔪᖕᒥ ᐊᑲᐃᓪᓕᐅᕈᑎᖃᖅᑐᑦ 
ᐃᓕᓴᐃᔨᖏᑕ ᐃᒡᓗᒥᖕᓄᑦ, ᒪᑯᐊᓗ ᐃᒡᓗᐃᑦ 
ᒪᓂᒪᔫᒐᓗᐊᑦ ᐃᒻᒪᖃ ᑯᐊᐸᒃᑯᓪᓘᓐᓃᑦ 
ᐃᒡᓗᖁᑎᖓᑦ ᑕᐃᓐᓇ ᐊᑐᖅᑐᐊᕋᔭᓐᖑᐊᖅᑐᖅ. 
ᒪᑯᐊ ᖃᓄᖅᑑᕈᑎᒋᕙᓪᓕᐊᓇᓱᒃᑕᕋᓗᐊᕗᑦ 
ᑰᒑᕐᔪᖕᒥ ᐱᓗᐊᓐᖑᐊᖅᑐᒥ 
ᐊᑲᐃᓪᓕᐅᕈᑎᖃᒻᒪᕆᖕᒪᑕ  

 ᐃᓕᓴᐃᔩᑦ ᐃᒡᓗᖃᑦᑎᐊᓐᖏᓗᐊᕐᓂᖏᓐᓄᑦ. 
ᑕᒪᓐᓇ ᑲᒪᒋᔭᕗᑦ ᐅᖃᕈᓐᓇᖅᐳᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᓇᓄᓕᒻᒧᑦ, ᒥᔅᑕ 
ᓂᖏᐅᖓᓐ. 
 
ᐊᐱᖅᑯᑦ 210 - 3(2): ᐅᐊᔭᓂᑦ 

ᖃᐅᔨᓴᖅᑎᒃᓴᖅ ᑭᕙᓪᓕᕐᒧᑦ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᕋᓕ ᒥᓂᔅᑕᕆᔭᐅᔪᒧᑦ 
ᓗᐊᓐ ᑯᓱᒐᖅ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ.  
 
ᑕᐃᒪᐃᓛᒃ ᑭᕙᓪᓕᕐᒥ ᓄᓇᓖᑦ 
ᐃᒡᓗᖅᔪᐊᓕᐅᓗᕿᖦᖢᑎᒡᓗ ᑕᐃᒫᒃ 
ᐱᓕᕆᐊᖃᖃᑦᑕᖅᑐᐊᐱᐅᖕᒪᑕ ᑳᓐᑐᕌᖃᖅᖢᑎᒃ. 
ᑐᓴᕈᒪᒐᓗᐊᖅᑐᖓ, ᐅᖃᖅᑎᑦᑎᔩ, ᑖᓐᓇ 
electrical inspector-ᓚᔭᐅᖃᑦᑕᖅᑐᐃᑦ 
ᑭᕙᓪᓕᕐᒨᓕᖓᔪᒥᒃ ᖃᑯᒍ 
ᓇᓗᓇᐃᖅᑕᐅᓯᒪᔪᖃᖅᑑᓪᓗᐊᕐᒪᖔᑦ? ᒥᓂᔅᑕ 
ᖃᐅᔨᒪᖅᑰᕐᒪᑦ inspectors-ᖑᔪᐃᑦ ᑕᒪᒃᑯᐊ 
ᖃᐅᔨᓴᖅᑎᐅᖃᑦᑕᖅᑐᐃᓂᓛᒃ, 
ᓂᓪᓕᐊᕈᑎᒋᕈᓘᔭᖅᓯᒪᒐᑦᑎᒍ ᓄᓇᕗᑦᒥ. 
 
ᓂᕆᐅᓇᖅᓯᔭᐅᖅᑰᓚᐅᕐᒪᑦ ᑭᕙᓪᓕᕐᒥ ᑲᒪᒐᔭᖅᑐᒥᒃ 
ᑕᐃᒪᐃᑦᑐᒥᒃ, ᑐᑭᓯᔪᒪᓪᓗᖓ ᖃᑯᒍ ᑕᒪᓐᓇ 
ᓴᖅᑭᑦᑑᓪᓗᐊᕋᔭᓕᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐊᒻᒪ 
ᐱᔨᑦᑎᕋᖅᑎᖏᓐᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ 
ᐊᐱᖅᑯᑎᑦᑎᐊᕙᖕᒥᒃ, ᐃᓛᒃ 
ᐃᓱᒫᓘᑕᐅᖏᓐᓇᖅᑐᒥᒃ ᓇᖕᒥᓂᖃᖅᑐᓄᑦ 
ᐃᒡᓗᖅᔪᐊᓕᐅᖅᐸᒃᑐᓄᑦ ᐊᐱᖅᑯᑎᖃᕐᒪᑦ. ᑕᒪᓐᓇ 
ᐅᔾᔨᕆᔭᕗᑦ ᑕᒪᒃᑯᓂᖓ ᐃᑭᑦᑕᖅᑐᓕᕆᓂᕐᒧᑦ 
ᓴᕕᒐᐅᔭᓕᕆᓂᕐᒧᓂᓛᒃ ᐱᓕᕆᐊᖄᓂᒃᑳᖓᑕ 
ᕿᒥᕐᕈᔭᐅᔭᕆᐊᖃᓲᖑᖕᒪᑕ ᑕᒪᒃᑯᓄᖓ  

ᕿᒥᕐᕈᔨᐅᕙᒃᑐᓄᑦ ᐋᖅᑭᐅᒪᑦᑎᐊᕋᓗᐊᕐᒪᖔᑕ 
ᓴᕕᒐᐅᔭᑦ ᐃᓕᔭᐅᓵᖅᑐᑦ. 
 
ᒫᓐᓇ ᐱᑕᖃᓐᖏᓐᓇᑦᑕᐃᓛᒃ ᑭᕙᓪᓕᕐᒥ ᑕᒫᓐᖓᑦ 
ᑭᓯᐊᓂ ᕿᑭᖅᑖᓗᖕᒥᒃ ᐊᐅᓪᓚᑦᑐᖃᕆᐊᖃᓲᖑᑉᓗᓂ 
ᑖᕗᖓ. ᒫᓐᓇ ᐱᑕᖃᓐᖏᓐᓂᖓᓂ ᐋᖅᑭᒃᓯᓯᒪᔪᒍᑦ 
ᑕᑕᑎᕆᐊᓕᖕᓂᑦ ᑕᒪᒃᑯᓂᖓ ᐃᒡᓗᖅᔪᐊᖅ ᑖᓐᓇ 
ᐆᒃᑑᑎᒋᓗᒍ ᐃᒡᓗᖅᔪᐊᖅ ᑖᓐᓇ ᒫᓐᓇ 
ᐱᓕᕆᐊᕆᔭᕗᑦ ᓴᕕᒐᐅᔭᖏᑦ 
ᐃᓕᐅᖅᑳᓂᒃᓯᒪᓂᐊᕐᒪᑕ ᐅᓇ ᐅᑉᓘᓕᖅᐸᑦ 
ᕿᒥᕐᕈᔭᐅᕝᕕᒃᓴᖓᓂᒃ ᓇᓗᓇᐃᖅᓯᓯᒪᕙᒌᖅᑐᓂᑦ 
ᒫᓐᓇ ᐋᖅᑭᒃᓱᐃᓯᒪᓂᖅᑕᖃᖅᑐᒍᑦ. 
ᐱᐅᓚᓂᖅᓴᐅᔪᓐᓇᖁᑉᓗᒍ ᐅᑕᖅᑭᔅᓲᔭᖁᓇᒋᑦ 
ᑕᐃᒃᑯᐊ ᓴᕕᒐᐅᔭᓕᕆᔪᑦ ᐃᒡᓗᖅᔪᐊᓂᓪᓗ ᓴᓇᔪᑦ, 
ᒫᓐᓇ ᐅᖃᖃᑎᒋᓯᒪᔭᕗᑦ ᑕᒪᒃᑯᐊ ᓇᒻᒥᓂᖃᐅᖅᑐᑦ 
ᑕᒪᒃᑯᓂᖓ ᐃᒡᓗᔾᔪᐊᓕᐅᖅᐸᑦᑐᑦ ᖃᓄᖅ 
ᐋᖅᑭᐅᒪᓂᖅᓴᒥ ᑐᐊᕕᕈᓐᓇᕐᓂᖅᓴᐅᔪᒥᒃ 
ᐱᑕᖃᓕᖅᑎᑦᑎᓇᓱᒃᑲᓗᐊᖅᑐᒍᑦ ᑕᒪᑐᒧᖓ, 
ᑐᐊᕕᕐᓇᕐᓂᖓ ᖃᐅᔨᒪᓪᓗᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ 
ᑖᓐᓇ ᐊᐱᖅᑯᑎᒋᕋᑖᖅᑕᕋᐃᓛᒃ 
ᓇᓗᓇᐃᕆᐊᒃᑲᓐᓂᕈᓐᓇᖅᐸᒍ ᒥᓂᔅᑕᐅᑉ 
ᐊᑉᐱᐊᕈᑕᐅᒻᒪᓂᓛᒃ ᑭᕙᓪᓕᒻᒥᑦ ᑕᒪᓐᓇ 
ᖃᐅᔨᒪᓇᕐᒪᑦ, ᖃᖓᐅᒐᔭᕐᒪᖔᑦ ᑭᕙᓪᓕᕐᒧᑦ 
ᑐᕌᖓᓪᓚᑦᑖᖅᑐᒥᒃ Electrical Inspector-
ᓚᔭᐅᖃᑦᑕᖅᑐᒥᒃ ᐱᑕᖃᓕᖅᑑᓪᓗᐊᕋᔭᕐᒪᖔᑦ 
ᑐᑭᓯᔪᒪᓐᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᐱᑕᖃᕆᐊᓚᐅᖅᑐᒎᒐᓗᐊᖅ ᓴᖅᑭᑎᑉᑎᓪᓗᑕ 
ᑕᐃᒪᓐᓇ ᕿᒥᕐᕈᔨᐅᓇᔭᖅᑐᒥᒃ ᓴᕕᒐᐅᔭᓂᒃ 
Electrical Inspector-ᒥᖏᓛᒃ. ᒫᓐᓇ 
ᐱᓯᒪᓐᖏᑦᑐᒍᑦ, ᑭᓯᐊᓂ ᐱᓇᓱᖅᑐᒍᑦ ᑖᒃᓱᒥᖓ 
ᐱᑕᖃᕈᓐᓇᖅᓯᑐᐊᖅᐹᑦ 
ᑐᐊᕕᕆᑦᓯᐊᕋᓗᐊᕐᒥᔭᕗᑦᑕᐅᖅ. 
ᐱᑕᖃᕈᓐᓇᖅᓯᑐᐊᖅᐸᑦ ᐱᔪᒃᓴᖅᑕᖃᓕᑐᐊᖅᐸ 
ᑕᐃᒪᓐᓇᐃᑦᑐᑖᕈᒪᒐᓗᐊᖅᑐᒍᑦ ᑭᕙᓪᓕᕐᒥᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᒃ 
ᒥᓂᔅᑕ ᐊᐱᕆᔪᒪᓕᕆᓪᓗᒍ: ᑖᓐᓇ 
ᑕᐃᒪᓐᓇᐃᑦᑐᓕᕆᔨᐅᒐᔭᖅᑐᒦ ᐱᓕᕆᕝᕕᒋᔭᐃᑦ 
ᕿᓂᖅᑑᖅ, ᒫᓐᓇ ᕿᓂᖅᑐᖃᖅᑑᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓇᓂᓯᓇᓱᒋᓚᐅᕋᓗᐊᖅᑐᒍᑦ 
ᐊᐅᔭᐅᓚᐅᖅᑐᖅ. ᑭᓯᐊᓂ ᑐᑭᓯᐅᒪᔭᒃᑯᑦ, ᐄ, 
ᕿᓂᓚᐅᖅᑐᒍᔅᓱᓕ ᑕᐃᒪᓐᓇᐃᑦᑐᒃᓴᐅᒐᔭᖅᑐᒥᒃ. 
ᐊᓯᓐᖑᖅᓯᒪᓕᕐᓂᖅᐸᑦ ᑐᑭᓯᑎᒋᐊᕐᓂᐊᖅᐸᒋᑦ. 
ᑭᓯᐊᓂ ᖃᐅᔨᒪᔭᖅᐳᓪᓕ ᐅᑉᓗᒥ, ᐄ, 
ᑕᐃᒪᓐᓇᐃᑦᑐᖅᑕᖃᓕᕋᔭᕐᓂᑦᑎᓐᓂᒃ 
ᓯᕗᓂᒃᓴᖃᕋᓗᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᖁᔭᓐᓇᒦᒃ, 
ᒥᔅᑕ ᓂᖏᐅᖓᓐ. (ᑐᓵᔨᑎᒍᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 211 - 3(2): ᑎᑎᕋᕐᕕᒃᓴᖅ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᐱᖅᑯᑎᒥᒃ ᒪᓕᔅᓴᕆᐊᖅᑎᑦᑎᔪᒪᔪᖓ. ᐄ, ᑖᒃᑯᐊ 
ᖃᐅᔨᒋᐊᒃᑲᓐᓂᕈᒪᒐᒃᑯ ᐆᒻᒪᖅᑯᑎᓕᕆᓂᒻᒧᑦ 
ᒥᓂᔅᑕ. 
 
ᑖᒃᑯᐊ ᖁᓪᓖᑦ ᐆᒻᒪᖅᑯᑎᓕᕆᔨᒃᑯᑦ 
ᓴᖅᑭᑎᑦᑎᓚᐅᒻᒪᑕ ᑳᓐᑐᕌᑦᑖᕈᑎᔅᓴᒥᑦ 
ᐊᓪᓚᕝᕕᑦᑖᕈᑕᐅᓂᐊᖅᑐᒥᒃ ᐃᖃᓗᓐᓂᑦ. ᐃᓛᒃ, 
ᐊᓪᓚᕝᕕᑖᕈᑎᔅᓴᒥᑦ. ᑖᓐᓇ ᖃᒪᓂᑦᑐᐊᒥ ᑕᐃᒃᑯᐊ 
ᐊᖓᔪᖅᑳᖃᕝᕕᖓ ᓄᑖᖑᒻᒪᑦ. 
 
ᓱᒻᒪᓕ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᓄᑖᒥᒃ 
ᐊᓪᓚᕝᕕᖃᖅᓱᑎᒃ ᐊᒻᒪᓗ ᖃᓄᖅ ᐊᑭᖃᓐᓂᐊᕆᕙ 
ᓄᓇᕘᒥᐅᓄᑦ? ᑭᐊ ᐊᑭᓕᓐᓂᐊᖅᐸᐅ ᑖᒃᑯᐊ  

ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᐅᑕᐅᒋᐊᓕᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕆᕙᕋ ᒪᓕᒐᓕᐅᖅᑎ 
ᐊᐱᖅᓱᒻᒪᑦ. ᐄ, ᐊᐱᕆᔭᐅᒍᒪᖅᑲᐅᔪᖓ 
ᓇᓗᓇᐃᔅᓯᐊᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ 
ᐱᑕᖃᕆᐊᖃᖅᖢᓂ ᖁᓖᑦ ᑯᐊᐳᕇᓴᒃᑯᑦ ᐃᒪᓐᓇ 
ᑐᔅᓯᕋᕆᐊᖃᒻᒪᑕ ᑖᒃᑯᓄᖓ ᐊᑭᑦᑐᕆᐊᕆᓂᐊᕈᑎᒃ 
ᐱᓕᕆᐊᕆᓂᐊᖅᑕᒥᓂᒃ ᓲᕐᓗ $5 ᒥᓕᐊᓐ ᑖᓚᔅ, 
ᑖᒃᑯᐊ ᐱᓕᕆᐊᖑᓂᐊᖅᑐᑦ ᐊᑖᓃᓐᓂᐊᒻᒪᑦ ᑖᒃᑯᐊ 
ᑮᓇᐅᔭᑦ ᐅᓄᓐᓂᖏᑕ. ᑕᐃᒪ 
ᑳᓐᑐᕌᑦᑖᖅᑎᒐᓱᐊᕈᑎᒋᔭᕗᑦ ᑖᒃᑯᐊ ᓈᓴᐅᑎᖏᓐᓂᒃ 
ᐱᒍᒪᓪᓗᑕ ᖃᔅᓯᑐᕋᔭᒻᒪᖔᑕ. 
 
ᑖᒃᑯᐊ ᕿᒥᕐᕈᔭᐅᓃᑦ ᐱᓪᓗᒍ, ᐊᑭᑭᓐᓂᖅᓴᐅᒐᔭᒻᒪᑦ 
ᑖᒃᑯᐊ ᑯᐊᐳᕇᓴᒃᑯᑦ ᓴᓇᑉᐸᑕ ᓇᒻᒥᓂᖅ 
ᐊᓪᓚᕝᕕᖃᕝᕕᔅᓴᒥᓂᒃ ᐊᔾᔨᒌᖏᑦᑐᓂᒃ ᐃᓂᔅᓴᓂᒃ 
ᕿᒥᕐᕈᓪᓗᑕ. ᓇᒥᑐᐃᓐᓈᖏᓪᓗᑎᒃ ᐊᓪᓚᕝᕕᖏᑦ 
ᒫᓐᓇ ᓇᒥᑐᐃᓐᓈᒻᒪᑕ ᑲᑎᓯᒪᖔᓪᓗᑎᒃ ᑕᐃᒫᒃ 
ᐊᑯᓂᐅᓂᔅᓴᒥᒃ ᓯᕕᑐᓂᖅᓴᒧᑦ 
ᑮᓇᐅᔭᖅᑐᓗᐊᓐᖏᓐᓂᖅᓴᐅᒐᔭᖅᑐᑦ ᑕᒪᒃᑯᓄᖓ 
ᐊᑭᓕᖅᓱᐃᔨᐅᖃᑦᑕᖅᑐᓄᑦ ᐆᒻᒪᖅᑯᑎᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑭᐅᕋᑖᖏᒻᒪᑦ ᖃᑦᓯᑐᕋᔭᕐᒪᖔᑦ ᑖᓐᓇ ᑭᐅᔭᐅᖁᔭᕋ. 

ᐊᕐᕌᓂ ᑖᒃᑯᐊ ᖁᓪᓕᖅ ᑯᐊᐳᕇᓴᓐ 
ᑐᓴᖅᑎᑦᑎᓚᐅᕐᖓᑕ ᑖᒃᑯᐊ ᐊᑭᑦᑐᕆᐊᕈᑎᔅᓴᐃᑦ 
ᑐᒃᓯᕋᐅᑏᑦ. ᓲᒻᒪᓕ ᑖᒃᑯᐊ ᒥᓂᔅᑕ 
ᐃᓪᓗᓕᐅᖅᑎᑦᑎᒐᓱᐊᕆᕙ ᑖᒃᑯᐊ 
ᐱᐊᓂᒃᑕᐅᓚᐅᖅᑎᓐᓇᒋᑦ ᐊᑭᐅᔪᓄᑦ 
ᐊᑭᑦᑐᕆᐊᕈᑎᔅᓴᐃᑦ. ᖃᐅᔨᒪᓚᖓᕚ ᖃᑦᓯᓂᒃ 
ᑮᓇᐅᔭᖃᓐᓂᐊᕐᒪᖔᕐᒥ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᑎᖅ Hᐊᓐᑐ ᑐᑐ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓈᓴᐅᑏᑦ ᐱᒍᑦᑎᒍᑦ 
ᐱᑕᖃᑦᑎᒍᓐᓇᑎᐊᕐᓂᐊᖅᑕᕋ ᑖᒃᑯᓄᖓ, ᑖᒃᓱᒧᖓ 
ᒪᓕᒐᓕᐅᖅᑎᒧᑦ. ᑳᑦᑐᕌᒃᓴᐃᑦ 
ᐱᔭᐅᓚᐅᓐᖏᓐᓂᖏᓐᓂ ᐃᒪᓐᓇ ᓈᓴᐅᑎᓂᒃ 
ᓇᓚᐅᒃᑎᓯᒪᒋᐊᖅᑐᓂᒃ ᐱᔪᓐᓇᔾᔮᓐᖏᓐᓇᑦᑕ. ᐄ, 
ᑕᐃᒪ ᖁᕕᐊᓱᑐᐃᓐᓇᓂᐊᖅᑯᖓ ᑖᓐᓇ 
ᐱᑕᖃᑦᑎᓪᓗᒍ ᒪᓕᒐᓕᐅᖅᑎᓄᑦ. 
 
ᑕᐃᒃᓱᒧᖓ ᐊᐃᑉᐹᓄᑦ ᐊᐱᖅᑯᑎᒋᕋᑖᖅᑕᖓᓄᑦ, 
ᖃᐅᔨᒫᓂᓐᖏᒻᒪᑕ ᓱᓇᓂᒃ ᐱᓂᐊᕐᒪᖔᕐᒥᒃ ᑖᒃᑯᐊ 
ᑯᐊᐳᕇᓴᓐᑯᑦ. ᑕᒪᓐᓇ ᓂᐸᐃᔾᔪᑕᐅᓚᐅᖅᑰᓐᖏᒻᒪᑦ 
ᑖᒃᑯᐊ ᐊᑭᑦᑐᕆᐊᖅᑎᔅᓯᓂᕐᒧᑦ ᑐᒃᓯᕋᐅᑏᑦ. 
ᑖᒃᑯᐊᓗ ᑎᑎᖅᑲᐃᑦ ᓇᔅᓯᐅᔾᔭᐅᓚᐅᖅᑐᑎᒃ 
ᓄᓇᓕᓕᒫᓄᑦ ᑐᓴᖅᑎᔅᓱᒋᑦ ᑖᒃᑯᐊ ᑯᐊᐳᕇᓴᓐᑯᑦ 
ᑕᐃᒪᓐᓇᐃᒐᓱᐊᕐᓂᐊᕐᓂᖏᓐᓂᒃ. ᑖᒃᑯᐊ 
ᐊᖏᖃᑎᒋᓐᖏᓚᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᕐᕌᓂ  

ᐅᖃᐅᓯᐅᑎᓪᓗᒋᑦ ᑮᓇᐅᔭᖅᑑᑎᔅᓴᐃᑦ 
ᐅᖃᖅᑐᖃᓚᐅᕐᖓᑦ ᑖᒃᑯᐊ ᓯᕕᑐᔪᒧᑦ ᐊᑭᓕᒃᓴᖏᑦ 
ᖁᓪᓕᒃᑯᑦ $54 ᒥᓕᐊᓐᒦᓐᓂᖏᓐᓂᒃ. 
ᑐᓴᕈᒥᓇᕋᔭᕐᒪᑦ ᖃᑦᓯᐅᓕᕋᔭᕐᒪᖔᑕ ᑖᒃᑯᐊ 
ᐊᑭᓕᒃᓴᐃᑦ ᐱᓇᓱᐊᕈᓯᐅᓂᐊᖅᑐᖅ. ᑖᒃᑯᐊ 
ᐊᑭᓕᒃᓴᖃᑦᑎᓪᓗᒋᑦ ᑕᐃᒪᓐᓇ ᐊᖏᑎᒋᔪᒥᒃ, 
ᖃᓄᐊᓗᓪᓕ ᐊᓪᓚᒡᕕᓕᐅᕈᓐᓇᕐᖓᑕ ᓄᑖᒥᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇᑦᑕᐅᖅ ᒪᓕᒐᓕᐅᖅᑎ 
ᖃᐅᔨᒪᑦᑎᐊᕐᒥᔪᖅ ᑖᒃᑯᐊ ᐊᑭᓕᒃᓴᖏᑦ 
ᑯᐊᐳᕇᓴᓐᑯᑦ ᓂᐅᕕᕈᑕᐅᓚᐅᕐᓂᖏᓐᓄᑦ 
ᐅᖅᓱᐊᓗᓐᓄᑦ. ᐄ, ᑕᐃᒪ ᑲᑎᒪᔩᑦ ᑖᒃᑯᐊ 
ᕿᒥᕐᕈᓚᐅᖅᑕᖏᑦ.  
 
ᑕᐃᒪ ᐅᖃᓚᐅᕋᒪ ᑕᒪᒃᑯᐊ 
ᑮᓇᐅᔭᖅᑐᓗᐊᖏᔾᔪᑕᐅᓂᖅᓴᐅᓂᐊᕐᖓᑕ 
ᓯᕕᑐᓂᖅᓴᒧᑦ ᑕᒫᓂ ᓯᑎᓂᒃ ᓲᕐᓗ ᑲᑎᑕᐅᑎᓪᓗᒋᑦ 
ᑖᒃᑯᐊ ᓂᐅᕕᕈᑕᐅᔪᑦ. ᑕᐃᒫᒃ 
ᐃᓱᒪᓕᐅᕈᑎᒋᓚᐅᖅᑕᖏᑦ ᑲᑎᒪᔩᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 
ᑕᐃᒪᓕ ᑖᒃᑯᐊ ᑮᓇᐅᔭᓕᕆᓂᒃᑯᑦ ᖃᓄᑎᒋᑦ 
ᑮᓇᐅᔭᓂᒃ ᐊᑐᓐᖏᓂᖅᓴᐅᒐᔭᕐᒪᖔᑕ 
ᐊᑭᓕᖅᑐᐃᔨᐅᔪᑦ.  
 
ᑖᓐᓇ ᒐᕙᒪᒃᑯᑦ ᑎᒥᖁᑎᖓᑦ ᐅᓂᒃᑳᓂᒃ 
ᓴᖅᑭᑦᑎᓚᐅᖅᓯᒪᒍᓐᓃᓐᖓᑦ. ᑖᒃᑯᐊᓗ 
ᖃᕆᓴᐅᔭᒃᑯᑦ ᑕᑯᒃᓴᐅᑎᑕᖏᑦ  

ᐃᑦᑕᕐᓂᓴᕈᓘᓕᖅᑐᑎᒃ ᐊᒻᒪᓗ ᓴᖅᑭᑕᒥᓂᖏᑦ  
ᒥᓂᔅᑕᐅᑉ, ᖃᖓᓕ ᑖᓐᓇ ᒥᓂᔅᑕ ᓴᖅᑭᑦᑎᓂᐊᖅᑲ 
ᑐᑭᓯᒋᐊᕈᑎᔅᓴᓂᒃ ᑖᒃᑯᐊ ᑯᐊᐳᕇᓴᓐᑯᑦ 
ᐱᓕᕆᐊᒃᓴᖏᓐᓂᒃ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᓐᓇ ᖃᐅᔨᒋᐊᕐᓂᐊᖅᑲᕋ 
ᐊᖓᔪᖅᑲᐅᑎᖁᑏᒃᑲᒃ ᑕᒪᓐᓇ ᖃᖓ 
ᐱᔭᐅᔪᓐᓇᖅᓯᓂᐊᕐᒪᖔᑦ. ᖃᖓ 
ᓴᖅᑮᔪᓐᓇᓂᐊᕐᒪᖔᑦᑎᒍ ᑕᕝᕙᓂ ᒪᓕᒐᓕᐅᕐᕕᒻᒥ. 
ᑖᓐᓇ ᖃᐅᔨᒃᑲᓂᐊᖅᑲᕋ ᐱᑕᖃᑦᑎᓪᓗᒋᓪᓗ ᑖᒃᑯᐊ 
ᑐᑭᓯᒋᐊᕈᑎᔅᓴᑦ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 212 - 3(2): ᐊᑲᐃᓪᓕᐅᕈᑎᑦ 

ᓴᓂᑭᓗᐊᑉ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ, ᒥᓂᔅᑕ ᑕᐹᕐᔪᒃ. 
 
ᐅᖃᖅᑏ, ᓰᕖᓰᒃᑯᑦ ᑐᓴᖅᑎᑦᑎᔾᔪᑎᒋᓚᐅᖅᑕᖓᓂ 
ᐅᖃᐅᓯᖃᑦᑐᖓ $130,000 
ᓴᓂᑭᓗᐊᕐᒨᓂᐊᕐᓂᖏᓐᓄᑦ ᐃᑲᔪᖅᑕᐅᓪᓗᑎᒃ 
ᑕᐃᒃᑯᐊ ᐃᓕᓐᓂᐊᖅᑐᓕᕆᔨᖏᑦ. ᐃᖅᑲᐅᒪᔫᔮᕋᒪ 
ᓯᑎᐱᕆᐅᑎᓪᓗᒍ ᑖᒃᑯᐊ ᐊᒃᓱᕉᓴᒍᑎᖃᓚᐅᕐᒪᑕ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ $130,000-ᓂᒃ. 
ᑖᓐᓇᖃᐃ ᐅᓂᒃᑳᕈᓐᓇᖅᑲ, ᖃᓄᕐᓕ 
ᑕᐃᒪᓐᓇᐃᓕᐅᕈᓐᓇᖅᑎᐱᓯ. ᖃᓄᖅ 
ᓴᖅᑭᑦᑕᐃᓕᒍᑎᔅᓴᓂᒃ ᐋᖅᑭᒃᓯᓯᒪᕕᓯ? ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᐊᖓᔪᖅᑳᖅ ᓗᐃ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᕆᓵᕋᕕᑦ. 
ᒫᓐᓇ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᐊᒥᓱᑲᓪᓚᐃᑦ ᓈᓴᐃᔨᒃᑯᓐᓂᒃ ᐊᑐᖃᑦᑕᕐᒪᑕ ᐅᕙᓂ 
ᑕᒪᒃᑯᓂᖓ ᐸᐃᑉᐹᓂᒃ ᑲᒪᓲᑦ. ᐃᓛᒃ ᑮᓇᐅᔭᖏᑦᑕ 
ᓇᓕᖅᑲᖏᓐᓂᒃ ᐋᖅᑭᔅᓱᐃᑎᑦᑎᒪᓇᓱᓲᑦ. ᑖᒃᑯᐊ 
ᐊᑐᖅᑕᐅᖃᑦᑕᕐᒪᑕ ᓈᓴᐃᔩᑦ ᑕᕝᕙᓂ.  
 
ᓴᓂᑭᓗᐊᕐᒥᐅᑦ ᑕᐃᒃᑯᓂᖓ ᓯᕗᓂᐊᒍᑦ 
ᐊᑐᓚᐅᖅᓯᒪᔪᑦ ᑭᓯᐊᓂ ᑲᑎᒪᔨᖏᑦ ᑕᐃᒪ ᑖᒃᑯᓇᓂ 
ᐊᑐᕈᒪᔪᓐᓃᓚᐅᕐᒪᑕ ᓈᓴᐃᔨᒃᑯᓐᓂᒃ. ᓈᓴᐃᔨᒃᑯᓐᓂᒃ 
ᐊᑐᕈᓐᓃᕋᒥᒃ ᑮᓇᐅᔭᖁᑎᖏᑦ ᖃᓄᓪᓚᑦᑖᖅ 
ᐱᓕᕋᓗᐊᕐᒪᖔᑕ ᑕᐃᒪ ᑕᒪᓐᓇ ᖃᓄᖔ 
ᑐᓴᐅᒪᔭᐅᑦᑎᐊᕈᓐᓃᓚᐅᕐᒪᑦ ᐃᓛᒃ 
ᑲᒪᒋᔭᐅᑦᑎᐊᕈᓐᓃᓚᐅᕐᒪᑦ ᐊᒡᓛᑦ.  
 
ᑕᐃᒪᐃᑦᑑᓂᖓᓄᑦ, ᐅᖃᖅᑎᑦᑎᔩ, ᒫᓐᓇ 
ᐃᓕᓐᓂᐊᖅᑎᑦᑎᓇᓱᓪᓚᕆᒃᐳᒍᑦ 
ᐃᓕᓐᓂᐊᖅᑐᕆᓕᔩᑦ ᑲᑎᒪᔨᖏᓐᓂᒃ ᑕᒪᒃᑯᓂᖓ 
ᑮᓇᐅᔭᐅᑉ ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 
ᒫᓐᓇ ᑕᐃᒪ ᐱᐊᓂᓕᖅᖢᓂ ᑖᒃᑯᐊ ᐅᖃᓕᒫᑦ 
ᒪᑉᐱᖅᑐᒐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᑲᔫᑎᒃᓴᐅᓂᐊᖅᑐᖅ ᐱᓕᕆᐊᒃᓴᖏᓐᓄᑦ 
ᓇᓗᓇᐃᖅᓯᒪᑦᑎᐊᖅᑐᑦ.  
 
ᑕᐃᒪᐃᑦᑑᖕᒪᑦ ᒫᓐᓇ, ᑖᒃᑯᐊ ᐊᖏᖃᑎᒋᓚᐅᕋᑦᑎᒍ 
ᓴᓂᑭᓗᐊᕐᒥᐅᑦ ᑲᑎᒪᔨᖏᑦ ᑕᐃᓐᓇᓗ 
ᐃᒃᓯᕙᐅᑕᖅᑖᓵᕋ ᐊᖏᖃᑎᒌᓚᐅᖅᑐᒍᑦ ᑖᒃᑯᐊ 
ᓈᓴᐃᔨᒃᑯᓐᓂᒃ  

ᐊᑐᒃᑲᓐᓂᖁᓪᓗᑎᒍ ᑕᕝᕙᓂ ᐃᖃᓗᖕᓂ ᐅᑯᐊ 
ᑮᓇᐅᔭᐃᑦ ᑮᓇᐅᔭᖁᑎᒋᔭᐅᔪᓂᒃ ᑲᒪᔨᐅᕙᒃᑐᑦ 
ᐃᑲᔪᖅᐸᒃᑐᓂᓛᒃ. 
 
ᑖᒃᑯᐊ ᐊᑐᒃᑲᓐᓂᕐᓗᑎᒍ ᓇᓗᓇᖅᑰᔨᑎᓐᖏᑦᑐᖅ 
ᑖᒃᑯᐊ ᓴᓂᑭᓗᐊᕐᒥᐅᑦ ᐃᓕᓐᓂᐊᖅᑐᓕᕆᔨᖏᑦ 
ᐃᖏᕐᕋᑦᑎᐊᕐᓂᐊᖅᑐᑦ ᐊᒻᒪᓗ ᑖᓐᓇ ᒫᓂ 
ᐃᑲᔫᑎᒋᓚᐅᐱᓪᓚᒃᑕᕗᑦ ᐊᕐᕌᒍᓄᑦ 6-ᓄᑦ 
ᐅᑎᖅᑎᑕᐅᕙᓪᓕᐊᓂᐊᕐᒪᑦ ᑖᒃᑯᓄᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᒪᓐᓇ 
ᐋᖅᑭᒃᓯᓯᒪᕗᒍᑦ.  
 
ᑕᒪᓐᓇ ᖃᓄᕐᖓᐃ ᑕᐃᒪᓐᓇᐃᑲᓐᓂᖁᓐᖏᒧᑦ. 
ᑕᒪᒃᑯᐊ ᑮᓇᐅᔭᖁᑎᒋᔭᐅᔪᑦ 
ᑲᒪᒋᔭᐅᑦᑎᐊᕆᐊᖃᕐᓂᖓᓄᑦ 
ᓇᓗᓇᓐᖏᑦᑎᐊᕐᓗᑎᒡᓘᔭᕆᐊᖃᕐᓂᖓᓄᑦ. ᑕᒪᓐᓇ 
ᐊᒃᓱᕉᑎᒋᓂᐊᖅᑕᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᐅᓂᒃᑳᕋᕕᑦ. ᑖᓐᓇ ᑭᖑᓪᓕᖅ 
ᐊᐱᖅᑯᑎᒐ ᐃᓱᒪᓕᑳᓪᓚᒻᒥᒐᒪ ᑕᒪᓐᓇ 
ᐊᔾᔨᐅᖏᑦᑐᒥᒃ ᓴᖅᑮᓯᒪᕙ ᓴᓂᑭᓗᐊᕐᒥ 
ᓵᖅᑭᓯᒪᔪᖅ. ᐊᓯᖏᑦᑕᐅᖅ ᓄᓇᓖᑦ 
ᑕᐃᒪᐃᖃᑦᑕᖅᓯᒪᕚᑦ ᐊᑲᐅᓐᖏᑦᑐᒥᒃ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᓕ ᓯᕗᓂᕆᓚᐅᖅᓯᒪᔭᑦᑎᓐᓂ 
ᑕᐃᒪᓐᓇ ᐊᑲᐃᓪᓕᐅᕈᑎᖃᖅᐸᓚᐅᖅᑐᒍᑦ ᑭᓯᐊᓂ 
ᒫᓐᓇᐅᓕᖅᑐᕐᓕ ᑖᓐᓇ ᑕᕝᕙ ᓴᓂᑭᓗᐊᖅ 
ᐊᔪᕐᓇᖅᑐᖅᓯᐅᖅᑐᑐᐊᖑᓯᒪᖕᒪᑦ. ᒪᑯᐊ ᓄᓇᓖᑦ 
ᐃᓚᖏᑦ ᑲᖏᖅᖠᓂᖅ, ᐃᖃᓗᒃᑑᑦᑎᐊᖅ, 
ᐃᖃᓗᐃᑦ,  

ᓇᖕᒥᓂᕐᓕ ᑮᓇᐅᔭᓕᕆᔨᖃᕐᒪᑕ ᑖᒃᑯᐊᓗ 
ᑲᒪᒋᑦᑎᐊᖅᖢᓂᒋᑦ. ᑭᓯᐊᓂ ᐊᓯᖏᑦ ᓄᓇᓖᑦ ᑕᐃᒪ 
ᐃᑲᔪᖅᑕᐅᑎᓐᓇᓱᒃᑕᕗᑦ. 
 
ᑖᒃᑯᓂᖓᓗ ᑎᓕᐅᖅᐸᒃᑕᕗᓂᓛᒃ 
ᐊᑲᐅᓂᖅᓴᐅᓇᔭᕐᓂᖓᓂᒃ ᑕᒪᒃᑯᓂᖓ ᓈᓴᐃᔨᓂᒃ 
ᐅᕝᕙᓘᓐᓃᑦ ᑮᓇᐅᔭᓂᒃ ᑎᑎᕋᖅᐸᓪᓕᐊᕙᒃᑐᓂᒃ 
ᓇᖕᒥᓂᖁᑎᓖᑦ ᐃᓛᒃ accounting firm. 
ᑕᐃᒪᓐᓇᐃᑦᑐᒥᒃ ᐃᑲᔪᖅᑕᐅᖔᕈᑎᒃ ᐊᑲᐅᓐᖏᑦᑐᒧᑦ 
ᐊᑲᐅᓐᖏᑦᑐᒧᐊᖅᑰᔨᓂᖅᓴᐅᔪᓐᓇᖅᑰᔨᖕᒪᑕ 
ᑮᓇᐅᔭᖁᑎᖏᑦ. 
 
ᑕᐃᒪᓐᓇ ᒫᓐᓇ ᐋᖅᑭᒃᓯᒪᔪᒍᑦ ᐊᒻᒪᓗ 
ᐋᖅᑭᒃᐸᓪᓕᐊᖏᓐᓇᕐᓂᐊᖅᑐᖅ ᓇᓗᓇᓐᖏᑦᑐᖅ, 
ᐅᖃᖅᑎᑦᑎᔩᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑭᖑᓪᓕᖅ ᐊᐱᖅᑯᑎᒐ. ᑖᒃᑯᐊ ᓄᑦᑎᖅᑕᐅᑎᓪᓗᒋᑦ 
ᐃᑲᔫᑎᓂᐊᖅᑐᒃᓴᐅᔪᖅ ᒥᓂᔅᑕ ᑭᓯᐊᓂ 
ᐅᖃᕋᑖᓐᖏᒻᒪᑦ ᐊᓯᖏᑦ ᑕᐃᒪ 
ᐃᓕᓐᓂᐊᖅᑐᓕᕆᔨᐅᔪᑦᑕᐅᖅ ᐊᓯᖏᓐᓂ ᓄᓇᓕᒻᒥ 
ᑕᐃᒪᓐᓇᐃᑦᑐᒦᑉᐸᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.   
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓛᒃ ᑕᐃᒪᓕ 
ᑐᓴᐅᒪᔭᑐᐊᕆᓚᐅᖅᑕᕗᑦ ᓴᓂᑭᓗᐊᕐᒥ. 
ᓴᒡᓗᕿᖦᖤᕐᓂᐊᕋᒃᑯ ᑐᑭᓯᒋᐊᒃᑲᓐᓂᓚᐅᕐᓗᖓ ᓱᓕ 
ᑮᓇᐅᔭᖅᑐᖅᓯᒪᓗᐊᖅᑐᒥᑦ ᐱᑕᖃᕐᒪᖔᑦ ᓱᓕ ᑕᒫᓂ 
ᓄᓇᕗᒻᒥ ᑐᑭᓯᔭᕆᐊᖃᕐᓂᐊᖅᑕᕋ. ᑭᓯᐊᓂ 
ᓴᓂᑭᓗᐊᖅ ᓱᓕ ᐊᑲᐃᓪᓕᐅᕈᑎᖃᖅᑐᖅ 
ᖃᐅᔨᒪᔭᑐᐊᕆᓪᓗᒍ ᑭᓯᐊᓂ 
ᐅᑎᕐᕕᒋᔭᕆᐊᖃᕐᓂᐊᖅᐸᕋ ᓄᓇᓖᑦ ᐊᓯᖏᓐᓂ 
ᖃᓄᐃᒃᑲᓗᐊᕐᒪᖔᑕ ᐅᖃᐅᑎᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᓐᓇ ᐊᐱᖅᑯᑏᑦ 
ᑭᐅᒋᐊᖅᑕᐅᓂᐊᖅᑯᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᖁᒻᒧᐊᑦᑐᖅ. 

ᐃᖅᑲᓇᐃᔭᖅᑏᑦ ᐋᓐᓂᐊᖅᑐᓕᕆᔨᒃᑯᑦ 
ᐊᐅᓪᓚᑎᑦᑎᓕᕆᔨᖏᓐᓂ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔪᖓᓕ ᐃᓐᓇ ᑐᕌᖅᑎᖏᑦᑕᕋᓗᐊᕋ 
ᐋᓐᓂᖅᑐᓕᕆᔨᒃᑯᓄᓪᓗ ᐃᓄᓕᕆᔨᒃᑯᓄᓪᓗ ᒥᓂᔅᑕ. 
ᑭᓯᐊᓂ ᐅᓇ ᐊᐱᖅᑯᑎᒋᔪᒪᑐᐃᓐᓇᖅᑕᕋ 
ᐅᖃᐅᓯᕆᖅᑲᐅᔭᖓ ᐅᓪᓗᒥ ᑕᕝᕙᓂ ᐃᓪᓗᒥ 
ᐊᐅᓪᓛᖅᑕᐅᓂᖏᑦ ᑖᓐᓇ ᐸᓐᓂᖅᑑᒥᑦ ᑕᒪᐅᖓ 
ᐃᖃᓗᓐᓄᑦ ᐋᓐᓂᐊᕕᓕᐊᖅᑐᓄᑦ ᐊᓪᓚᕝᕕᖓ 
ᐊᐅᓚᑕᐅᓂᕆᕙᑦᑕᖓᐃᓛᒃ. 
ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊᓕ ᐱᖓᓱᑦ 
ᐃᖅᑲᓇᐃᔭᖅᑏᑦ ᐊᓯᖏᓐᓄᑦ 
ᐊᐅᓪᓛᖅᑕᐅᕙᓪᓕᐊᔪᑦ, ᐊᓯᖏᓐᓄᓂᓛᒃ 
ᑕᑉᐱᑲᓐᖓᑦ ᐸᓐᓂᖅᑑᒥᑦ. 
 
ᑕᕝᕙ ᑭᓯᐊᓂ ᐃᒪᐃᓕᔪᓐᓇᕐᒥᒐᒪ, ᐅᖃᖅᑎᑦᑎᔩ, 
ᑕᒫᓂ ᒪᓕᒐᓕᐅᕐᕕᒻᒥ ᑕᒪᐅᓐᖓᕋᐃᒐᑦᑕᐃᓛᒃ 
ᑐᓴᐃᓐᓇᕋᑦᑕ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᒡᒎᖅ 
ᐃᖅᑲᓇᐃᔭᖅᑐᑦ 24-ᐳᓴᐅᔪᒥᒃ ᐊᒥᒐᐃᓐᓇᕐᖓᑕ 
ᖃᑦᑏᓐᓇᐅᓗᐊᖏᓐᓇᕐᖓᑕ ᐱᓕᕆᔨᔅᓴᐃᑦ 
ᐱᓕᕆᔭᕆᐊᓕᐅᒐᓗᐊᑦ. ᑕᕝᕙ ᑭᓯᐊᓂ 
ᓄᓇᓕᕋᓛᓃᑦᑐᑕ ᐃᖅᑲᓇᐃᔮᔅᓴᓂᒃ 
ᐱᑕᖃᖅᑎᑕᐅᒐᐃᒐᑦᑕ 
ᐃᓄᖃᐃᓐᓇᕈᔪᑦᑎᐊᖃᑦᑕᕐᖓᑕ ᐊᒻᒪᓗ 
ᐃᓄᖃᓐᖏᑦᑐᒐᓛᓗᓐᓂᑦ ᐱᑕᖃᕈᓐᓇᐸᓐᖏᒪᑦ 
ᓄᓇᓕᕋᓛᓂᑦ ᐃᖅᑲᓇᐃᔮᓂᒃ ᒪᑐᐃᖓᔪᖅᑎᓪᓗᒍ 
ᐃᖅᑲᓇᐃᔮᓂᒃ ᒪᑐᐃᖓᔪᖃᖅᑎᓪᓗᒍ. 
 
ᑖᓐᓇ ᑕᑯᓐᓇᖅᑐᒍ ᑖᒃᑯᐊ ᐱᖓᓱᑦ ᐃᖅᑲᓇᐃᔮᑦ 
ᑖᒃᑯᐊ ᐃᖅᑲᓇᐃᔮᑦ ᐅᕗᖓ ᐃᖃᓗᓐᓄᑦ 
ᐊᐅᓪᓛᑕᐅᓪᓚᕆᓐᖑᓱᓕᖅᑐᑦ ᓇᓗᓇᕈᓐᓃᖅᑐᓂ, 
ᑕᐃᒪ ᓄᓇᑦᑎᓐᓄᑦ ᑕᑉᐸᐅᖓ 
ᐃᖅᑲᓇᐃᔮᒃᑲᓂᕐᓂᖅᑲᐃ ᐱᖓᓱᓂᒃ 
ᑖᒃᑯᓄᖓᔅᓴᐃᓐᓈᖓᔪᓄᑦ 
ᖃᓂᒪᑦᑕᐃᓕᕆᔪᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓘᓐᓃᑦ? ᐃᖅᑲᓇᐃᔮᓂᖅᑲᐃ 
ᐱᖓᓱᓂᑦ ᑕᑉᐸᐅᓐᖓᖅᓯᑲᓐᓂᖔᕐᓂᐊᖅᑲᑦ 
ᐅᕝᕙᓘᓐᓃᑦ ᐃᖅᑲᓇᐃᔮᑦ ᑖᒃᑯᐊ ᐱᖓᓱᑦ 
ᐸᓐᓂᖅᑑᒥ ᐊᓂᑕᐅᑐᐃᓐᓇᑦᑎᐊᖅᑲᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᐃᑦ. ᐊᓕᐊᓇᐃᑦ 
ᑐᑭᓯᓇᓱᓪᓚᕆᒃᑲᕕᑦ. ᑕᐃᒃᑯᐊ 
ᐃᖅᑲᓇᐃᔭᖅᑎᒌᓐᓇᓚᖓᔭᕗᑦ ᐸᓐᓂᖅᑑᒦᑦᑐᑦ 
ᑕᒪᐅᖓ ᓅᒍᒪᑉᐸᑕ ᖁᕕᐊᓇᑐᐃᓐᓇᕋᔭᖅᑑᒐᓗᐊᖅ 
ᐃᓱᒪᒐᓚᑦᑐᑎᓪᓗ, ᑕᐃᒪ ᑕᐃᒪᐃᒍᒪᓐᖏᑉᐸᑕ 
ᐸᓐᓂᖅᑑᒦᒍᓐᓇᓚᖓᔪᑦ ᐃᓂᑕᖃᕐᒪ ᐸᓐᓂᖅᑑᒥ.  
 
ᐅᖃᖃᑎᒋᔭᐅᓯᒪᓪᓗᑎᒃ ᐊᒻᒪᓗ 
ᐅᖃᖃᑎᒋᒋᐊᒃᑲᓐᓂᓚᖓᔭᕗᑦ ᐊᒻᒪᓗ ᑕᐃᒃᑯᐊ 
ᔫᓐᓂᐊᓐᑰᔪᑦ ᐅᖃᖃᑎᒋᓯᒪᓪᓗᑎᒍ. ᑕᐃᒃᑯᐊ 
ᐊᓯᐅᔨᔾᔮᓐᖏᑦᑐᑦ ᑕᐃᒃᑯᐊ ᐃᖅᑲᓇᐃᔮᒥᓂᒃ, ᑖᓐᓇ 
ᐊᓯᐅᔨᖁᓐᖏᓪᓚᕆᒃᑲᑦᑎᒍ ᑕᐃᒃᑯᐊ ᑕᒪᒃᑯᓂᖓ 
ᐱᓕᕆᔪᑦ. ᑕᐃᒪ ᐅᖃᖅᑲᐅᒐᒪ ᑕᒪᐅᖓ 
ᓅᒍᒪᓇᔭᖅᐸᑕ ᖁᕕᐊᓇᕋᔭᖅᑐᖅ ᑭᓯᐊᓂ 
ᖃᐅᔨᒪᓂᐊᖅᐳᑦ ᑕᐅᒃᑯᐊ 
ᐃᖅᑲᓇᐃᔭᖅᑎᒌᓐᓇᓚᖓᒐᑦᑎᒍ ᐸᓐᓂᖅᑑᒥᑦ 
ᓅᓐᓂᖅ ᑕᒪᐅᖓ ᐊᔪᕐᓂᖅᐸᑕ. ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 
ᖃᐅᔨᒪᖁᓪᓚᕆᒃᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ., ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕋᕕᑦ ᑖᔅᓱᒧᖓ. ᑕᕝᕙᓕ 
ᑭᓯᐊᓂ ᑭᐅᔭᐅᔾᔪᑎᒋᔪᒪᔭᕋᓗᐊᕋ ᑖᒃᑯᐊ 
ᐃᖅᑲᓇᐃᔮᑦ ᐸᓐᓂᖅᑑᒥ ᐊᐅᓪᓛᖅᑕᐅᓛᕐᖓᑕᒎᖅ 
ᐃᖃᓗᓐᓄᑦ ᑕᐃᒪᐃᑦᑐᑲᓐᓂᕐᒥᑦ ᐸᓐᓂᖅᑑᒧᑦ 
ᐊᐅᓪᓛᖅᓯᔪᖃᕐᓂᐊᖅᑳ ᐃᖅᑲᓇᐃᔮᕆᔭᐅᔪᓂᒃ? 
ᑖᒃᑯᓂᖓ ᑕᐃᒪᐃᑦᑐᓂᒃ ᐱᓕᕆᓐᖏᒃᑲᓗᐊᕐᓗᑎᒃ 
ᖃᓂᒪᔪᓂᒃ ᐊᐅᓪᓚᕈᑎᒋᔭᐅᕙᑦᑐᓂᒃ 
ᑕᐃᒪᐃᑦᑐᓕᕆᓐᖏᒃᑲᓗᐊᕐᓗᑎᒃ?  
 
ᓄᓇᓕᕋᓛᓕᕆᔨᒃᑯᓐᓄᑦ ᐃᖅᑲᓇᐃᔮᑯᓗᒃ ᐊᑕᐅᓯᖅ 
ᐲᖅᑕᐅᑎᓪᓗᒍ ᐃᓄᖓ ᑕᑯᓐᓇᓐᖏᑕᕋ 
ᐃᖅᑲᓇᐃᔮᖓᖔᖅ ᑖᓐᓇ ᐊᓂᑕᐅᑐᐃᓐᓇᑎᓪᓗᒍ 
ᐃᑉᐱᓇᓪᓚᕆᒻᒪᑦ ᐊᒻᒪᓗ ᓄᓇᑦᑎᓐᓂ 
ᐃᑉᐱᓇᕐᓂᐊᕆᓪᓗᓂ. ᑖᒃᑯᐊᖃᐃ ᐱᖓᓱᑦ 
ᐃᖅᑲᓇᐃᔮᖑᓂᕋᖅᑕᐅᔪᑦ ᐃᖏᕐᕋᔪᓕᕆᔨᒃᑯᓐᓂᑦ 
ᐊᓯᖔᖏᓐᓂᖅᑲᐃ ᐃᖅᑲᓇᐃᔮᓂᒃ 
ᐃᖃᓗᓐᓅᖅᑕᐅᑉᐸᑕ ᐸᓐᓂᖅᑑᕐᒨᖅᓯᓂᐊᖅᐸᑦ 
ᑖᒃᑯᐊ ᒐᕙᒪᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ ᐃᖅᑲᓇᐃᔭᖅᑐᓪᓕ  
ᐃᓂᒋᔭᖏᑦ Medical Travel-ᕆᕝᕕᒃ 
ᒪᐅᖓᓚᖓᔪᖅ. ᑕᐃᒃᑯᐊᓕ ᐃᖅᑲᓇᐃᔭᖅᑎᐅᔪᑦ 
ᐊᓯᖏᓐᓂᒃ ᐃᖅᑲᓇᐃᔮᑦ ᐃᓂᓂᒃ ᐱᑖᓚᖓᔪᑦ 
ᐸᖕᓂᖅᑑᒥ. ᓱᓇᒥᓪᓗ ᐊᓯᐊᔨᔾᔮᒐᑎᒃ 
ᑮᓇᐅᔭᓕᐊᒥᓐᓂᒃ ᐊᓯᐊᔨᔾᔮᒐᑎᒃ. ᑕᑉᐱᑲᓂ 
ᐃᖅᑲᓇᐃᔭᕈᒪᒍᑎᒃ, ᑕᑉᐱᑲᓂ ᐃᓂᖃᖅᑎᓚᖓᔭᕗᑦ 
ᐸᖕᓂᖅᑑᒥ. 
 
ᐊᒻᒪᓗ ᑕᒪᑐᒪ ᒥᒃᓵᓄᑦ ᓄᑖᒥᒃ ᑐᓴᒃᑲᓐᓂᕈᒪ 
ᐅᖃᐅᑎᒃᑲᓐᓂᓚᖓᕙᒋᑦ ᑕᕝᕙᓂ ᑲᑎᒪᓂᑦᑎᓐᓂ. 
ᒫᓐᓇ ᑖᓐᓇ ᓇᓗᓇᐃᖅᓯᒪᓕᕐᒪᑦ ᑕᒪᐅᖓ 
ᓅᓛᕐᓂᖓᓂᒃ. My colleagues ᑖᓐᓇ 
ᐊᖏᓚᐅᕐᒪᔾᔪᒃ ᐊᓪᓚᒡᕕᒋᔪᓐᓇᓚᖓᕙᒋᑦ ᑕᒪᒃᑯᐊ 
ᒥᒃᓵᓄᑦ ᐅᓂᒃᑳᖅᓯᒪᑦᑎᐊᖅᑐᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᖅᑕᕋ ᑖᒃᑯᐊ ᐃᖅᑲᓇᐃᔭᓚᐅᖅᑐᑯᓗᐃᑦ 
ᐊᓯᐊᓅᕋᓗᐊᕐᓗᑎᒃ ᐃᖅᑲᓇᐃᔭᐃᓐᓇᓂᐊᕐᖓᑕᒎᖅ 
GN-ᑯᓐᓄᑦ. 
 
ᐅᖃᐅᓯᖃᑦᑐᖓᓕ ᐃᒫᒃ ᑖᒃᑯᐊ ᐃᖅᑲᓇᐃᔮᑦ 
ᐱᖓᓲᒻᒪᑕ ᐸᖕᓂᖅᑑᒥ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 12-ᓂᒃ 
ᐱᓕᕆᐊᖃᓐᓂᖅᑲᑕ ᑕᕝᕙ ᐱᖓᓱᑦ ᑕᐃᒃᑯᓇᓐᖓᑦ 
ᐸᖕᓂᖅᑑᒥ ᐊᓂᑕᐅᖑᓱᒻᒪᑕ 
ᐸᖕᓂᖅᑑᒨᖅᑎᑎᒃᑲᓂᖔᓐᓂᐊᖃᖅᑲᐃ ᐊᓯᖏᓐᓂᒃ 
ᐃᖅᑲᓇᐃᔮᒃᓴᓂᒃ ᑕᐃᑲᓃᓪᓚᕆᓐᓂᐊᓕᖅᑐᓂᒃ.  
 
ᐱᓪᓚᕆᒋᒐᑦᑎᒍ ᑕᒪᒃᑯᐊ 
ᐃᓚᓐᖓᑎᑦᑕᐅᑐᐃᓐᓇᖁᓐᖏᓇᑦᑎᒍᑦ 
ᓄᖑᑕᐅᒐᔭᕐᖓᑕ ᑕᐃᒫᒃ ᐃᖃᓗᓐᓄᑦ 
ᐃᓚᓐᖓᑎᖅᑕᐅᕙᓪᓕᐊᕌᔾᔪᑐᐃᓐᓇᕐᓗᑎᒃ. 
ᓄᖑᑕᐅᔪᓐᓇᓚᑦᑖᕐᖓᑕ ᑕᐃᒪᐃᑕᐅᖁᓐᖏᓇᑦᑎᒍ.  

ᑕᑉᐱᑲᓐᖓᑦ ᐊᐅᓛᖅᑕᐅᔪᖃᕋᐃᑉᐸᑦ 
ᐃᖅᑲᓇᐃᔮᔅᓴᐃᑦ ᐊᔾᔨᒋᑕᖓᓂᒃ ᐃᒪᐃᓕᐅᖁᔨᔪᒍᑦ, 
ᐊᓐᓂᕆᔭᕗᑦ ᑕᐃᒃᑯᐊ. 
ᑕᐃᒪᐃᓕᒃᑲᓐᓂᕈᒪᑐᐃᓐᓇᓕᕋᑖᖅᑐᖓ, 
ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᓐᓇ 
ᑭᐅᔪᓐᓇᖅᐸᓪᓚᐃᔭᒋᑦ ᑕᐃᒪᐃᓚᖓᓐᖏᑦᑐᖅ. 
ᑕᐃᒪᐃᒐᔭᖅᐸᑦ ᓲᕐᓗ ᐱᖓᓱᓂᒃ ᐅᕙᓂ ᓄᑖᓂᒃ 
ᓅᑦᑐᒪᓐᖏᑉᐸᑕ.  
 
ᐱᖓᓲᑦᑕᖅᐳᑦ ᑕᐃᒃᑯᐊ ᓴᖅᑭᕆᐊᒋᐊᓕᕗᑦ, ᐃᓛᒃ 
ᑕᐃᒃᑯᓂᖓ ᓄᑖᓂᒃ ᐱᔾᔮᓐᖏᑦᑐᒍᑦ ᐊᒥᓱᓂᒃ 
ᐃᓄᖕᓂᒃ ᑕᑕᑕᐅᓯᒪᓐᖏᑦᑐᖅᑕᖃᕋᑦᑕ. ᐃᒻᒪᖃ 30 
ᐳᓴᓐᑎ ᐅᖓᑖᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᑕᐃᒃᑯᐊ ᐅᕙᓃᑦᑐᑦ. ᑕᐃᒃᑯᐊ ᑕᐃᒪᐃᑦᑐᓕᕆᔩᑦ 
ᐃᓃᑦ ᐅᕗᓐᖓᓚᖓᒻᒪᑕ, ᐊᓯᐊᓂᒃ ᓄᑖᓂᒃ 
ᑎᑭᑎᑦᑎᒐᔭᕈᑦᑕ ᑖᒃᑯᐊ ᓲᕐᓗ ᑕᐃᓐᓇ 
ᐅᖃᐅᑕᐅᓲᖅ ᓄᓇᓕᕋᓛᖑᓂᖅᓴᖅ 
ᑐᓂᔭᐅᒃᑲᓐᓂᓚᖓᕗᖅ ᑮᓇᐅᔭᑦ 
ᕿᓂᒃᑲᓐᓂᕋᔭᕋᑦᑕ.  
 
ᑕᐃᒃᑯᐊᓕ ᑭᓯᐊᓂ ᐃᖅᑲᓇᐃᔭᖅᑎᒋᔭᕗᑦ 
ᐊᓯᐅᖁᖏᓇᑦᑎᒍᑦ ᐃᖅᑲᓇᐃᔭᕐᓂᖏᑦ 
ᑕᐃᒃᑯᐊᑐᐃᓐᓇᐃᑦ ᑲᒪᒋᔭᕗᑦ ᒫᓐᓇ. ᑕᐃᒃᑯᐊ 
ᐸᖕᓂᖅᑑᒦᒍᒪᒍᑎᒃ ᐸᖕᓂᖅᑑᒥᓗ ᑕᐃᑲᓂ 
ᐃᖅᑲᓇᐃᔮᖃᐃᓐᓇᓚᖓᓂᖏᑦ ᑖᓐᓇ 
ᑕᕝᕗᖓᑐᐊᖅ ᑭᐅᔪᓐᓇᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

ᐃᒥᐊᓗᖁᑎᖏᓐᓂᑦ 
ᓂᐅᕕᖅᑕᐅᖁᔨᒍᓐᓃᕐᓂᖅ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑎᑲᐃᓐᓇᕈᒪᔪᖓ ᐃᒥᐊᓗᓕᕆᓂᕐᒧᑦ ᒥᒃᓵᓄᑦ. 
ᒥᓂᔅᑕ ᐊᐱᕆᔪᒪᔭᕋ ᑮᓈᐅᔭᓕᕆᔨᒃᑯᓐᓄᑦ. ᑕᐃᒃᑯᐊ 
ᐊᑭᕋᖅᑐᖃᑦᑕᑎᓪᓗᒋᑦ ᕿᕐᓂᖅᑑᑕᐅᔪᓂᒃ ᑖᒃᑯᐊ 
ᑲᓇᑕᒥᐅᔪᑦ ᐃᒥᐊᓗᓐᓂᒃ ᑕᐅᓇᓐᖔᖅᓯᒪᔪᓂᒃ 
ᐱᔪᓐᓇᐃᓕᓚᐅᖅᓯᒪᒻᒪᑕ. 
 
ᑖᓐᓇ ᒥᓂᔅᑕᐅᔪᖅ ᑕᒪᑦᓱᒧᖓ 
ᑕᐃᒪᐃᒍᓐᓇᕐᓂᐊᕆᕚ ᑕᐃᒃᑯᐊ 
ᐃᒥᐊᓗᖁᑎᖏᓐᓂᒃ ᒫᓂ 
ᓂᐅᕕᖅᑕᐅᒍᓐᓇᑎᑦᑎᖏᓪᓗᓂ, ᐄ ᐅᕝᕙᓘᓐᓃᑦ 
ᐋᒡᒐ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐊᖏᕐᓗᖓ ᐋᒡᒑᕐᓗᖓᓘᓐᓃᑦ 
ᑭᐅᔪᓐᓇᖏᑕᕋ ᑭᓯᐊᓂ ᐱᖁᔨᕗᖔᕈᒻᒥᒃ 
ᓴᖅᑮᔪᓐᓇᖅᐸᑦ ᐊᐃᕙᔾᔪᑎᒋᔪᓐᓇᖅᑕᕗᑦ ᐅᕙᓂ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᐅᑲᓕᖅ. 

ᑎᓕᐅᖅᑕᖏᑦ ᓄᓇᕗᑦ ᐃᒥᐊᓗᓕᕆᓂᕐᒧᑦ 
ᒪᓕᒐᕐᒧᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐱᖁᔨᕗᖔᕈᓐᓇᑎᐊᖅᑐᖓ ᑕᐃᒪᐃᑦᑐᒥᒃ. 
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᕝᕙ ᐃᒥᕐᓗᓕᕆᓂᕐᒧᑦ  

ᒥᓂᔅᑕᐅᔪᖅ ᐊᐱᕆᔪᒪᓕᕐᒥᔭᕋ ᑖᓐᓇᓕ ᐃᒫᒃ 
ᐱᒻᒪᕆᐅᔪᖅ ᑕᒫᓂ ᓄᓇᑯᓗᒃᑎᓐᓂ.  
 
ᐊᒃᓱᕈᓐᓇᑐᖅᓯᐅᖅᓯᒪᓪᓚᕆᒻᒪᑕ 
ᐊᕐᕌᒍᒋᓚᐅᖅᑕᑎᓐᓂ. ᐱᕙᓪᓕᐊᔪᒃᑯᑦ 
ᑐᓴᖃᑦᑕᓚᐅᖅᓯᒪᔪᔅᓴᐅᔪᖅ. ᑕᒫᓂ ᓄᓇᑦᑎᓐᓂ 
ᐃᖃᓗᓐᓂ ᐊᒥᓱᒻᒪᕆᐊᓗᐃᑦ ᐅᓄᖅᑐᒻᒪᕆᐊᓗᐃᑦ 
ᐃᒥᐊᓗᖕᒧᑦ ᐊᑐᖅᑐᑎᒃ ᐸᓖᓯᒃᑯᓐᓄᑦ 
ᑲᒪᒋᔭᐅᒋᐊᖃᓕᓚᐅᕐᖓᑕ. ᑕᐃᒫᒃ 
ᖃᐅᔨᒪᓇᖅᓯᕗᖅ ᑕᒪᓐᓇ ᐃᒥᕐᓗᒃ 
ᖃᓄᒃᑲᓐᓂᐅᑕᐅᒋᐊᖃᕋᓗᐊᕐᖓᑦ.  
 
ᑖᓐᓇ ᒥᓂᔅᑕᐅᔪᖅ ᐃᓇᒃᑲᓂᖅᑲᕋ: ᑕᒫᓂ ᑖᓐᓇ 
ᑎᒥᐅᔪᖅ ᕿᒥᕐᕈᓂᐊᖅᑐᑦ ᐃᒥᕐᓘᑉ ᒪᓕᒐᖓᓂᑦ, 
ᑕᒫᓂᒥᐅᑕᓂᑦ ᐃᓚᖃᕐᓂᐊᕋᓗᐊᖅᑳᑦ 
ᐃᖃᓗᒻᒥᐅᑕᓂᑦ ᑕᒪᒃᑯᐊ ᐊᑦᑐᖅᑕᐅᓯᒪᓂᖅᐹᖑᒻᒪᑕ 
ᑕᒫᓂ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐃᓱᒫᓘᑎᒋᔭᖓᓂᑦ. 
ᖁᓚᕐᓇᖏᑦᑎᐊᖅᑐᖅ ᓇᓗᓇᓐᖏᑦᑐᖏᓛᖅ 
ᐃᒥᐊᓗᒃ ᓱᕌᔭᐃᖃᑦᑕᕐᖓᑦ ᓄᓇᓕᓐᓂ ᐃᓚᒌᓂᒃ 
ᓱᖅᑯᐃᓱᓕᕐᓂᓐᓂ ᐅᑭᐅᖅᑕᖅᑐᒦᓐᓂᓐᓂ.  
ᑕᒪᒃᑯᐊᓗ ᑲᒪᒋᔭᐅᕙᑦᑐᑦ ᐊᒥᓲᒻᒪᑕ ᐊᒥᓱᐊᓘᒻᒪᑕ 
ᐃᖃᓗᓐᓄᑑᓐᖏᑦᑐᖅ ᐊᓯᖏᓐᓂᑦᑕᐅᖅ ᓄᓇᓕᓐᓂ. 
ᑐᓴᐃᓐᓇᑉᐸᑦᑐᒍᑦ ᓄᓇᕗᒻᒥᐅᑦ ᓄᓇᕗᒻᒥᐅᑕᐅᓪᓗᑕ 
ᖃᓄᖅᑑᕆᐊᖃᖅᑐᒍᑦ. 
 
ᑕᐃᒪ ᒥᓂᔅᑕᐅᔪᑦ ᓴᖅᑮᖁᔨᓚᐅᖅᐳᖓ 
ᐱᓕᕆᓂᐊᖅᑐᓂᑦ ᑕᒪᔅᓱᒧᖓ. ᑕᒪᒃᑯᐊᓕ 
ᐃᖃᓗᒻᒥᐅᑦ ᐃᓚᐅᑦᑎᐊᖁᓪᓗᒋᑦ ᑕᐃᒃᑯᐊ 
ᐱᓕᕆᓂᐊᖅᑐᑦ ᓄᓇᓕᓐᓅᖃᑦᑕᓛᕐᖓᑕ 
ᑲᑎᒪᖃᑎᖃᕐᓗᑎᑦ ᕼᐋᒻᓚᒃᑯᓐᓂ. ᑕᐅᓐᑯᓐᓂ 
ᐊᔾᔨᒌᓐᖏᑦᑐᓂᑦ ᑭᒃᑯᑐᐃᓐᓇᑦᑎᐊᓂᑦ 
ᑲᑎᒪᖃᑕᐅᒍᒪᔪᓂᑦ ᑕᕝᕗᖓ ᐃᒥᐊᓗᓕᕆᓂᕐᒧᑦ 
ᑲᑎᒪᔨᓅᖓᔪᓂᑦ. 

ᕿᓚᓈᖅᐳᒍᑦ ᑐᓴᕈᒪᓪᓗᑕ ᓄᓇᕗᒻᒥ ᖃᓄᖅ 
ᑕᒪᒃᑯᐊ ᐋᖅᑭᓱᑦᑎᐊᑲᓐᓂᕈᓐᓇᕋᔭᕐᒪᖔᖅ ᑕᒪᓐᓇ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒥᑭᓪᓕᑎᑦᑎᒐᓱᓐᖏᑎᐊᖅᑐᖓ ᓇᓪᓕᐊᓐᓂᑐᐃᓐᓇᖅ 
ᓄᓇᖅᑲᑎᑯᓗᑦᑎᓐᓂ ᓇᒥᓕᒫᖅ ᑭᓯᐊᓂ ᑕᒫᓂ 
ᖃᓂᒋᔮᓃᓐᖏᒻᒪᕆᒃᑲᑦᑕ ᐃᒫᒃ ᐹᓂᐊᓘᕋᔭᒃᑲᑦᑕ 
ᐃᒥᕐᓗᒻᒧᑦ ᑕᒫᓂ ᐊᑦᑐᖅᑕᐅᕙᑦᑐᒍᑦ 
ᓄᓇᑯᓗᑦᑎᓐᓂ.  
 
ᑕᐃᒪ ᑖᓐᓇ ᒥᓂᔅᑕᐅᔪᖅ ᐊᔭᐅᕆᐊᒃᑲᓂᖅᑲᕋ 
ᑕᒫᓂᒥᐅᑕᐃᑦ ᐃᓂᖃᑦᑎᐊᖁᓪᓗᒋᑦ. ᐄ, 
ᑐᓴᕋᓗᐊᖅᑐᖓ ᑕᒫᓂ ᑐᓴᖅᑎᑦᑎᓂᐊᕐᓂᖓᓂ 
ᓄᓇᓕᓐᓂ ᑭᓯᐊᓂᑦᑕᐅᖅ ᐃᓚᒋᔭᐅᑦᑎᐊᕐᓗᑎᑦ 
ᑕᒪᑐᒥᖓ ᐊᒃᓱᕉᑎᒥᓂᒃ 
ᐃᓚᓐᖓᐃᕙᓪᓕᐊᒍᓐᓇᕐᖓᑕ.  
 
ᑖᓐᓇ ᒥᓂᔅᑕᐅᔪᖅ ᐃᓇᒋᐊᒃᑲᓂᖅᑲᕋ 
ᓇᓗᓇᐃᖅᓯᓂᐊᖅᑲᑦ ᐃᖃᓗᒻᒥᐅᑕᔅᓴᔭᑯᓗᓐᓂᑦ 
ᐃᓚᒋᔭᐅᖁᔨᑦᑎᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐅᑲᓕᖅ. ᑖᔅᓱᒧᖓ 
ᐃᓱᒫᓗᒍᑎᒋᔭᒥᓂᑦ ᐅᖃᕐᖓᑦ. 
ᒪᐃᔭᐅᓚᐅᖅᓯᒪᓪᓗᖓ ᑲᑎᒪᕕᔾᔪᐊᑎᑦᑎᔪᓂᑦ 
ᓂᓪᓕᐊᖃᑦᑕᖅᓯᒪᒐᒪ ᐃᒥᐊᓗᒃ ᒥᔅᓵᓄᑦ ᓄᓇᑦᑎᓐᓂ 
ᖃᐅᔨᒪᓪᓗᖓᓗ ᐊᒃᓱᕉᓴᖃᑦᑕᖅᑐᑦ 
ᓄᓇᖅᑲᑎᒋᔭᒃᑲ. ᐱᖃᓐᓇᕆᔭᒃᑲ ᐃᒥᐊᓗᒻᒧᑦ 
ᑐᖁᖃᑦᑕᖅᓯᒪᔪᓪᓗ ᐃᒥᐊᓗᒃ ᐱᔾᔪᑎᒋᓪᓗᒍ. 
ᑕᒪᓐᓇ ᓄᑕᐅᓐᖏᑎᐊᕐᖓᑦ ᑐᓴᕆᐅᓐᖏᓇᒃᑯ. 

ᓇᓗᓇᐃᕐᕕᒋᓯᒪᔭᕋ ᐃᖃᓗᒻᒥᐅᑦ 
ᖃᐅᔨᒋᐊᖅᑕᐅᓛᕐᒪᑕ ᐊᒻᒪ 
ᐱᖃᑕᐅᑦᑎᑕᐃᓕᑎᑕᐅᓇᓱᐊᓐᖏᒻᒪᑕ. 
ᐃᓚᐅᖃᑕᐅᓪᓚᕆᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐊᒻᒪᑦᑕᐅᖅ 
ᐅᔾᔨᕆᒻᒥᓗᓯᐅᒃ ᓯᕿᓐᖑᔭᖅ ᐊᐱᖅᓱᕐᓇᖅ 
ᐃᓱᓕᓯᒪᓕᕐᒪᑦ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑎᑦ. ᒥᔅᑕ 
ᕋᒻᐴᑦ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 003 - 3(2): ᐊᕐᕌᒍᑕᒫᑦ 

ᐅᖅᓱᐊᓗᒃᑖᕈᑎᒋᕙᒃᑕᖏᑦ ᓄᓇᕗᑦ 
ᒐᕙᒪᒃᑯᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᒐ ᑖᔅᓱᒧᖓ ᒐᕙᒪᒃᑯᓐᓂᑦ 
ᐊᕐᕌᒍᑕᒫᑦ ᐅᖅᓱᐊᓗᒻᒥ ᓂᐅᕕᖃᑦᑕᕐᓂᖏᑦ 
ᓄᓇᕗᑦ ᒐᕙᒪᒃᑯᖏᑦ.  
 
1) ᑖᒃᑯᐊ ᐋᖅᑭᓯᒪᓪᓗᑎᑦ ᑕᐃᒫᒃ ᓄᓇᕗᑦ 

ᒐᕙᒪᒃᑯᖏᑕ ᑕᕝᕙᓂ ᑭᐅᔾᔪᑕᐅᓚᐅᖅᑐᒥ 
ᑎᑎᖅᑲᑎᒧᑦ ᐊᐱᖅᑯᑕᐅᓚᐅᖅᑐᒧᑦ 12 - 2(4) 
ᓴᖅᑭᑕᐅᓚᐅᖅᑐᒧᑦ ᒪᓕᒐᓕᐅᕐᕕᒻᒥ ᒪᐃ 22, 
2008. ᖃᓄᑎᒋ ᐅᖅᓱᐊᓗᒃᑖᓚᐅᖅᐸᑦ 
ᓂᐅᕕᓚᐅᖅᐸᑦ ᐊᒻᒪᓗ ᓄᓇᓕᓐᓅᑕᐅᓪᓗᑎᑦ 
2008-09? 
 

2) ᒫᑦᓯ 1, 2010-ᒥᑦ ᑕᐃᓐᓇ 
ᐅᖅᓱᐊᓗᖃᐅᑎᖃᕐᕕᐅᔪᖅ ᖃᓄᑎᒋ 
ᑐᖅᑯᕐᕕᓯᒪᕕᐅᒍᓐᓇᖅᑲ ᓄᓇᓕᓐᓂ 
ᐅᖅᓱᐊᓗᖃᐅᑎᖃᕐᕕᐅᔪᑦ? 
 

3) ᐱᒋᐊᕐᓗᒍ ᔮᓄᐊᕆ 2008 ᑎᓯᐱᕆ 31, 2008 
ᓇᓕᐊᒃ ᓄᓇᓕᐅᔪᖅ ᖃᖓᑕᓲᒃᑯᑦ 
ᑎᑭᕝᕕᐅᒋᐊᖃᓚᐅᖅᑲᑦ? 

4) ᔮᓄᐊᕆ 1-ᒥᑦ ᑏᓯᕝᕙ 31-ᒧᑦ? ᓇᓕᐊᒃ 
ᓄᓇᓕᐅᔪᖅ ᖃᖓᑕᓲᒃᑯᑦ ᐱᓚᐅᖅᑲᑦ 2009? 

 
5) ᖃᓄᐃᑦᑐᓂᑦ ᐊᑐᐊᒐᖃᖅᐸᑦ ᒪᓕᒐᖃᖅᐸᓪᓗ 

ᓄᓇᕗᑦ ᒐᕙᒪᒃᑯᖏᑦ ᖃᓄᖅᑑᕆᐊᖅᑐᕐᓂᖏᓐᓂ 
ᐊᒥᒐᖅᓯᓂᐊᖅᑑᔮᓕᖅᐸᑕ ᐅᖅᓱᒃᓴᖏᓐᓂ 
ᓄᓇᓕᓐᓂ? 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᑎᑎᖅᑲᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᑎᑎᖅᑲᒃᑯᑦ ᐊᐱᖅᑯᑦ 004 - 3(2): ᓄᓇᕗᑦ 

ᒐᕙᒪᒃᑯᖓᑦ ᑭᐅᔾᔪᑎᖓᑦ 
ᐱᖁᔨᕗᖔᕈᑕᐅᓚᐅᖅᑐᓂᑦ 2009-ᒥ 
ᐊᕐᕌᒍᑕᒫᖅᓯᐅᕐᓂᖓᓄᑦ ᓄᓇᕗᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓄᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ ᐱᔾᔪᑎᖃᖅᑐᖅ 
ᓄᓇᕗᑦ ᒐᕙᒪᒃᑯᖏᑕ ᑭᐅᓂᕆᓚᐅᖅᑕᖓᓂ 
ᐱᖁᔨᕗᖔᕈᑎᓄᑦ ᐊᖏᖅᑕᐅᓚᐅᖅᑐᖅ 2009 
ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ. ᑖᒃᑯᐊ 
ᖃᓄᖅ ᑭᐅᖃᑦᑕᓚᐅᖅᐸᑦ 2009 ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ. 
 
1) ᑭᓲᓚᐅᖅᐸᑦ ᓄᓇᕗᑦ ᒐᕙᒪᖏᑦᑕ ᑭᐅᔾᔪᑎᖏᑦ 

ᐱᖁᔨᕗᖔᕈᒻᒧᑦ ᐊᖏᕈᑕᐅᓚᐅᖅᑐᑦ 2009 
ᐊᕐᕋᒍᑕᒫᑦ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ 
ᓄᓇᕗᒥ ᓄᓇᓖᑦ ᑲᑐᔾᔨᖃᑎᒌᖏᑦ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 

 
ᑎᑎᖅᑲᒃᑯᑦ ᐊᐱᖅᑯᑦ 005 - 3(2): ᒥᓂᔅᑕᐃᑦ 

ᖃᖓᑦᑕᖃᑦᑕᕐᓂᖏᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ 
ᓯᕗᓕᖅᑎᓐᓄᑦ ᐊᐱᕆᔪᒪᓕᕐᒥᔪᖓ ᑖᒃᑯᐊ 
ᐃᖏᕐᕋᓂᕆᕙᑦᑕᖏᓐᓄᑦ ᒥᓂᔅᑕᐅᔪᓄᑦ. 
 
1) ᐊᑐᖅᑎᓪᓗᒍ ᓄᕕᐱᕆ 19 2008 ᑎᑭᑦᑐᒍ 

ᒫᑦᓯ 3, 2010, ᖃᑦᓯᐊᖅᑎᖅᑐᑎᒃ 
ᒥᓂᔅᑕᐅᓂᕐᒧᑦ ᐱᓕᕆᐊᖃᓚᐅᖅᐸᑦ ᐅᑯᐊ: 

 
a. ᓯᕗᓕᖅᑎ ᐄᕙ ᐋᕆᐊᒃ, 

ᒪᓕᒐᓕᐅᖅᑎ; 
b. ᐊᖓᔪᖅᑳᖅ ᑕᒑᖅ ᑰᓕ, 

ᒪᓕᒐᓕᐅᖅᑎ; 
c. ᐊᖓᔪᖅᑳᖅ ᓗᐊᓐ ᑯᓱᒐᖅ, 

ᒪᓕᒐᓕᐅᖅᑎ; 
d. ᐊᖓᔪᖅᑳᖅ ᑮᑦ ᐲᑕᓴᓐ, 

ᒪᓕᒐᓕᐅᖅᑎ; 
e. ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᒪᓕᒐᓕᐅᖅᑎ; 
f. ᐊᖓᔪᖅᑳᖅ ᓗᐃ ᑕᐹᕐᔪᒃ, 

ᒪᓕᒐᓕᐅᖅᑎ; 
g. ᐊᖓᔪᖅᑳᖅ ᐲᑕ ᑕᑉᑑᓇ, 

ᒪᓕᒐᓕᐅᖅᑎ; ᐊᒻᒪ 
h. ᐊᖓᔪᖅᑳᖅ ᕼᐊᓐᑐ ᑐᑐ, 

ᒪᓕᒐᓕᐅᖅᑎ? 
 
2) ᑭᓱᓂᒃ ᐱᔾᔪᑎᖃᖅᑐᑎᒃ, ᐱᓕᕆᐊᒃᓴᖏᑦᑕ 

ᑎᑎᕋᖅᓯᒪᓂᖏᑦ ᐊᒻᒪ ᖃᓄᑎᒋᐅᓚᐅᖅᐸᑦ 
ᐊᑐᓂ ᐊᐅᓪᓚᖅᓯᒪᔭᐅᔪᑦ? 
 

3) ᑭᓇᒃᑯᑦ ᐃᓚᐅᓂᖃᓚᐅᖅᐸᑦ ᐃᖏᕐᕋᔭᕋᑦᑐᓂ? 
 
4) ᖃᑦᓯᓂᒃ ᐊᑭᖃᓚᐅᖅᐸᑦ ᑲᑎᓪᓗᒋᑦ ᐊᑐᓂ 

ᐊᖏᕐᕋᓂᐅᔪᑦ, ᐊᒡᒍᖅᓯᒪᓗᒋᑦ ᒪᑯᐊ 
ᒪᓕᒡᓗᒋᑦ: 

 
a. ᖃᖓᑦᑕᐅᑏᑦ ᐊᒻᒪ/ᐅᕝᕙᓘᓐᓃᑦ 

ᖃᖓᑕᔫᑦ ᐊᑐᖅᑐᐊᖅᑕᐅᔪᑦ; 
b. ᓯᓂᒃᑕᕈᑎᓄᑦ ᐊᑭᓕᐅᑕᐅᒧᑦ; ᐊᒻᒪ 
c. ᐊᓯᖏᑦ ᐊᑭᓕᖅᑐᕆᐊᓖᑦ? 

 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᒥᔅᑕ ᖁᒻᒧᐊᑦᑐᖅ. ᒪᒥᐊᓇᖅ. 
ᑎᑎᖅᑲᑎᒍᑦ ᐊᐱᖅᓱᕐᓃᑦ. ᖁᒻᒧᐊᑦᑐᖅ.  
 
ᑎᑎᖅᑲᒃᑯᑦ ᐊᐱᖅᑯᑦ 006 - 3(2): 

ᖃᓄᐃᓕᖓᓂᖓᑦ ᓄᓇᕗᑦ ᐃᒡᓗᓂᑦ 
ᐸᐸᑦᑎᔨᒃᑯᑦ ᐋᖅᑭᒃᓯᒪᓂᖓᑕ 
ᐊᑐᓕᖅᑎᑕᐅᓂᖓ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᕼᐊᓐᑕ ᑐᑐᒧᑦ. ᒥᓂᔅᑕ 
ᐃᓪᓗᓕᕆᔨᖅᔪᐊᑯᓐᓄᑦ ᓄᓇᕗᒻᒥ, ᐱᔾᔪᑎᖃᖅᑐᖅ 
ᖃᓄᐃᓕᖓᓕᕐᓂᖓᓂᒃ ᐊᑐᓕᖅᑕᐅᓂᖓᓄᑦ 
ᓄᓇᕗᒻᒥ ᐃᓪᓗᓕᐅᕐᓂᕐᒧᑦ ᐱᓕᕆᔪᒧᑦ. 
 
1) ᐱᒋᐊᕐᓗᒍ ᒫᑦᓯ 1, 2010-ᒥ, 

ᖃᓄᐃᓕᖓᓕᖅᐸᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᔾᔪᑎᖏᓐᓂᒃ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐸᐸᑕᖏᑦ 
ᑐᓂᐅᖅᑲᖅᑕᐅᓂᖏᓐᓄᑦ 
ᐅᐸᓗᖓᐃᔭᐅᑎᖏᓐᓄᑦ ᐊᒃᑐᐊᓂᖃᖅᑐᑦ 
ᐅᑯᓄᖓ: 

 
a) ᑲᑎᓪᓗᒋᑦ ᐅᓄᕐᓂᕆᔭᖏᑦ ᐃᒡᓗᐃᑦ 

ᓇᑉᐸᖅᑎᖅᑕᐅᔪᑦ, 
ᐊᒡᒍᖅᑐᖅᓯᒪᓂᖃᕐᓗᒋᑦ ᓄᓇᕗᑦ 
ᓄᓇᓕᖏᑎᒍᑦ; 
 

b) ᑲᑎᓪᓗᒋᑦ ᐊᑭᖏᑦ ᓇᑉᐸᖅᑎᕆᓂᕐᒧᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ, 
ᐊᒡᒍᖅᑐᖅᓯᒪᓗᖏᑦ ᓄᓇᓕᒃᑎᒍᑦ; 
ᐊᒻᒪ 

 
c) ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐊᒻᒪ ᐱᓕᒻᒪᒃᓴᖅᑕᐅᓂᖏᓐᓄᑦ 
ᐱᒋᐊᕈᑎᑎᒍᑦ, ᐊᒡᒍᖅᑐᖅᓯᒪᓗᒋᑦ 
ᓄᓇᕗᒥ ᓄᓇᓕᐅᔪᓄᑦ? 

 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
(ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ 
ᓂᖏᐅᖓᓐ. 

 
ᑎᑎᖅᑲᒃᑯᑦ ᐊᐱᖅᑯᑦ 007 - 3(2): 

ᐊᑐᓕᖅᑎᑕᐅᓂᖓ ᐆᒪᔪᓕᕆᓂᕐᒧᑦ ᒪᓕᒐᖅ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᑎᑎᖅᑲᑎᒍᑦ ᑖᓂᐅᓪ ᓯᐅᑦᓴᒃᒧᑦ 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ 
ᐊᑐᓕᖅᑎᑕᐅᓂᖓ ᐆᒪᔪᓕᕆᓂᕐᒧᑦ ᒪᓕᒐᖅ. 
 
1. ᖃᑦᓯᓂᒃ ᐃᖅᑲᖅᑐᐃᕕᒃᑰᖅᑐᒃᓴᓂ 

ᓴᖅᑭᑎᑦᓯᓯᒪᓕᖅᐱᓯ ᐊᑖᒍᑦ ᑖᒃᑯᐊ 
ᐆᒪᔪᓕᕆᓂᕐᒧᑦ ᒪᓕᒐᖅᑎᒍᑦ ᑕᐃᒪᓐᖓᓂᒃ 
ᐊᑐᓕᓚᐅᕐᒪᑦ ᔪᓚᐃ 9, 2005-ᒥ? 

 
2. ᑭᓲᓚᐅᖅᐸᑦ ᖃᓄᐃᓕᐅᕈᑕᐅᔪᑦ 

ᐃᖅᑲᖅᑐᖅᑕᐅᔾᔪᑎᒃᓴᖅᑖᖅᑐᓄᑦ? 
 

3. ᓱᓇᓄᑦ ᓴᖅᑭᑎᑕᐅᓚᐅᖅᐸᑦ ᐊᑐᓂ 
ᐃᖅᑲᖅᑐᐃᕕᖕᒨᕈᑎᒃᓴᑦ? 

 
4. ᑎᑎᕋᖅᓯᒪᓂᐊ 241 ᑖᒃᑯᓇᓂ ᐆᒪᔪᓕᕆᓂᕐᒧᑦ 

ᒪᓕᒐᕐᓂ ᐱᑕᖃᖅᑎᑦᓯᖕᒪᑦ ᑕᒪᒃᑯᐊ ᐊᓯᐊᒍᑦ 
ᐊᑐᕈᓐᓇᕐᓂᖏᓐᓂᒃ ᐱᓕᕆᔾᔪᑎᒋᓂᐊᕐᓗᒋᑦ 
ᐃᓄᖕᓄᑦ ᐱᓂᕐᓗᒃᓱᕆᔭᐅᔪᓄᑦ 
ᐃᖅᑲᖅᑐᐃᕕᒃᑰᖏᖔᕐᓗᒋᑦ.  ᖃᑦᓯᐊᖅᑎᖅᑐᒍ 
ᑖᓐᓇ ᐊᓯᐊᒎᕈᑕᐅᔪᓐᓇᖅᑐᖅ 
ᐊᑐᖅᑕᐅᖃᑦᑕᖅᓯᒪᓕᖅᐸ ᑎᑎᕋᖅᓯᒪᔪᖅ 
ᒪᓕᒐᖅ? 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᑎᑎᖅᑲᑎᒍᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ.  
 
ᑎᑎᖅᑲᒃᑯᑦ ᐊᐱᖅᑯᑦ 008 - 3(2): 

ᐊᓄᓪᓚᒃᓰᕖᑦ, ᐱᕋᔭᒃᑲᓐᓂᕈᑕᐅᕙᒃᑐᐃᑦ 
ᐊᒻᒪ ᒪᒥᓴᕈᑏᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᓱᒧᖓ ᐃᖅᑲᑦᑐᐃᔨᓕᕆᔨᒃᑯᓐᓄᑦ 
ᐃᑲᔪᖅᑕᐅᕕᐅᔪᓂᒃ ᐊᒻᒪᓗ ᐅᑎᖅᑕᐸᑦᑐᑦ 
ᐃᑲᔪᖅᑕᐅᓂᕐᒧᓪᓗ ᓄᓇᕗᒥ. 

1. ᒫᑦᓯ 1, 2010-ᒧᑦ ᑎᑭᓪᓗᒍ, ᖃᔅᓯᑦ ᐃᓐᓇᐃᑦ 

ᐊᒻᒪᓗ ᒪᒃᑯᒃᑐᑦ ᑎᒍᔭᐅᓯᒪᓚᐅᖅᐸᑦᑦ 
ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, ᓇᕗᑦ 
ᒪᒥᓴᕐᕕᖓᓂ ᐊᒻᒪᓗ ᐃᖃᓗᖕᓂ 
ᒪᒃᑯᒃᑐᒃᑯᕕᐅᑉ ᐊᓄᓪᓚᒃᓰᕕᖓᓂ?   

 
2. ᒫᑦᓯ 1, 2010-ᒧᑦ ᑎᑭᓪᓗᒍ, ᖃᔅᓯᑦ 

ᐊᓄᓪᓚᒃᓰᕕᖕᒦᑦᑐᑦ 
ᐃᖅᑲᖅᑐᐃᕕᒃᑎᒎᖅᑎᑕᐅᓂᐊᕐᓂᕐᒥᖕᓂᒃ 
ᐅᑕᖅᑭᕙᑦ? 

 
3. ᒫᑦᓯ 1, 2010-ᒧᑦ ᑎᑭᓪᓗᒍ, ᖃᓄᖅ 

ᐊᑯᓂᐅᑎᒋᔪᖅ ᑎᒍᔭᐅᓯᒪᔪᖅ 
ᐅᑕᖅᑭᖃᑦᑕᕆᐊᖃᖅᐸᑦ 
ᐃᖅᑲᖅᑐᐃᕕᒃᑎᒎᖅᑎᑕᐅᓚᐅᓐᖏᓐᓂᕐᒥᓂ? 

 
4. ᒫᑦᓯ 1, 2010-ᒧᑦ ᑎᑭᓪᓗᒍ, ᐃᓐᓇᐃᑦ ᐊᖑᑏᑦ 

ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ ᖃᔅᓰᖅᑕᖅᖢᑎᒃ 
ᐅᑎᖅᑕᕋᐅᔭᖃᑦᑕᖅᐸᑦ? 

 
5. ᒫᑦᓯ 1, 2010-ᒧᑦ ᑎᑭᓪᓗᒍ, ᒪᒃᑯᒃᑐᑦ ᐊᖑᑏᑦ 

ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ ᖃᔅᓰᖅᑕᖅᖢᑎᒃ 
ᐅᑎᖅᑕᕋᐅᔭᖃᑦᑕᖅᐸᑦ? 

 
6. ᒫᑦᓯ 1, 2010-ᒧᑦ ᑎᑭᓪᓗᒍ, ᐃᓐᓇᐃᑦ 

ᐊᕐᓇᐃᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 
ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ?   

 
7. ᒫᑦᓯ 1, 2010-ᒧᑦ ᑎᑭᓪᓗᒍ, ᐊᕐᓇᐃᑦ ᒪᒃᑯᒃᑐᑦ  

ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ ᖃᔅᓰᖅᑕᖅᖢᑎᒃ 
ᐅᑎᖅᑕᕋᐅᔭᖃᑦᑕᖅᐸᑦ?     

 
8. ᒫᑦᓯ 1, 2010-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐅᑎᓂᒃ, ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 
ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ 
ᐊᑐᐃᓐᓇᕈᐃᕕᐅᓚᐅᖅᐸᑦ ᐃᓐᓇᐃᑦ 
ᐊᓄᓪᓚᒃᓯᐊᕆᔭᐅᔪᑦ?   

 
9. ᒫᑦᓯ 1, 2010-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐅᑎᓂᒃ, ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 
ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ 
ᐊᑐᐃᓐᓇᕈᐃᕕᐅᓚᐅᖅᐸᑦ ᒪᒃᑯᒃᑐᑦ 
ᐊᓄᓪᓚᒃᓯᐊᕆᔭᐅᔪᑦ?   

 

10. ᒫᑦᓯ 1, 2010-ᒧᑦ ᑎᑭᓪᓗᒍ, ᒪᓕᒐᓕᕆᔨᒃᑯᑦ 
ᐱᓕᕆᕝᕕᖓᑦ ᖃᐅᔨᓴᐃᔾᔪᑎᖃᖅᐹᑦ 
ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, 
ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 
ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᓐᓇᐃᑦ 
ᑎᒍᔭᐅᓯᒪᔪᑦ? 

 
11. ᒫᑦᓯ 1, 2010-ᒧᑦ ᑎᑭᓪᓗᒍ, ᒪᓕᒐᓕᕆᔨᒃᑯᑦ 

ᐱᓕᕆᕝᕕᖓᑦ ᖃᐅᔨᓴᐃᔾᔪᑎᖃᖅᐹᑦ 
ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, 
ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 
ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᒪᒃᑯᒃᑐᑦ 
ᑎᒍᔭᐅᓯᒪᔪᑦ? 

 
12. ᒫᑦᓯ 1, 2008-ᒥᑦ ᒫᑦᓯ 1, 2010-ᒧᑦ 

ᑎᑭᓪᓗᒍ,  ᖃᔅᓯ ᐳᓴᓐᑎᖏᓐᓃᑦᑐᑦ ᐃᓐᓇᐃᑦ 
ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 
ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 
ᐃᓕᓐᓂᐊᕐᓂᕐᓄᑦ? 

 
13. ᒫᑦᓯ 1, 2008-ᒥᑦ ᒫᑦᓯ 1, 2010-ᒧᑦ 

ᑎᑭᓪᓗᒍ, ᖃᔅᓯ ᐳᓴᓐᑎᖏᓐᓃᑦᑐᑦ ᒪᒃᑯᒃᑐᑦ 
ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 
ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 
ᐃᓕᓐᓂᐊᕐᓂᕐᓄᑦ? 

 
14. ᒫᑦᓯ 1, 2010-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐃᔾᔪᑎᓂᒃ, ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ 
ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ 
ᐃᓐᓇᐃᑦ ᐊᓄᓪᓚᒃᓯᖅᑕᐅᓂᕐᒥᓂᒃ 
ᐃᓱᓕᑦᑎᓯᒪᓕᖅᑐᑦ? 

 
15. ᒫᑦᓯ 1, 2010-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐃᔾᔪᑎᓂᒃ, ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ 
ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ 
ᒪᒃᑯᒃᑐᑦ ᐊᓄᓪᓚᒃᓯᖅᑕᐅᓂᕐᒥᓂᒃ 
ᐃᓱᓕᑦᑎᓯᒪᓕᖅᑐᑦ?  

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑎᑎᖅᑲᑎᒍᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 
ᒥᔅᑕ ᓂᓐᖓᖅ. 

ᑎᑎᖅᑲᒃᑯᑦ ᐊᐱᖅᑯᑦ 009 - 3(2): ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ 
ᐊᑐᓚᐅᖅᑕᒥᓂᖏᑦ (ᓂᓐᖓᖅ) 

 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᖃᒻᒥᒐᒪ ᑮᑦ ᐲᑕᓴᓐᒧᑦ, 
ᒪᓕᒐᓕᕆᓂᕐᒧᑦ ᒥᓂᔅᑕᒧᑦ ᐱᔾᔪᑎᖃᑦᑐᑦ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ.  
 

1. ᑐᑭᖓᑎᒍᑦ ᑎᑎᕋᖅᓯᒪᔪᖅ 3-10 
ᐃᒥᐊᓗᓕᕆᓂᕐᒧᑦ ᒪᓕᒐᕐᓂ, ᖃᓄᐃᑦᑐᓂᒃ 
ᐱᓕᕆᐊᖃᓚᐅᖅᐸᑦ ᑖᒃᑯᐊ ᓄᓇᕗᒥ 
ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᔩᑦ 
ᑲᑎᒪᔨᖏᑦ: 

 
a. 1999-2000 ᐊᕐᕌᒍᐊᓂ; 
b. 2000-01 ᐊᕐᕌᒍᐊᓂ; 
c. 2001-02 ᐊᕐᕌᒍᐊᓂ; 
d. 2002-03 ᐊᕐᕌᒍᐊᓂ; 
e. 2003-04 ᐊᕐᕌᒍᐊᓂ; 
f. 2004-05 ᐊᕐᕌᒍᐊᓂ, 
g. 2005-06 ᐊᕐᕌᒍᐊᓂ;  
h. 2006-07 ᐊᕐᕌᒍᐊᓂ, 
i. 2007-08 ᐊᕐᕌᒍᐊᓂ; 
j. 2008-09 ᐊᕐᕌᒍᐊᓂ, ᐊᒻᒪ 
k. 2009-2010 ᐊᕐᕌᒍᐊᓂ 

ᐅᓪᓗᒥᒧᑦ?   
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᓄᑦ 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 

3(2): ᐃᓱᓕᑦᑎᓂᕐᒧᑦ 
ᖃᓄᐃᓕᖓᔭᕆᐊᖃᖅᑐᑦ ᓄᓇᕘᓕᒫᒥ 
(ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᖓ ᑭᐅᔾᔪᑕᐅᓚᐅᖅᓯᒪᔪᒥᒃ ᑎᑎᖅᑲᒃᑯᑦ 
ᐊᐱᖅᑯᑎᒧᑦ 2 - 3(2) ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᓂᔭᐅᓚᐅᖅᑐᖅ. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 
ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᖅᓯᒪᔪᑦ. ᒥᔅᑕ ᓂᓐᖓᖅ.  
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 003 - 3(2): 

ᐊᑎᓕᐅᕈᑕᐅᓚᐅᖅᑐᖅ ᕿᒫᕕᒃᓴᒥᒃ ᑰᒑᕐᔪᒻᒥ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᒐᒪ ᐅᐊᑦᑎᐊᕈ 
ᐊᑎᓕᐅᖅᓯᒪᔪᖁᑎᖃᕐᓂᕋᖅᑐᖓ ᑰᒑᕐᔪᒦᙶᖅᑐᒥᒃ. 
ᑖᓐᓇ ᐊᑎᓕᐅᖅᑕᐅᓯᒪᔪᑦ ᓴᖅᑮᖁᔨᓪᓗᑎᒃ 
ᕿᒫᕕᐅᒐᔭᖅᑐᒥᒃ ᑰᒑᕐᔪᒻᒥᒃ. ᐅᖃᖅᑏ, ᑖᓐᓇ 
ᐊᑎᓕᐅᖅᑕᐅᓯᒪᔪᖅ 150-ᓄᑦ. 
ᖁᓚᕈᒪᓐᖏᒃᑲᓗᐊᖅᐳᖓ ᑖᒃᑯᐊ 
ᑐᓴᖅᑕᐅᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. ᑲᑎᒪᔾᔪᑎᔅᓴᖅ 11. 
ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᔅᓴᐃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐅᑲᓕᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 105 - 3(2): ᐅᖁᕐᒧᑦ 

ᒪᑐᔭᐅᔪᖅ ᒥᓐᑐ ᐅᔭᕋᕐᓂᐊᕐᕕᐅᑉ 
ᓯᓂᑦᑕᕐᕕᖏᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᖁᕕᐊᓱᑉᐳᖓ ᐊᔾᔨᖓᓂᒃ ᑐᓴᒐᔅᓴᐅᓚᐅᖅᑐᒥᒃ 
CBC North-ᑯᓐᓂᒃ ᑕᒪᒃᑯᐊ ᐅᖁᓐᓂᐅᕙᑦᑐᑦ 
ᑕᐅᕙᓂ ᔫᑳᓐᒥ ᓇᓗᓇᐃᖅᓯᓯᒪᒻᒪᑕ 
ᐊᑦᑕᓇᓚᐅᕐᖓᑦ ᑕᐃᒃᑯᓄᖓ ᐅᔭᕋᓐᓂᐊᖅᑎᓄᑦ 
ᐅᖃᖅᑏ, ᑕᒪᓐᓇ ᐅᖃᐅᓯᕆᓯᒪᔭᕋ ᓄᓇᕗᑦ 
ᒐᕙᒪᒃᑯᖏᓐᓂ ᐃᓪᓗᖁᑎ ᐊᓪᓚᕝᕕᖁᑎᖏᓐ 
ᐊᒻᒪᓗ ᑕᒪᓐᓇᑦᑕᐅᖅ ᑲᒪᒋᔭᐅᔭᕆᐊᖃᕐᖓᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 106 - 3(2): 2009-ᒥ 

ᑐᑉᐹᑲᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᑦ 
ᐅᓂᒃᑳᖅ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᐅᓇᑦᑕᐅᖅ 
ᓴᖅᑭᑎᑦᑐᒪᔭᕋ. ᑖᓐᓇ ᑐᓴᒐᒃᓴᖅ ᐅᓂᒃᑳᖅᓯᒪᔪᖅ 
2009 ᑕᒪᑐᒪ Tobacco ᑐᐹᒃ ᐊᒻᒪ 
ᐊᐅᓚᑕᐅᓂᖓᑕ ᒥᒃᓵᓄᑦ ᐊᕐᕌᒍᑕᒫᖅᓯᐅᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᑎᑎᖅᑲᐃᑦ ᐸᐅᖓ ᑎᑎᕋᖅᑎᒨᖅᑕᐅᓚᐅᕐᓕᑦ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 107 - 3(2): 2008-

2009 ᐊᕐᕌᒍᑕᒫᑦ ᐅᓂᒃᑳᖅ 
ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᐅᑉ 
ᐊᐅᓚᑕᐅᓂᖓᓄᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᐃᓄᑦᑎᑑᕈᓐᓇᖃᐅᓪᓗᒍ, 
ᐅᖃᖅᑏ, ᐊᒻᒪ ᐊᒻᒪᑦᑕᐅᖅ ᐅᓇ ᓴᖅᑭᑎᑦᑐᒪᔭᕋ 
ᑖᓐᓇᑦᑕᐅᖅ ᑐᓴᒐᒃᓴᐅᑦ ᐊᕐᕌᖑᑕᒫᑦ ᐋᖅᑭᒃᓯᒪᔪᖅ 
2008-2009ᒧᑦ ᑖᒃᑯᐊ ᐅᓂᒃᑳᖅᓯᒪᔪᑦ ᐋᓐᓂᐊᖅ 
ᖃᓂᒪᑦᑕᐃᓕᓕᕆᓂᐅᑉ ᒥᒃᓵᓄᑦ Medical Care 
Plan ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 108 - 3(2): ᑎᑎᖅᑲᐃᑦ 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᕐᒧᑦ, ᒥᓂᔅᑕ 
ᑲᒪᒋᔭᓕᒃ ᐅᑭᐅᖅᑕᖅᑐᒥᒃ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᓚᒃᑲᐃᔪᒪᓕᕐᒥᔪᖓ ᑲᑎᒪᕕᑦᑎᓐᓄᑦ ᑖᓐᓇ 
ᑎᑎᖅᑲᖅ ᑭᐅᓚᐅᖅᑕᕋ ᑭᒡᒐᑐᖅᑎᑎᓐᓄᑦ ᐋᑐᕚᒥ 
ᓕᐅᓇ ᐊᒡᓘᑲᕐᒧᑦ ᑖᔅᓱᒧᖓ ᐃᓱᒫᓗᒋᔭᐅᔪᓄᑦ 
ᐃᑳᕐᕕᔅᓴᒧᑦ ᑖᓐᓇ ᑰᒃ ᐃᖃᓗᓐᓂ. ᑖᓐᓇ 
ᑎᑎᕋᕐᕕᒋᓚᐅᖅᑕᕋ  

ᐃᑲᔪᖁᓪᓗᒋᑦ ᑖᒃᑯᓂᖓ ᐊᓯᕙᖅᑎᑯᓗᓐᓂᑦ ᑕᒫᓂ 
ᐃᖃᓗᓐᓂ. ᑖᒃᑯᐊ ᑭᐅᔭᐅᓚᐅᓐᖏᑦᑐᖓ ᓱᓕ, 
ᑖᒃᑯᐊ ᐊᓯᕙᖅᑎᑯᓗᐃᑦ ᐃᖃᓗᓐᓂ ᑖᔅᓱᒧᖓ 
ᓕᐅᓇ ᐊᒡᓘᑲᕐᒧᑦ ᑎᑎᕋᖃᑦᑕᖁᕙᒃᑲ 
ᐃᓱᒫᓗᒋᔭᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒥᔅᑕ ᐅᑲᓕᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 109 - 3(2): ᑎᑎᖅᑲᐃᑦ 

ᔨᒻ ᐳᕆᓐᑎᔅᒧᑦ, ᒥᓂᔅᑕ ᐊᕙᑎᓕᕆᓂᕐᒧᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. 
ᐊᓚᒃᑲᐃᔪᒪᓕᕐᒥᔪᖓ ᑖᔅᓱᒧᖓ ᑎᑎᖅᑲᐅᓚᐅᖅᑐᒧᑦ 
ᑐᔪᓚᐅᖅᑕᓐᓄᑦ ᑖᔅᓱᒧᖓ ᐊᕙᑎᓕᕆᓂᕐᒧᑦ 
ᒥᓂᔅᑑᔪᒧᑦ ᒐᕙᒪᑐᖃᒃᑯᓐᓄᑦ. ᑖᓐᓇ 
ᐅᑉᐱᕆᓗᐊᕐᓇᒍ ᑖᔅᓱᒥᖓ ᓄᖅᑲᑎᑦᑎᓚᐅᕐᖓᑦ 
ᑕᐅᖅᓰᒐᓱᓐᓂᕐᒥᒃ ᓇᓄᕐᓂᒃ ᑕᒫᓂ ᕿᑭᖅᑖᓘᑉ 
ᑭᓪᓕᒋᔭᖓᓂᒃ. ᑖᓐᓇ ᑎᑎᕋᕐᕕᒋᓚᐅᖅᑕᕋ. 
 
ᓂᕈᐊᖅᑕᐅᖃᑎᒋᓯᒪᔭᒃᑲ ᐅᖃᓕᒫᖁᑦᑎᐊᓂᖅᑲᒃᑲ 
ᑖᔅᓱᒥᖓ ᐱᔪᓐᓇᐅᑎᑦᑎᓐᓂᒃ ᐊᔅᓵᖅᓯᕈᔪᓚᐅᕐᖓᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑎᑎᖅᑲᓂᒃ 
ᓴᖅᑭᑦᑎᓂᖅ. (ᑐᓵᔨᑎᒍᑦ) ᑎᑎᕋᖅᑎ. 
 
ᓴᖅᑭᑕᐅᔪᖅ ᑎᑎᖅᑲᒃ 110 - 3(2): ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 199 - 
3(2), 200 - 3(2), 202 - 3(2) 
(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᒪᔪᖓ ᑭᐅᔾᔪᑕᐅᔪᖅ 199 - 3(2) ᐊᒻᒪ 200 
- 3(2) ᐊᒻᒪ 202 - 3(2)-ᓗ 
ᖃᐅᔨᔭᐅᒋᐊᓐᖓᓚᐅᖅᓯᒪᔪᖅ ᐊᒻᒪᓗ ᒥᓂᔅᑕᒧᑦ 
ᑐᓂᓛᖅᑲᒃᑲ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 015 - 3(2): ᑎᒃᑯᐊᖅᑕᐅᓂᖓ 

ᑐᑭᓯᒋᐊᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇ ᓄᓇᕘᒧᑦ - ᖃᐅᔨᒃᑲᐃᒍᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᒫᑦᓯ 8, 2010 ᐆᒥᖓ 
ᐱᖁᔨᕗᖔᓛᕋᒪ: 
 
ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᓕᐅᖅᑎᒃᑯᑦ 
ᑎᓕᓯᖁᔨᓪᓗᑎᑦ ᑲᒥᓯᓇᐅᔪᒥᒃ ᓄᓇᕗᒻᒥ ᒥᔅ 
ᐃᓚᐃᓐ ᑮᓇᓐ ᐱᐃᖕᓯ ᑎᒃᑯᐊᖅᑕᐅᑲᓐᓂᖁᓪᓗᒍ 
ᑐᑭᓯᒋᐊᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ 
ᐅᓪᓗᒥ ᐱᒋᐊᕐᓗᒍ.  
 
ᐅᖃᖅᑎ, ᓈᒻᒪᓯᒃᐸᑦ ᐊᖏᖅᑕᐅᔪᒪᓂᐊᖅᑐᖓ 
ᐱᖁᔨᕗᖔᕈᑎᒐ ᑲᒪᒋᓂᐊᕋᒃᑯ ᐅᓪᓗᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᒃᓴᖅ 
15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
16. ᐱᖁᔨᕗᖔᕈᑏᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 
ᐱᖁᔨᕗᖔᕈᑦ ᑲᒪᒋᔪᒪᓪᓗᒍ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᑖᓐᓇ ᒪᓕᒐᓕᐅᖅᑎ ᑲᒪᔪᒪᒻᒪᑦ 
ᐱᖁᔨᕗᖔᕈᑎᒥᓂᑦ. ᐋᒡᒑᖅᑐᖃᖅᐹ? 
ᐱᑕᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᓯᐊᓪ.  

 
ᐱᒋᐊᖅᑎᑕᖅ 015 - 3(2): ᑎᒃᑯᐊᖅᑕᐅᓂᖓ 

ᑐᑭᓯᒋᐊᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇ ᓄᓇᕗᒧᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᐃᒪᐃᒻᒪᑦ 61 ᐃᓚᖓ 
ᓈᓴᐅᑎᖃᖅᑐᖅ ᐊᑐᐃᓐᓇᖃᕈᓐᓇᕐᓂᕐᒥᒃ 
ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ 
ᑲᓐᖑᓇᖅᑐᓕᕆᓂᕐᒥᒃ ᒪᓕᒐᕐᒥᒃ 
ᑎᒃᑯᐊᖅᑕᐅᓯᒪᕙᒻᒪᑦ ᑲᒥᓯᓇᒧᑦ ᓄᓇᕗᒥ 
ᑕᐃᒪᐃᖁᔭᐅᓪᓗᑎᑦ ᒪᓕᒐᓕᐅᖅᑎᓂᑦ 
ᑎᓕᔭᐅᓯᒪᓂᐊᕐᓗᓂ ᐊᕐᕌᒍᓂᑦ ᑕᓪᓕᒪᓂᑦ 
ᐱᑦᑎᐊᑐᐊᖅᑲᑦ;  
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ 
ᑲᑎᒪᔪᓕᕆᔨᒃᑯᖏᑦ ᓂᕈᐊᖅᓯᒪᓕᕐᒪᑕ ᑖᔅᓱᒧᖓ 
ᐃᖅᑲᓇᐃᔮᒧᑦ;  
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ 
ᑎᒃᑯᐊᖅᓯᒪᔪᒪᒻᒪᑕ ᑕᕝᕗᖓ ᐃᖅᑲᓇᐃᔮᒧᑦ; 
 
ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒪᓕᒐᓕᐅᖅᑎᒃᑯᑦ 
ᑲᒥᓯᓇᒧᑦ ᑎᒃᑯᐊᖅᑕᐅᖁᔨᓪᓗᑎᑐᑦ ᓄᓇᕗᒥ ᒥᔅ 
ᐃᓚᐃᓐ ᑮᓇᓐ ᐸᐃᖕᓯ ᑎᒃᑯᐊᖅᑕᐅᓗᓂ 
ᑐᓴᐅᒻᒪᔾᔪᑎᓄᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ 
ᐅᓪᓗᒥ ᐱᒋᐊᕐᓗᒍ. 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᒥᔅᑕ 
ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑎᐊᖅᐳᖓ ᓂᓪᓕᕐᕕᒋᔪᓐᓇᕐᓗᒍ 
ᖁᔭᓐᓇᒦᕈᒪᔭᒃᑲ ᑖᓐᓇ ᖁᑦᑎᑦᑐᒥ 
ᒪᓕᒐᓕᐅᖅᑎᐅᔪᖅ.  
 
ᐅᖃᖅᑏ, ᑖᓐᓇ ᐊᑐᐃᓐᓇᖃᕈᓐᓇᕐᓂᕐᒥᒃ 
ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ 
ᑲᓐᖑᓇᖅᑐᓕᕆᓂᕐᒥᒃ ᒪᓕᒐᖅ 
ᐱᒻᒪᕆᐅᓛᖑᖃᑕᐅᕗᖅ ᓄᓇᕘᑉ ᒪᓕᒐᖏᓐᓂᑦ.  

ᑖᓐᓇ ᒪᓕᒐᖅ ᐊᑐᐃᓐᓇᖃᖅᑎᑦᑎᕗᖅ ᐃᓄᓕᒫᓂᑦ 
ᑐᓴᒐᒃᓴᓂᑦ ᒐᕙᒪᒃᑯᓐᓂᒃ ᒪᑯᐊᓗ ᓇᒻᒥᓂᕐᒧᑦ 
ᑐᓴᒐᒃᓴᐃᑦ ᐊᑐᖅᑕᐅᕙᒃᑐᑦ ᒐᕙᒪᒃᑯᓐᓄᑦ 
ᐊᑐᕐᓂᓗᒃᑕᐅᖁᓇᒋᑦ ᐊᓯᖏᓐᓄᑦ. 
 
ᑐᓴᒐᒃᓴᓂᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ 
ᓄᓇᕘᒧᑦ ᐃᓛᒃᑰᖓᓪᓗᓂ ᐱᓕᕆᕙᒃᑐᖅ 
ᒪᓕᒐᓕᐅᕐᕕᒻᒧᑦ ᐱᓕᕆᐊᒃᓴᖃᖅᐳᖅ ᑕᒪᑐᒥᓐᖓ. 
ᕿᒥᕐᕈᕙᑉᐳᖅ ᒐᕙᒪᒃᑯᑦ ᑎᒥᖁᑎᖏᑕ 
ᐋᖅᑭᒃᑕᖏᓐᓂᑦ ᑐᓴᒐᒃᓴᓂᑦ ᑲᒥᓯᓇ 
ᐅᖃᐅᓯᖃᕈᓐᓇᖅᐳᖅ ᒪᓕᒐᒃᓴᓕᐊᖑᔪᓂᑦ ᐊᒻᒪᓗ 
ᐃᓄᓕᒫᓂᑦ ᐃᓕᓐᓂᐊᑎᑦᑎᓂᕐᒥᒃ ᒪᓕᒐᕐᒥᒃ. 
 
ᒥᔅ ᐃᓚᐃᓐ ᑮᓇᓐ ᐸᐃᖕᓯ ᑎᒃᑯᐊᖅᑕᐅᓚᐅᖅᓯᒪᔪᖅ 
ᓯᕗᓪᓕᖅᐸᐅᓚᐅᖅᓯᒪᒻᒪᑦ 1999-ᖑᑎᓪᓗᒍ 
ᑎᒃᑯᐊᖅᑕᐅᑲᓐᓂᓚᐅᖅᓯᒪᒻᒥᔪᖅ ᐊᐃᑉᐸᖓᓂ 
ᑭᖑᓪᓕᐅᓂᐊᕐᓗᓂ ᓄᖅᑲᓚᐅᖅᑐᖅ ᓅᕖᕝᕙᒥ 
ᐊᕐᕌᓂ ᐊᒻᒪᓗ ᑐᑭᓯᒋᐊᕐᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᑦ ᓄᓇᑦᓯᐊᕐᒥ 
ᑲᒥᓯᓇᐅᓚᐅᕐᒥᔪᖅ 1996-ᒥᓂᑦ ᑖᓐᓇ ᓴᖅᑭᑕᐅᒻᒪᑦ 
ᒪᓕᒐᖅ ᑮᓇᓐ-ᐸᓐᒃ ᐅᑭᐅᖅᑕᖅᑐᒦᑦᑐᖅ ᐊᒻᒪᓗ 
ᐃᓚᒋᔭᐅᓐᖏᑦᑑᒐᓗᐊᖅᑐᖅ ᒪᓕᒐᓕᕆᓂᕐᒧᑦ 
ᓄᓇᕗᒻᒥ.  
 
ᐅᖃᖅᑏ, ᓱᖅᑯᐃᓱᑦᑐᖅᓴᐅᒐᕕᑦ ᑕᐃᒪ 
ᐱᓇᓱᐊᖁᔭᐅᓚᐅᖅᓯᒪᒻᒪᑕ ᒪᓕᒐᓕᐅᖅᑎᓂᑦ ᑕᒫᓂ 
ᐊᕐᕌᒎᔪᒥᑦ ᕿᒥᕐᕈᓇᓚᐅᖅᑎᓪᓗᒋᑦ ᑲᑎᒪᔨᐅᔪᑦ 
ᐊᖏᖅᑐᐃᓐᓇᐅᓕᓚᐅᖅᑐᑦ ᐱᔪᒪᓪᓗᑎᑦ 
ᒪᓕᒐᓕᐅᖅᑎᓕᒫᓄᑦ. ᒥᔅ ᑮᓇᓐ ᐸᐃᖕᓯ 
ᑎᒃᑯᐊᖅᑕᐅᑲᓐᓂᖁᓪᓗᒍ ᑲᒥᓯᓇᐅᓛᕐᓗᓂᑦ 
ᑲᓐᖑᓇᖅᑐᓕᕆᓂᕐᒧᑦ.  
 

ᒥᔅ ᑮᓇᓐ ᐸᐃᖕᓯ ᓵᑦᑎᓐᓃᓚᐅᖅᓯᒪᒻᒥᔪᖅ 
ᒪᓕᒐᓕᐅᖅᑏᑦ ᑲᑎᒪᔨᕋᓛᖏᓐᓂ ᑖᒃᑯᐊ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ ᑕᕝᕙᓂ 
ᓈᓚᓐᓂᖃᖅᑎᓪᓗᖏᑦ ᐊᕐᕌᒍᒥ 
ᐅᓂᒃᑳᓕᐊᕆᓚᐅᖅᑕᖏᓐᓂ. ᑕᐃᒪᓕ 
ᐃᓚᒋᔭᐅᖃᑦᑕᖅᓯᒪᑎᓪᓗᒋᑦ ᖁᓚᓐᖏᑦᑎᐊᕋᒪ 
ᑕᕝᕗᖓ ᐱᔨᑦᑎᑎᐊᕐᓂᐊᕐᒥᒻᒪᑦ ᐅᕙᑦᑎᓐᓄᑦ 
ᒪᓕᒐᓕᐅᖅᑎᓄᑦ ᓄᓇᕗᒻᒧᓪᓗ. 
 
ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ 
ᐃᑲᔪᖅᑐᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᓕᕐᖓᑦ. 
ᓈᒻᒪᓴᖅᑐᓕᒫᑦ ᐃᓵᓚᐅᕐᒥᒋᑦᑎ. ᖁᔭᓐᓇᒦᒃ. 
ᐅᔾᔨᕈᓱᒋᑦᓯ ᐊᖏᖅᑐᐃᓐᓇᐅᒐᑦᓯ ᐱᖁᔨᕗᖔᕈᒻᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑏᑦ. 
ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
(ᑐᓵᔨᑎᒎᕉᓐᓃᖅᑐᖅ) ᑲᑎᒪᔾᔪᑎᒃᓴᖅ 19. 
ᑲᑎᒪᑐᐃᓐᓇᕐᓂᖅ ᐱᔾᔪᑎᖃᓪᓗᓂ ᐱᖁᔭᔅᓴᓂᒃ 
ᐊᒻᒪᓗ ᐊᓯᖏᓐᓂᒃ ᐱᓕᕆᐊᒃᓴᓂᒃ.  
 
ᒫᓐᓇ ᑲᑎᒪᑐᐃᓐᓇᐅᑎᔅᓴᓂᒃ ᐱᑕᖃᓐᖏᑲᓚᐅᕐᒪᑦ 
ᑕᕝᕗᖓ ᑲᑎᒪᔾᔪᑎᔅᓴᑎᓐᓄᑦ 
ᐃᖏᕐᕋᑐᐃᓐᓇᓂᐊᖅᐳᒍᑦ. ᑲᑎᒪᔾᔪᑎᒃᓴᖅ 20. 
ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ. 
ᑲᑎᒪᑐᐃᓐᓇᕐᓂᐅᑲᐃᓐᓇᖅᑐᑦ. ᑲᑎᒪᔾᔪᑎᒃᓴᖅ 21. 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
ᑲᑎᒪᔾᔪᑎᔅᓴᐃᑦ ᒫᑦᓯ 5-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᒫᓐᓇ ᑕᐃᒪ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᑎᑭᓪᓗᒍ ᒫᑦᓯ 5, 
ᐱᒋᐊᓛᕐᒥᔪᒍᑦ ᐅᓪᓛᒃᑯᑦ 10-ᒧᖅᐸᑦ. ᖁᔭᓐᓇᒦᒃ. 
 

ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 15:27-ᒥ



 

 

 


